
DIETHERIE

Angamini-e thepfhe kekrei ki rei tsiepfumia pthe rhu kuoya. Kedipuo la ga iliro thepthe
geinu u seyieu riive mu u kelhouzho si pesou salieya {icii siya mu siiu si pesou sa nyiikecii le
mu kemengu, siro puoca sou mu puo kourei vikecii la. Tsiepfumia pthe sii thiedziitho nu u
krii u pfutsanuo nuoyie puo sie nuoyie puopuo idi tieyie chii vorketa vie, ukoe vor haki lhou
kemo mhodzii se nu thepfhetheii chii di lhou kevor dze siya. Tsiepfumia pthe mehokeshii ki
siikoe nuoyie kekra ze lhou vorwaketa we puo iica nunu rei silieya. Puo 1 puo lige riibei
monyl puo licako rei teicie thekriethenyie-e chii mu kepukekie vorketa rheiu ngulie.
Thepfthetheii sii thenouriiii mu thenoumvii, morei mhapuoe mia puo nou kesoutho-u soshii
mo liro parlie re. Kethera di thepfthe chiiketuo chiilieya mo. Siila u tsiepfumiae thechii kevi
nu lhou shierei morei kepekro ketheguo di lhou kevor seyie nhie icli uko ticako nunu rei

pembhilie vi.

U Tsiepfumiae thepthe chii nyli mu chii izoya mo, thepthe kiu themia teicie kimhie bacii ki
vazhiiya mu puotouya shi siiu siyacii la u thuo u vazhiikecii pftheu chii di u neilieya. Thedo
hau phichiimia bu nhicumia pfthe chiicli kha morei nhicumia bu phichiimia pthe chiicii kha
izo mo derei ukoe kelhouzho-u nunu thiedziitho hai di medzi tuoketa la siiu puo kru mu

puotou iicii le di medziya.

Kepfhekrukecii rei puo rhei kekreikrei di kepekroya. Mia puo pfheko iise ii idi kie reiya. U
sii thepfhe kechiimia thuo puo pfheii kekhokeko kegekewhi pie puo medo nu shiilie di
phrakeciiu puya. Sii riibei monyii iica rei pie khielie di pie i chiilie vi. Siro mia kenie
pthekruko tse vo riilimia ki nu rithe liro thenumia mu thepfumia kepfhereilieya mo.
Thenumia mu thenumia siro thepfumia mu thepfumia idi keptherei voya. Derei puotei kekrei
nu tse thenumia mu thepfumia idi kepfhekrupie thepthe chiilie vite. U tsiepfumia pthe nu
thepthe chii keshiirheithoyakezha sii mia se pthe puya. Mia se pthekrukoe chii riikkrei mu chii
keshiirheiya. Hai di mia puo pthe nunu vo mechii miakra kepekro di thepthe chiikecii rei

kekreikreiya. Miakra pthe sii pthekru kekreikreicli Puonuo, Puolarei, Thenukeso, Reize,



Puokrii, Kriide ikevoko parshii morosuote. Lizha pfhe iirei kelicie di chiikelie rei nyiya.

Themia krata ro mia se mia dia rei kere pfhe puorei pielie di thepfhe chiilieya.

Puo riitsonyie krapie puo pthe puo i kevi khie sacii sii thekhruothenyi morei penyie teiko nu
u tei chii kertiii se ba di kepekrolieya. Kertitsopfii chii se chii pfii di thepthe chiikecii pthe rei
kreiya. Siro peyo zo di thepfthe chiikecii rei krei mu thepfthe hamhieciiko chii pekraya.
Lietsulievo chii lie nu mhachiikecti pfthe krei siro chanu ketsukevo kechii ki chiiyakezha pthe
rei krei. Miali liro ketsukevo chiikecii ki Tsanu iiko chiilieya, derei miakra keze di ketsukevo
chii liro cha nu ketuo ki Kehu di tsu mu volieya. Kehu tuo di thepfumia mepfii kevimia

kehoukirei mepfiishiilieya.

Mhathomhachii kekreikreicii chii rei puo ptheii puo mhatho rheiu ze di puo pfhe kreikrei idi
vo liewe ki riibei zo moro mhakechii pete puo pthe puo i nyiya. Hai di teicie mhatho peteu

nu thepthe puorhei kekreikreicii chii di u kenei tei pevo vor.

Dated Dziesetseinuo



KETHEZIEDIE

Therietho nu kethezie pie Kenuopfii keriikreitho-u tsiishilya, a kethachii si di
Keshiirhokeshiirhei mu mhasimhale theja phruopie a tsii di a bu leshiida haicii puo rei thulie
kevi kekuo khapie a tsiishii di a bu a mhatho-u chii vor puo thela tsokelie la zapuzayie pete
puo viewe.

Siro puotei pete nu a shiiphrii chatha chii mu a riiguo a yapieshiiyakezha Prof. Dr. D.Kuolie
pezie pekreishiiyawe. Puo la moii liro a thie a shiiphrii haketso chiilie ketuo a kemerii jiwe.
Siisie kepezie pie puotei pete nu puo dziiziepui mu nyilizuoi zo di a cha tha a tarho siro a la
leshii se morokesuo pete mezhashiiyakezha Dr. Mimi Ezung Kevichiisa HoD Tenyidie
Dept. rei petsoshiiyawe.

A ze kikru puo chii di lhouyakezha mu puotei keriiiikere pete nu a ze tsiiphou
pthiishityakezha mu a shiirho riiguo tsiu kishiikinyi tha nu a khruohi mu a mhathu shiiphrii
chii kevor nu puotei pete a sietha kevor Eno Rokongulie Meyase rei pezie, a a mhathu la a
nou tsopfhiiketa ki puoe puo pthe puo die tseill vi pie a chii kethepfu mu a shii va perhei
lashiiyakezha la n la chiiliewe.

Mhathu hau thu kevo ki kicha kekreikreicii nu themia kropuo pezie riikriiwaketa la themia
siiko za chie pekreishii mo liro riinou mote. Keneizezo Yiese, Neilakuolie Yiese, Zeneiseiii
Kire, Rokowhesie Meyase, Megosaii Savino, Arino Tho-u, Kikrovi Sakhrie, Kevilekho
Tase, Pudushil Zhotso. Nieko peziethor ho. A nieko se morosuo di nieko pthe kevor ki
nieko nei shie-e di a mhathu-u la se morokesuothoko menuo di pu pie a kieshiiyakezha la, A
mhatho chiikelieko rei nieko kekhruohi mu nieko nounytii tsiu nieko nou chakeshii geinu
chiiliewe.

A la a keneitho mu kenieputho-u sii a krii kechiiko nieko puotei pete nu a la cha mehimelo,
kesikele theja chapie a tsii, a kevokeviiko la cha, a mhatho pete la cha sei bayakezha Azuo
Rajuno Meyase mu a kepenuo krii Apfo Kekhrieyienuo mu Apuo Vizakielie Kire, a
nieko la thepfu di a mhathoko chii tsei vorliete mu nieko kekhrie thejako bu puo thela chiita
hieii rhei kechau chii di a la cha la voshii ii thienyii.

Dated Dziesetseinuo

THUTHE -1
SEDE DIE

Nagamia donu Angamimia ha thezhothechie se pecii se di lhou, siro dziinga mu zhovi se puo
mhokuo chii, Puo riitsonyie rhu, thepthetheli mu liecielierhie puo neikecii yie puo. Puoe
kipurhuo puo prei mu puo nei chii morokesuo sikecii yie puo. Puo pthe puo ii geinu puo
seyieue kelhouzho vi di lhou vor iikecii rei we silie vi. Thepthetheii nyi mu sidi u lisi kepu
kekie idi keyie pie nuoyie puo sie nuoyie puo tsii mu siiko medzi di lhou kevor ngulie.
Mhathomhachii kehoupuo chii rei kepekro u nei, kekhruohi mu kethezie di lhoukecii puo
neiya. Puo pthe puo ii mu puo riitsonyie geinu silie kevi puo liro u seyie-ue seyie kekreimia

ki Thou pevi mu mhasi rie sekecii yie puo ketho zo iicii pulie vi.

1.1 ANGAMIMIA SEYIEU

Kohima-e Nagaland seluoba, Siro Angamimia-e seluoba nu mu puo kepenuo riinako nu lhou
bayakezhako pie puya. Angamimi-e Nagamia seyie 16-ko donu seyie kezha puo. Puo kicha
kezapie dia (4) chiipie ba siiko liro Chazouchamia (Nothern Angami), Niakrachamia
(Western Angami), Chakhrochamia mu Japfliphichamia (Southern Angami). Angamimia ha
yietse yo puo zo derei Kicha diako-e puo diepudiesii kekrei, puo kepu pthephra kekrei phre,
mu puo diepu geinu puo kicha kiu shi icii rei silieya. Kicha die kekrei {irei mechii diekru

TENYIDIE nunu kepfhesi phrelieya.

Tenyidie ha Angamimia riibei monyii seyie kekrei Chakhesang, Rengma, Mao-Maram,
Zeliang kemhieko rei die hau puyakezha la Nagamia miakrau Tenyidie puya tidi pulie vi.
Die dze kephriimiae (Linguist) kijlizie gei dieko kho kekrei pie phrii di puo dze pthiiya, dieu
dze sikelie geinu seyie puoe seyie kiu ze die kemhie shikecii mu keperokeciiko pthiilie di
siikko chie kekrei pie die riila kekreikreicii chiiya. Siinu Tenyidie-e ‘Tibeto-Burman
Language’ khro ba liya. Angamimia-e Kohima mu Dimapur District nie nu lhou pekraya.
Dimapur-e Angamimia riibei mo di seyie kekrei ze kerei di lhou ba. Angamimia Dimapur nu
lhoukeciiko-e Angamimia riina lukihaki nu lhou riiyie vo di keze riina chii di lhou baya, siila

kichau dze ketso kevo nu puomvii puo tuotoukecii ngulie mo.

Angamia-e liecie hau pie puo niepuutho chii di lhouya. Siiu riibei monyii Tezie chii, khunuo
kiriko perei idi u thuo u keselieya. U seyieu-e khruo kecii yie mo, puoma chii mo di methuo
mia ki mha cha cii cha kreicii sii thenga kezhatho puo. Mia puo puo thuo puo keselie mota ro
stiue mia peza chii di lhou ketuomia iidi puo pesetaya. U tsiepfumia se mu medzi di lhou
kevor zho puo tse thepfumia bu kekru tsiiu chiiya, mha keriiiikere pete puo kriiu bu peya
pfiiya. Siro kikru nu nhicutho-u bu puo kriiu ki we la di puo krii thekekecii chiiya. Hau ha

sietse nunu u tsiepfumiae se mu medzi vorketa zho puo.

Tsiepfumiae pfutsananyti iidi nanyii kewe puo pele mu siiu se pecii se di lhou kevor dze siya,
derei kekramia kevor ki nanyii kesa puo siiu sii Khrista Kepele iicii puo puo siedze kenyi
nanyili puo se vor di pethakeshii geinu tsie u seyieue nanyii keweu khawa di nanyii kesau u
nei mu siiu pele di lhoukecii krieza 98.22% khote. Angamimia nuolhou tsiiphrii liro (2011

Cencus) 14.1732 ki ba.

1.2 ANGAMIMIA RUNAKO

Themia nuolhou kra parketa ki ze lhou riizha pa morosuoketa la riina keweu riibei monyii
Basa huo sa tshelielie idi riina zaphriiu kra se parliete. Riina huo Sorkari zaphrii chiilie kemo
huo rei tuotalie, siro huo zaphrii chiilieta rei thulie motalie vi ba, kekreilamonyti tsierei riina
huo riina kesa zaphrii whuo zhii zokecii la siide puo toukecii meciimecielie rete. Tsie ketso

Angamimia kicha kekreikreicii nunu riina za ngukelieko liro :-

a. Chazoucha 35
b. Niakracha 14
c. Chakhro 36
d. Japfiiphicha 13

Pete kesa 98

Chazouchamia Riinako

Kohima Village, Chedema, Chede Basa, Riisoma, Riiso Basa, Meriema, Merie Basa,
Tsiesema, Tsiese Basa, Thizama, Chiechama, Chiecha Basa, Zhadima, Zhadi Basa,
Nerhema, Nerhe Basa, Chiephobozou, Nerhe Phezha, Tuophema, Tuophe Phezou,
Gareiphema, Gareiphe Basa, Dihomia, Kijiimetouma, Kijiimetou Basa, Nachama, Botsa,
Phekeriikriema, Phekertikrei Basa, Seiyhama, Teichiima, Tsiemekhuma, Tsiemekhu Bawe,

Ziezou, Keviphe,

Niakrachamia Riinako

Jotsoma, Khonoma, Khono Basa, Dziileke, Mezoma, Mezo Basa, Dziiza, Seciima, Secii-

zubza, Kiruphema Basa, Kiruphe Bawe, Peducha, Mengujuma, Thekrejuma,

Chakhrochamia Riinako

Kuda Village, Razhaphe, Razhaphe Basa, Riizaphema, Tenyiphe, Tenyiphe-II, Virazouma,
Sovima, Urra Village, Vidima, Khriezephe, Seithekema Bawe, Seithekema-A, Seithekema-
B, Seithekema-C, Toulazouma, Seluophe, Pherima, Sociinoma, Chiimoukedima Village,
Chiimoukedi Town, New Chiimoukedi B, New Chiimoukedima, Tsiepama, Tsiepama Model
Village, Chatouphe, Medziphema-A, Medziphema Town, Medziphema Village, Piphema,

Tsiitima, Phevima, Signal Angami, Kirha, Khanakhurii, Viphoma

Japfiiphichamia Riinako

Phesama, Zhakhama, Kigwema, Mitelephema, Viswema, Khuzama, Mima, Mitelephe,

Pfuchama, Kedima, Chakhabama, Kezoma, Kezo Town,

1. 3. ANGAMIMIA PFUTSANUOKO KELHOUZHO NU THEPFHETHEU THAU

Kelhouzho liro thiedzii u tsiepfumia se medzi kevor zho mu puotei huo nu mha kesimia huo

lhou sier di zhosa huo chiipie u tsiepfumia zhoko sa kesalie di se medzi di lhouketuo puya.

12



Siiko sii thepfthetheii, mhathomhachii, naciinanyti, kepetshiikepekrokecti, thenyi, u pthe u nei
kesezho, liecielierhie do, terhiterhie, keciikekrei, ikevoko pu ba. U kelhouzho medzi
tuoyakezha geinu u dze u se silieya. Puo riitsonyie, puo pthe puo ii tsiu puo diepudiesii geinu

puo kirapuo kelhoumia shi morei seyie kimhiecii ze keperoya shi silie vi.

U kelhouzho nu thepfhetheii ha puo niepuutho puo, sietse nunu u tsiepfumiae thepfthetheii
puorhei kekreikreicii kropuo chii mu medzi di lhoutuo tsiu nuoyie kekreikreicii nu themia u
noudo vikecii huo lhou sier di thepthe zhosa huo sa rhii pie puo krotho medzi ketuo zhoko
salie idi thepfhetheii kechii nu tseilitsoketuo ngulie. U kenei teinu shie u nou kesuotei nu
shierei tsiu keriitikere tei kehoupuo nu shierei ukoe thepfhetheii chii di lhou kevor seyie puo.
Uko iicako meho vo liro ukoe diethuodieruo pie kelikecii chiiya mo, derei die keziviko pfhii

keruzu pie die puo krutou nunu se kevor ngulie.

Kikru puo puo thuo puo kinu nu thepthetheii pie puo thuo puo nuonuo pethakelie rei nyi
derei puo niepu tho-u sii thenumia shie thepfumia shierei kepetshiikepekro di kichiikiko
nunu dojii kelieu pekraya. Ukoe leshiimhasi si mo, morei seyie kekreimia mhie di mhanyi
mo {irei kikru puoe puo thuo puo keselieya. Thepfiiriina puo chii di lhoukecii sii huomia
mhanyi, huomia mhajii iirei ukoe kekhrie kengumezhie di lhouya, kekra-ketei chii kekrei
mo, huohuo thi mo, lhesuomia pese kelhi mo, kelhou tha keriinuo-keriikrie chii mo idi miali
morei kikru mhosuo ki rei riina krotho mhosuo lie di lhou vor. U thuo u pie kenuo chii tsiu
mia pie kerieu chii idi lhou keduo vor. Phichiimia-e riina tsiiu chii siro nhicukhriesamia-e
riinau chieseiru chii idi vor. Mia puo puo thuo puo la se morokesuo kesetseilie di lhou puo

theguo chii vorkecii dze siya.

Mele kesie pete puo pthe puo kru puo nyi di siiu chiiya, mhatho kertiiikere chii shierei keze
pthe puo chii di kekhruohilieya. Teicie peteu puo mhatho kekrei mu puo pthe puo i rei
kekrei idi uko tei pevo volieya. Thepthe huo phenu chiiya mo morei huo ro terha nu chiiya
kemo pfhe huo rei nyiya. Phichiinhicu puo pfhe puo vazhiikecii rei nyiya. Thenuthepfu rhie
kekrei di chiiyakezha pthe rei nyiya. Thepthe huo thenumia bu chiiya mo morei thepthe huo
thepfumia bu chiiya kemo rei nyi. Siro keriitsopfii chii se chii di thepthe chiikecii rei nyiya
morei peyo zo di thepfhe chiikecii rei kekrei ivotaya. Uko kelhouu bu puotou kemo kelhou
nu vota molieketuo la ukoe u hie chii di lhou morokesuo thepfhetheii nunu rei pie

kepethalieya.

Thepfthetheii-e u tsiepfumia kelhouzho Mhathomhachii, naciinanyti, kepetshiikepekrokecii,
thenyi ikevo kekrei kekra ze keperolie baya. Thepfhetheii geinu diemvii dze, riisie, dzeweko,
kelhou dze kembhieko rei lhou parya. Kekreilamonyii thedze themieko thepfhetheii geinu

silie rieya.

1.3.1 NACUNANYU

U Tenyimia ha terhuomia prei se mu naciinanyii nu pecii se di lhoukecii seyie puo. Uko
pelecii mha pete rei kipurhuo-u thuo chiishii mu mha pete rei stiu thuo kekha baya iicii leya.
Mhathomhachii kehoupuo chiituoii zorei nanyti chii di terhuomia ki theja chaya. Nanyii cako
geizo kekreiko ki rei die kesou keziviko se kraya. Riiheja, phichiija, zhathoja hako liro mia
pete rei puya mo kekreilamonyii theja hako liro riina nu phichiiu morei nanyii ca kepfiimia
riibei puyakezha la. Theja hamhieko chakecii ki chashiiketuomia-e geizo-u pie ii puo kemhie

di chapie riinyii vikecii chiilieya.

Uko rhuo-u prei mu puo nei chii morokesuo lecii kehoukirei vo thuophi mu themoumia ki
mha ketsoya. Ukoe pelecii themoumia ha terhuomia ze keriichiilie kevi kekuo keriikrii puo
gei keba la puoe themia mu terhuomia unie donu dielieko pfii keyieshiilieya tisi. Huoki mia
puoe kechiikenyii chiita ro puo bu puo rhuou nei chiiwaketuoa la khunuo morei thegei
kemesa pie puo rhuou tsii di siiu pie puo phousou chiiya. Mia puoe le kemo puo nunu siata
ro ukoe pelekecii themia stiu iise thechii kesuo morei lie mesa kemo huo Meweta 1idi letaya,
sidi thechii siiu pie mesa kemo thowaya. Morei mia puo le kemo puo nu suo parta ro puo iise
vo mharapuo nu puo ruopfii khawate nhie idi letaya, sidi thevii kemesa mu thegei kemesa se

vo thechii stiu nu shii di puo ruopfii kiekecii rei chiiya.

Kesuou ruopfii kieketuo la mia puo peleshiiya, themia siiu bu thevii mu thegei pfii di tuo se
le pesuo keba thechiiu nu tsuya. Sidi kesuou za kie petoshii di puo bu vorlie nu iicii kieshiiya
sidi theviiu mu thegei pie ketuoko pie thechii siinu shiiwaya, Mhatho siiko chiiwaketa sie
puoe pesielie di tuo kesuou ki vota tuo, derei tuo kevo ki riirei pesie la suo iiya. Mhanuii
dieliekechiiu-e riirei pesie lawata ro kesuo-u ruopfiiu la pesie lataya iicii lecii la menuo se

morosuoya. Sidi chalie kechiiu-e vor suo kebau ki ‘Coh’ n ruopfii ze la vorshiite ho ishiiwata

ro themiau rei shiirho lataya {isi. Ruothoruorei kechiiko nunu sikelie thiedzii u tsiepfumai-e

puo nanyli nu menuo sekecii rei ngulie.

Teicie kepra Kezeiu khrii Sekrenyi nyikecii teiu nu thevii kemesa pie kikru nu thepfumia
pete phou kenyii di u phou chii kemesaya. Puo geizhie viiu dukhrilieta ro puo mou shiipie
meho di teicie siiu nu themia-u mhatho mu puo ruo mehoya, theviiu pie puo phou kenyiicii
la theviiu geinu themiau riili silieya. Hai di khunuo kerheiro pevo pie nanyii chiikecii rei

ngulie.

Mhathomachii kehoupuo chii tuo rei puo rhuo-u ki theja cha mu puo nei chii rieya.
Keriekimia-e teicie puo lie ca puo cielie ro siisiecie lie kesa pthii la pie cie iya, hai di liekro
cie ketherii voya. Tsu u liecie pfhii kerietho nhie zhate mhachiiya mo, mhachii kertikriishii di
vo u mho riinyii laya siiu lise kemhonyii isiya. U mho u nei ro siiu cieya, u mho u nei mota
ro thechii siiu khawa di thechii kekrei ra lataya. Hai di lie cieketuo pfhiicii ketso rei puo
rhuo-u bu thechii puotou-u pie puo chathashii nu di chaya. U lie chii kemesa pie zhiita rei
Tisakrau tsia kriishii mo liro riinamia tsia pie kijii shilya mo. Siro lie me re vizhiita rei
Liedepfii puo liede nanyii chii di lie deshii kemochie lie reya mo. Mia puo kelhou nu puo

nanyi pete puo khiepfii di lhouya.

Uko nanyii zhoko nunu siliekecii, themia ha puo ruopfii nyi {icii rei leya. Themia zo kemo
sei-ketsie kezhako rei lise puo ruo nyiya iicii leya, siila nha rhopie siiko ruo rei chiiya. Uko
peleyakezha rhuo-u iise terhuo kezhatho-u iidi leya, terhuo siiu thuo mha pete kekha baya
iidi leya. Siro terhuo kevi rei nyi mu kesuo rei nyi iicii rei si. Mia puo puo ruo vi mhapuo
chii khrielie ro terhuo keviu iise puo khruohishii iicii le di u nei baya, derei mia puo
theruokesuo kekriikelie puo ze kesewa ro terhuo kesuoko iise puo pechiiwata iidi puo ruo
chii la morosuotaya. Kephouma prei mo di mia puo puo kelhou nu chiisuoko chii di lhou ro
puo se sie puo ruopfii kemezie tuotaya, Kephouma prei di lhou ro u se sie u ruopfii keriili
kelhou nu lhouya iicii sicii la themia chiiiimo-u zo kemo ruopfii riili rei le di lhou vor. U

tsiepfumia-e kenanyii se mu keterhuo se di lhou kevor seyie puo licii ngulie.

1.3.2 RUSIERULOU

U tsiepfumia thenyi nyidi shie nyitse shierei icii kekreikreicii kekra nyi voya. Riisieriilou sii
thepfumia mele puo. Themia kekra keze kepekro di riisiekecii pulie vi. Riina mechii kepekro
di Kidakinyi chii liro mia pete sie riisieya. Mele hako vohurei thenyi nyikecii tei chii
pekraya. Thenyi huo ro u thuo u riina nunu nyilieya, derei kekrei huo liro riina riina idi
kekinyiya. Riina kekinyikecii sii vo u khrietho riinamia ki hiekeciiu puya. Tsiethie vo mia ki

nyilie ro we rei mia peso la morosuoya.

Thenyi sii u pienyie kevithoko se praya. U kese pevilie di kesietha mia riina nu lelie di sie
riilou u do whuo kekie idi u kemephrii phrii kekieya. Kekinyikecii huo nu ro thenumia saya
mu huo nu thepfumia riibei di nyiya. Riina nunu tuo kepra ki Hutho Kehu mu Mepfii idi tuo
mia riina nu volieya. Sidi thepfhe kekreikreiciiko chii mu riisieriilouko rei chii idi u keneitei

pevolieya.

Riina pete rei puo Zieke/Phetsuo nyi di siiu nunu riisieriillouko chiilieya. Kidakinyi chii di
thetshii keze tsu teirhiithe, vo ketsa nu ga da idi keze kepekro liro chanu ketuo ki hutho kehu
vorlieya, sidi tuo Zieki nu lerlieta liro riilou mo di lataya mo. Thetshii riisieko nu thenumia
rei mia ze kepekrolieya, sidi thepfumia ze kesiedzi vor Zieke tsota ro thenumia-e riila
chazou pataya sidi thepfumia bu u riibei di riiloutaya. Thenumia-e mia ze riisie volieya derei
u Angamimia-e thenumia bu riilouya mo, uko-e menuokecii la thenumia bu riitile mu mest

di thepfumia kesekecii stiu puo vazhiitho {idi leya.

Kewhimia riina Dapthiitsumia thinuo nu DAPFHUPHITA icii riilou puo riilouya. Riiloukecii
riibei mo di puo do puo zho kropuo se di u phi phitaya. Thepfumia {icii khe keze phitalie vi.
Riilou zho kesi mia puo bu kriita chii di tuo rie di puo krou tashiilieya. Phita hau phitakecii

kemekreizi zo di phitaya mo. Thepthe chii, Kehu mu Mepfii di riisie voya.

Riilou hau riitso liro thertiliephie dojii chii pfiiya. Sede nu kriita chii tuoli kebau-e sie
tuoshiita ro phitatuoli kebakoe kepfii puo sie pie vortaya. Themia lerketuoko ler tseilie
kemochie ukoe tuo kesietha di hou kemetou di kenuo ke dia chii voketuoko la kriita
kethouwaya. Sidi themia ler tseita ro pé kema vo di le kekhietaya. Kriitaue Cakiemia
chiitaya, mele pete puo geinu ta tuo, siila themiako puo mele mu puo pthe riinyii sei tuoya.

Mele kekreipuo chii tuo mu puoe melieshii sii ivoya. Uko tha kemetou ketha nu vo puo riicie

puo mezetou nunu themia kezashii di keza pie kenie chiiwaya sidi la siiu bu Za pietaya. Za
piekeclie u ru tsaciimia morosuoya, kekreilamonyli Zakecii mia u pthephra kecliu pie
seiyacii la u ru tsa mu shiihielie vicli mia mo liro thepfheu chii shiihie vo tsolie retaya. La

kenienie rei keyo ketheriilieya.

Themia pejietoulieta ro thepthe Lithuo puo kielieya, puo lithuo kie di tuo hou ketha ki mele
kekrei chiiya mo. Sidi siisieu keyotaya. Keyokecii sii thepfthe ca kiepie thepthe chiitaya.
Cakiekoe keyo tuo mu Zaciikoe Oh pie idi Dapfhiitsumia nuo ca kielieya. “Dapfhiitsumia
mia metsuo nu lhou, Mia we u khro u ii mia zhii chii, Kezha lanu vizo mia keyie”. Cakieko
Keyowata ro Zaciiko rei keyd laya. Hai di kropuo keyokeba ki kro kekreiko rei Oh kie
tuolieya, sidi keyo tseiwata liro va kenie u phi yhalieta mu va seu kriitaue Weeh! idi
melieshii liro themiakoe riinuo ke di phita sedetaya. Phita puorhei kekreicii dia-pengou baya.
Phita rheiu rei puo zho puo nyiya, Phita puo sie puopuo idi phita puorhei kekreikreiciiko
phita kesieso voya. Ukoe kiu rieya mu kiu nuoya shicii si bataya siila phita kepa ki
kemethalieya. Phita mele puo va kere-e puo proushiiwa ro kriitaue Weeh! idi melie lashiiwa
ro themiako pete keze phita kekreiu chii la ivotaya. Sidi siiu rei va kere-e puo prouwata ro
kriitaue melie lashii tuo, sitse kro kenie rei kemethalie di Oh iciiu kie kemetha phre lataya.
Oh kie tha di Kriitau Weeh! ilashii ro phita kekrei puo sede lala idi kriitau pfhe riinyii di puo
sie puopuo idi medzi volieya. Prouketuo chie ..Oh., ..Oh.. kie tuo zotuo. Sidi kriitau Weeh!
ilashiitacii sie Zaciiko vapuo u kehau bu riilishii di Oh kie kebako bu Oh kie keshiihie lashii
di siisie nu Oh iciiu kemetha lata morosuo. Simo di puo keha meseu nunu Oh iciiu kie lashii
liro Cakie ptheu kebviiwaya. Za piekeclimiae cakiekepie mia ki menuo se morosuoya,
kriitau mele meho sei tuo morosuoya. Kriitau-e themiako ta ze di phitaketuoko phita vota
liro puoe riehou chii di hou ketuo-u nunu prou riikheshiiya, sitse puo sietsa ketuoko rei puo
prou-u kemhiedi prou riikkhe phre la voshii. Thelatho nu ketuo-ue va kenie prou riikhe
morosuotaya. Sidi riikkhe kemeya la palieta liro kerietho-u mu kenuotho-u unie la vor kema

lataya sidi richou-u chii lalietaya.

Themiako par richou chii lalieta tse kriitau sii Weeh! ilashiiya, sitse mele kekreipuo chii sede
lataya. Mele pengou sii keyo motaya, kriitau Weeh! idi melie lashiita ro Ke dia nunu pthe dia
chii Ho, Ho,Ho,Ho, kie ketse di whi pecli miemie votaya. Dzieda di prou rithe kema di

richou-u chii pecli vortaya. Rithou pecii vota ro kriitau puo thuo puo tha nu thataya.

Themiako prou kebelie kevi de kebe votaya. Prou vo keriekoe prou salie suota ro u tha nunu
dzieda di u pthe chii thataya, sidi kenuoko bu proulie kevi de prou vor tuo. Kriitau-ue uko
meho tha zotuo, Sidi kenuoko rei prou vo prou salie suota ro kriita-ue Weeh! ilashii ro
themia pete pthe khawata tuo mu dzieda rei sa motaya, sidi Mepfiilie kevimia mepfiishii idi

puo thela nu Wee.. idi metse pie vawa di puo thela chiitaya.

1.3.3 TERHITERHIE

Angamimiae Nagamia seyie kekreiko kemhie di terhiterhie ha pie mhatho kemeyie puo
chiiya. Thepfumiae merhamerti, kecielikhi kemhieko chii pie puo kikru la se morokesuoko
pete meselieya. Siro thenumia-e kitiekinu keciikekrie kese pie puo kikru tsiikelieu puo
nieputho chiiya. Kiiilie tho sii thepfumia rei thenumia rei kekhruohilie vite. Lhaciilhale riibei

kemo zotsha rei cielie di pie puo kikru la se morokesuo pthemenei dolieya.

Thenumia terhiterhie chiikecti miali rei chiilieya mu miakra rei chiilieya. thenumia la
terheiterhie puo nieputho-u sii zotsha cie pie puo kikru se morokesuoko dokeciiu zo. Siro
riitimia u rhei pie vo kichiiki nunu rei kepekro di chiilieya. Zotsha kezepfhe hau rei mhatho
kekreiko pthe mhie di puo meleu ze di kelilieya. Thenumia terhei chii ketuo la terheizhava
chiiwaya mo, mhatho siiko-e khise-theva mhathoya zo. Thenumiae puo kikru nya do
morosuo ba rei thenyi morei penie nyi ro siiteiki nu kepekro di zotsha zepie pthe do idi

tshazepthe chiilieya. Thenumia mia puo rei lietsu teiki ki nu ba di therhei chii bataya mo.

Siro thepfumiae sei-kerie bie se vor puo kinu nu terhei chiiya. Keprii bie se vor teikhrie
geinu guolieya, sidi siikko se pie Khorii, Zharii, Lieherii, Merha, Lithuo, Zoprie, Hiepou
kemhieko dolieya. Siisie seitsii kevi bie se vorlie di pie Khuphi, Khuda, Kecielikhi, ikecii
puo kikru thetse la keselieya. Siro tsu ketsa kesou nunu Sei kezha bie se vorlie di pie Zutse,
Ciekhe, Kemie, Yakouzhii kemhieko dulie di puo kikru bu tsopfhii molieya. Thepfumia rei
terheiterhie kechii sii thenumia mhieya zo. Puo khisetheva puo kinu nu chii phrelie vi, morei
huoki puo rhei nyako pie vo thehouko nunu mia ze kepekro di chiilie vi. Khriesamiae vo
kichiiki nunu u kromia ze terhei chiitaya. Hai di kikru nu thenuthepfu khriesariiti kere di u

kikru la keselie di tsopthii molieya.

1.3.4 CHUTERHU

Angamimia-e chiiterhii puo neiyakezha seyie puo, chiiterhii chii huo tsii huo vo zhie di ramei
kraya, ramei krakelie siiko pie puo riitso chii di mia bu puo rhiigei phrii di u kemephrii za
phrii nytliya. Chiiterhii ha u tsiepfumia la riizhii puo mhie di le vorcii ngulieya. Terhii puorhei
kekreicii kenie nu ngulieya, puo-u Riizou rhii mu Riiyachii nu rhii isiya. Riizourhii liro terhii
whuo ketuomia-e riisii-riizou vo di mia geikecii puya. Siro riiyachii nu rhii liro miavimia mu
miavimia ‘ca mu ca’ chii di phouyo nunu ketekegeikecii puya (D.Kuolie, Miavimia Riili, Iha
132). Thepfumia khriesa chii pevi ba rei terhii gei mo liro mia puo iise thepfumia ii motaya.
Siila thepfunuomia melelie vi parta ro terhii doko pie petha mu u bu terhii phrii dojii
sedetaya. Siro terhii whuo ketuo morei geituoii rei terhii kewhuo dojiiko dojii mo di tsu ro
mia gei monyl mia bu u geiwaya. Siila mia puoe puo nhicu nunu terhiidoko pie puo petha

sedetaya.

Mia puo terhii geilie liro geikelie zasi se puo riina nu vor morosuoya. Siila thiedziimia terhii
gei liro gei kelieu tsii zhiepfii vor puo ramia pekieya. Terhii geikelie la nanyii kropuo chii di
stizhii riitsii cii tuo, slisie zha dia pengou mese puo bu kinu riile bataya, hau ca kesiau nuo
kikru-e vor puo geikewa preikecii la. Hai di sieketau kikru morei puo ramia-e puo khe pu
laya, mu siimhie di miali shie riina shierei terhii pesiewa di terhii u donu tuotaya. Terhii
pesieketa rei puo rhei kekreicli nunu pesiewaya. Terhii vimia mu miavimia thuo keperiiketa

rei nyi siro riina riina idi keperhiekecii rei nyiya.

Thiedziimia u mhokuo le thoryacii la mia puo vor u themia puo geiwa di kemekrei zo
balieya mo, stiu khe pu mo liro mengaya, haikecii geinu miali thuo kerii tuo di riina nyie
chiikewa tei nyiya. Siro riina mu riina nyie chiiwata ro riina puoe puo khrietho riinako kiepie
puo pelie mu kekreitsa rei stimhie u khrietho riinako kiepie puo valie idi riina puo nunu riina
kekreiu khielie siro khrietho riinako-e u khrietho riinako kie la pie u pe lalie idi riina pete

keze kekhekerhiipfii di terhii chii voketa dze rei silieya.

Chiiterhii chii di mia tsii u vo zhiewa rei u kelhouzho nu kesiamo-u rhu morokesuo le
tuoyacii la mia vo zhielie rei puo riingeu pie kemethuo chiiwaya mo. Kesiamo-u khriekecii la
kesiamo-u ki puo kejo cha mu ja la pie puo tsiiya. Terhiimia mia geikewau mu kesiau nuo

kikru unie donu kemesa chii la morosuoya. Riina pete nu Thetuomia idi thenumiapfii puo

petho kreipie baya, puo bu kemesa mhathoko chiiya, puo bu kikru nie donu dielie chii di
kezekevi cha laya (D.kuolie, Miavimia Riili, lha 127). Terhii re tuo rei thetuomia gei
kenyiithor tiya. Hai di chiiterhii chii ketekegeikecii tei chii di lhou vor iirei thephou kehoupuo
nu rei themia mhakesilemia rei lhou vor di terhii u donu ketuoko rei chii pie kezevi lawawa

1di lhou vorkeci dze rei silie.

Riina puo nu therhii miavimia lhou sierlieta ro puoe puo riina yalietaya, sidi puo riina nu
nuolhou peseshiitaya. Puo rhiigei kemeyie sikeshii geinu puo sonuo riinako puo ze khrietho

chii nyii di puo riina riisataya, Sidi keze khrietho rie sedetaya.

1.3.5 THETSHUPELI KROTHO

Angamia ha kepetshiikepekro di lhouyakezha seyie puo. Riina pete nu Thetshii-peli krotho
nyi phreya. Mu krotho hau themia u kelhouzha teicie 13-15 mese parta mu duca theralie vi
parketa sie thenumia rei thepfumia rei rhe kesapie thetshiipeli puo chiiwaya. Mia puoe
thetshiipeli krotho nu tsliphrii chiilieta ro puo iise khriesariitimia idi kielie vitaya, sidi
phichiimia pieu pfiilie morosuotaya. Krotho hau tsiiphrii liro themia teicie 3-7 ketso u donu
kebamia rhe kesapie kropuo chiiwaya. Krotho hau kechii ca liro themia bu kepekro u nei mu
kepetshiikepekro di mhathomhachii kehoupuorei chii vo morokesuo petu di chiiya. Tsiedo
liro peli ze nyii ro ze, ze nyii mo liro ze mo izo rei u khadou peli nyitacii la stiu nunu u
phriitaya derei thiedzii teiu nu tse mia puo puo pelikro-u ze mota ro puo miaphrii nu tuo

mota di zajii chiitaya. Siila mia metha tuo morokesuo rei leya.

Thetshii krotho hau la ki puo pthiilie di uko bu ki siinu nu kepekro voya, ki pthiikecii nu ki
niepumia bu Shaphruomia puo morosuoya. Kikru nu thenuthepfu ketoukerii kebamia mu
shatizha chiilie di Kikia kepfiimia morosuoya. Krotho hau phe riina nu kelhoumia la krotho
kemeyietho puo chiitaya. Kiu bu meya di themia peso pekralie kevi puo morosuoya,
kekreilamonyii puotei huo nu pelimia riibei monyii chazoumia rei vor thetshii riisieriilou rei

mehoyakezha la, hamhie di thetshiiue kichiipeliko chii di kepekro sedelietaya.

Teikesonhie keze peli di ketherii huohuo lie nu tsu keriilieya. Kechiikenyii morei kesiakejii
huo nyi ro stimia tsu motaya, kemoko sii tsu mo di kinu bata ro mia u kretaya. Peli krotho-e
kichtikepeli chii di pelikelie riibeiya mo, riina nu mechii mhatho huo sier rei mhatho rhie
kezawawa di puo tshii-u thuo puo keselielie idi puo riina kekhruohilietaya. Pelimia mia puo
kesiakejii chii rei puo peliu-e puo mezielieya, kishiikiya puo chii rei mereiko nu
kekhruohilieya. Siro thetshii u pelipfiimia huo u kishiikiya chii ro puo nyhii ze vo puo niepu
kinu shiiya sidi puo S4 pieya. ‘Puo SA’ icii sii u pelipfiimia ‘Ma’ pu ba. Thesa piekecii hanu

thenumia saya mo, morei thenumia bu rei thesa ze cii kenytiya.

Thetshiipeli kro-u kepekro chii se chii u nei parlieta ro thekra cliketuo rataya. Thekra
ciikeciie thenyi nyidi Sekrenyi mhiecii huo pemvii di ciiya, thekra ciikecii ha puo peli
tshiimia kezu pie mia pekieshii ketuo mharhii puo. Pelimia kemetha, u lhe u lhou vi mu u
pfhe u i vi kemetha ba ro krotho mhokuo pie kracii raya. Thenyi hau phousanyi teiu nu nyi
pekraya. Thekra ciiketuo thetshii krotho-ue teicie puo nu va pengou sorou rei mhakra mu
kinyi pfhii kenguya. Mhakra tei hau nu thetshii ki kriiu rei uko ze di zhakrako chiilieya, siro
pelimia rei mereitei kekreiko nu la tsu uko kriiu lievii laya. Thetshiiue mhakenyimia ki u

zhakhra vaciiya sidi mhakra kengupie ba di clikecii hau lise Thekractii isiya.

Peli krotho chiikecli nunu thenumia rei thepfumia rei thezhotheriili tsiu mechii kelhouzho si
pevilie ro puo riinau chii kethepfulieya. Thetshii krotho-u geinu u tsiepfumia zhoriili keviko
u pthe u 1 kenyi, meloriizhii, liecielierhie do, riitsonyie chii perhei mu kekuokemie pie
siekelhoumia phruolie keviu zo. Riina nu phichiimia nyi di puo riina ta ze ba ro krotho-u
keshiirheilieya. Phichiimia thedzethemie kesi tuo mota ro nhicukhriesamia thenoumvii
motaya. Riina nu thetshii krotho metei keba cae puo riina nu phichiimia nyi mu puo kriita vi
siro phichiimia rhu mu thezie keba zasi zo. Hamhie di kikru krotho sieu thetshii krotho-u bu
puo nieputho chii di kepekro vor. Hai di u kro-u nunu huohuo riili ngu u nei ivolie ro
kesekereikecii rei rhii votaya. Hai di mia puo puo kikru cie pa puo pelimia ze kepekrokecii

nunu puo kelhou nu se morokesuoko rei sede ivotaya.

1.3.6 CHUWHUORAWHUO

Chiiwhuorawhuo rei thepfumia mele kezha se puo. Tsiepfumia chiiwhuo hau rei pie riizhii
puo kembhie di leya. Thiedziimia thekhruothenyi ki puo zo moro khunuo kiri bie pie cha clicii
chiiya mo kekreilamonyii mia u meleketa preiyakecii. Siila huoki themuo chiirhei cii nyii ro
tsu chii geipfii vor puo kikru ze chaciiya. Chii whuokecli sii mia puo puo riibei di
chiiwhuolieya, Siro peli rei keze chiiwhuolie vi. Morei riina-u pete sie kere di chiiwhuokecii
chiilieya. Mechii keze chii whuokecii sii chii cii nyiikecii la riibei mo di keze kepekro di
chiiwhuo doko pie nhicumia pethaketuo kemerii la rei chii whuo rhiiya. Riina keze mechii

riihou chii ro chii theya. Chii rhe ketuo la themia kralie ro viya.

Chiirh¢ icii sii khunuo chiidi whuokecii pulie vi. Puotei hanu thepfumia {icii khe sie kemetha
di Ketsakou-u ze di chii rhe morosuoya. Chiirhe icii sii themia pethapie keduolie di melie,
mepfii, kehu, seiketsie peyie pie nha kesouko nu kekhrii idi whuo kemetha voyakezhamia
puya. Chiirhemia mele hau rei iise ‘Tefii chii’ isi reiya. Rhe pekhralie vi morei rhe pesu
reilie vi. Khunuo bu u donu nu ta pata molieketuo le di tuoshii morosuoya. Siro ‘Chiishamia’
idi khriesa kemerhii misi pie sikeciimia kropuo pethotou pie uko bu vo nhachii whuokeshiiko

ta par ketuo chako khapfii balieya, sidi chii rhekeshiiko ngu ro siiko gei iya.

Chii geilie liro ketsakekra-kezhakecli pete khrie kezaya. Chii geikeshiiue chiitsii pfiiya,
themia ketsuko pete u chiirhuo nyiya. Themia monyii Tefii ze tsu ro tefiiu rei puo muo puo

ya nyiya. Hai di u chiigei pfii di kehu-mepfii idi phe nu votaya.

1.3.7 MHATHOMHACHU

Angamimia ha kephoukhriekecii seyie mo, uko-e mhachii di mhaciikecii stiu leya. Siila u
phou u kuo pete pie lie cie cii di lhou vor. Keriiiikere tho kehoupuo chii rei kere di chii
phrelieya, siiko sii ki kechii, Seichape shii, pheba thie ikevoko pulie vi. Kepfiikepie
kemesikemedza rheiu nunu mhatho phrii kekreilieya. Thenumia bu seiketsie thoko chiicii u
keleya mo, siiu-e thepfumia chiicii mese {idi leyacii la. Siro thepfumia bu kitiekinu mhatho
chii liro thenumia-e thetha pfiitaya, kekreilamonyii mhatho siiko-e thenumia chiiyakezha

mhathocii la.

22



U Tenyimia ha mhathomhachii pete puo pthe puo kru puo nyi di mhachii kesie pete nu u
pthe u i chiiyakezha yie puo. Mhatho puo chii di puo pfthe puo kruu chii tuo liro puo
vazhiiya, derei u ba nu ba mele mo zo di u pthe chii ba liro siiu mia u tise kekhranyate
nhiecii isitaya. Mha chii kesie ki u mhatho-u mesi liro u pfheu rei mesi di shiikese tuotaya,
derei kemedza mhatho chii liro u ptheii-u rei u meleu ze medzataya. Kepfiikepie pfthe chii di
tekhou se tuo liro u ptheu-e u dzieu ze kemethalie Iho morei Ciethu di Dithodima pfhe chii
liro rei siiu u thesii ze ketheriitacii la siiu puo vazhii mote. Themiau puo mo-u bu kedipuo
chii ba shi siiu rhei nunu puo thesii puo ptheii-u rei parya siiu la mha kethekrii sekecii die

mo.

Themiau mhachii riikkrei mu puo pfheu rei puo meleu ze riikrei ivotaya. Mhathomhachii
kekreikecii chii kevo nu puo pthe puo i puoca vi shie suo shierei puo meleu ze puo pthe
nyiya. Miakra peli keze liro mhatho-u kemethalieya, kekreilamonyii keze kepekro di
mhachiikecii-e u mo lho tha rei thepthe chii keriekenuo chiiya mocii la puo ptheu mia metha
lata ro puo dzieu rei mia metha di mhachii votaya. U Angamia zho nu vo u tiewe pthiikecii
ki u pthe chiiya mo, siiu riibei monyii melie reiya mo. U lie re di mecumesu ro u ca u va cii
rlizietaya shie idi puya. Siila liewe teiki menuo seya. Lie rekecii ha lieciemia la mhatho u
keneitho puote, derei thiedzii nu u tsiepfumia-e pele mu medzi vorketa puo liro lie rekecii ha
re kertiicieya mo 1iisi, u lie re keriicie ro u tiewe suoketa preiya iisi. Siila mhathomhachii

kehoupuo chii nu rei menuo se morokesuo leya.

1.4 THEPFHETHEU MU GEIZO KERUDUO DI SE KEVOR

Kijii nu Diemvii kekreiciiko donu geizo ha iise phichiitho {idi puya, seyie puo kelhou dze
silie ketuo-e puo pfhe puo ii puo geizo nunu silie kevithoya. Geizo-e thephou kehoupuo nu
rei mia puo noule kesoutho-u riichiishii di siiu phralieya. Puo phrakelie siiu keruzu pie
thepthe chiilie kesii chiilieketau iise iica itaya, sidi siiu pie puo ii puo lige puotou-u khielie di

pie thepfhe chiilie kevi chiilieya.

Ukezomia-e kegeizo-u zoshii mo liro {icau parlie lho siro iicau parlie mo liro thepthetheii

chiilie kenjii, idi pete kepero phre vo ba. U mu puo lige liro thiedziitho nu u tsiepfumia ze

lhou vorketa vie. Thephou huo nu iikezomiae u mhaphruo se di geizo-u rei zoshii di puo i

puo lige kesa huo rei pfhii pie khielie di pie puo kro-u ze kezakelie rei chiiya.

“Geizo pete iise Uca iidi kielieya derei Uca pete pie geizo iidi kielieya mo.” kekreilamonyii
iicako-e diela kemejlizho-u medzi di zoyacii la, siiko pie thepthe kehoupuo rei kielietaya,
derei geizo huo liro diela kemejiizho-u medzilie kemo nyiya, siila siiko pie thepthe chiikecii
nu lerlieya mo. Geizo siimhieciiko tise theja kecha geizo {idi puya. Theja kecha geizoko liro

Phichiija, Riiheja, Zhathoja ikevoko puya.

Thepfhetheii geinu mia puoe puo krii puo tsanuo kelhouzho se medzi di lhou kevor puo
kepele, riitsonyie kese, keclikekrie zho, terhiterhie kechii, kepetshii kepekrokecii,
liecielierhie, ikevoko silie riillya, sidi puo sikelie siiko puyie chii pie puo nuonuo siephruo
lalieya. Kethukeru tuo kemo la u lisi kepukekie vor, siro mia diepu riinyli pie puo lisi
chiikelieu puyie kechii geinu thedzeko shie thepthe cako shierei kekrei votayakezha rheiu

ngulie.

Geizo-e mia pete zo zolieya mo derei themia u mhasi noule kenyimia-e geizoko zoshiilieya.
Geizo geinu mia puo noule kesoutho-u phrashiiya. Puo kenei, puo nou kesuo, puo kemengu
puo keroko phrashiiya. Siro geizo huo liro zoshii di pie thedze chii di mia bu situo ketuo
kemerii la rei zoya iikecii dze siya. Geizo zokecii rei puorhi kekreikreicii ngulieya, huo liro
iikezomia-e puo thuo puo kele se di zoshii, sidi pie thepthe chii nylikecii kemerii nunu zoya.
Siro huo liro themia thuo zo mo di kesiamia sia tsu terhuora tuota rei puo nounyii huo nyi di
pie puo kiciikikru pesishii nyii tuo liro themia kekhruohi se di themia tie nunu siiko phrakecii
nyiya 1iisi. Themia Terhuomia mu themia donu dielie chiishilya kezha siimia {ise

THEMOUPFHIMIA isiya iisi.

Themoupfhimia iise Themoumia ireiya. Thiedzii pfutsananyii kechii teiki themoumia ha pie
terhuomia sieso chii di lhou vor iisi. Kekreilamonyii puoe mia ki ruopfii kekuo riikriicii
nyikecili la terhuomia ze keriichiilieya iisi. Puo-e themia mu terhuomia unie donu dielie
chiilie kevi kekuo nyiya. Siro kesiamia ruopfii hu u nounyiiko pie kerheimia pesishii nyii
morei riichiishii nyii tuoya liro themoupthimia tie nunu kertichiilieya iisi. Thiedzii themia tsa
siro terhii nyi di u tsli huo vo zhiekecii la themia kruo re phiya tisi. Thepfumia puo kikru nu

lhou vor liro puo pesepie puo bu puo kikru riiguo tuo morei puo riina keya chii tuo ibaya iisi.

Chii terhii kechii rei riizhii puo chii vorkecti la u nuonuo khriesa bata ro u bu terhii phrii dojii
mo liro menga, mia ki kethachii zau pfii nyii mo di u nuonuo khrie zo tirei u bu terhii dojiiko
chii di terhii whuo paya {iisi. Terhii whuo tuo di mia dzie nunu khaketa rei nyiya, morei
biejobiemou chii le kemo puo nu kesiakejii kechii rei ze keseta liro puoe puo nou kenyii
morei puo dze pie puo kikru ki pushii nyiikecii tei rei nyitaya iisi. Puotei sikecii nyiketa teiki
kesiau-nuo ruopfii-e vor Themoupthiu riichii di puo bu puo lie chiilieya. Morei huoki puo
huomia u nuonuo u khriemia siata di puo dze si mota liro puo ruopfii kimhie tuo shi sishii
nylikecii la kesiau-nuo kikru thuo themoupthimia riisa vor di puo bu uko donu dielie

chiishiilieya.

Dielie chiishiiketuo themoupthiu bu pfii thezhii puo gei zhiilieya iisi, sidi kesia-u nuo kikru-e
vo themoupthiu zhii hou pfii balie di puo diepu riinyiiya, mu themoupthiu-e puo Ziemho ngu
di die pukecii rhei nunu kesiamia ruopfii dieko liepie kechalie di pushiilieya. Siro themia vor
kebako-e themoupfhiu tie dielie khakeshiiko riinyii ba di le kengulieya sidi kengukelie siiko
pie geizo chii di pie iica chii di thepfhe chiituotaya {isi. Themoupfthimia kekhruohi nunu

geizo zokelie geizo kemeyie puo pie thakie chiishii nyii:
Tso kemo nu terhuothie hie thu.
Hie pieunuo sie volie si mo,
Thekre mezii zou cii hie riiwhi;
Kelho zhii di hie metha rie ho.
(Shiirhozelie, Ura Academy, Uca — 53. Lha 3)

U tsiepfumia geizoko ha voketa dze mu thie mu thie dzeko pie zo pekraya, Ukezomia-e
thiesie chii vorketuo dze pie zokecii tsa se. Geizo huo ro mia kelhou riili ngu di zokecii huo
rei nyiya, Khriesariili chii kichiipeli chii di kepeneikecii geizo rei nyi, lhenu dze kepu geizo

rei nyi, kiri geizo rei nyi, etc

Thepthe nunu kedieyielieya, thepfthe nunu mia puo puo tsopfhiimezie rei phrashiiya.
Thepfhe geinu tsiepfumia shiirho,kinyi mu kethepfu rei silie. Angamimia kicha pete rei

thepfhe chii phreya. Thepfhe geinu seyie kiu kicha kiu nu kelhoumia shicii rei silieya.

Angamimia riina pete rei puo lietholierhie kemeyie kekrei phre, puo cietho geinu rei puo
kicha thashiiya. Zhate terha nu mhachiituo di lievota liro lievopfhe chiishii ro mia puo pthe
si di lievo tei rei silieya. Kicha pete rei puo Ui puo lige kekrei phre. Sirei pie geizo kehoupuo
rei khie phrelieya. Thepthe kesimia-e lige puo chii tha di pete mo zo lige kekrei nu la

volielie idi chii keriinyii vi se volieya.

U tsiepfumia geizo meho vo ro puo kouri zivi sekecii puo nunu seya. Geizoko puo
kemedziizho medzi di zokecii la zivi kuoya. Puo kemejiizho siiu medzi di zolie mota ro pie
thepfhe kechii nu khielie motaya. Siila puo kemejiizho siiu meyie se. Geizo diecha puo nu
diela thepfii ba morosuoya. Thakie; ‘So hi mo zo, so no di yo le, morei ‘No a nei ii, a nei
ke-rii nuo. Geizo-u nu la dia bu rie mu diela pengouko bu nuo idi kerozushii liro pie thepthe
kehoupuo nu rei khielie vite. Geizo kemejiizho hau medzi di zolieta ro pie keriekimia pthe
kehoupuo rei chiilie vitaya. Themia bu pemopie thepthe chii tuolie ketuo la geizo-u zo pedzii
mu kecali di dielou puotou touko se morosuoya. Geizo-u zo pechathorwa ro uko kethukeru
tuo kemo la mhara huo pevowataya, keriekimia geizo thupie ketuoko meho menuo kevo ki
huora puoca vo kekhielie rekecii kropuo rei vo kesa tuoketa rei nyiya. Thakie; ‘Thie zha zo
di’ (Shiirholezlie, Uca 53, lha 32) Hau ca-e geizoko chaketa la mharahuo riikra tsolie mo di
pevowaya mecie, siila geizo-u bu puo kourei vi morosuoya. Geizo-u bu dzii di puoca kenyi

geizo puo chii ketuo la die keziviko sekecii leya.

Thepthetheii-e seyie puo dzeiise sedeu iicii siya. Thepthetheii geinu seyieu kelhou tha
kimhiecii puo nunu lhou vor shi morei kirapuo lhou shi icii silie riiiithoya isiya. U Nagamia
kelhou dzeiise pthii tuoii liro u tsiepfumia pfheii bodeko pthii pedi pie si kemeciikuolie liro
si pevikuo salie vi. Thepthetheili geinu riibei u tsiepfumia kelhouzho kekreikreicii silie kevi
z0. Ukoe khuthu tuo mo iirei thepthe kechii do, thedze, geizo, kelhouzho, nacilinanyii zho,
liecielierhie do, terhiterhie do ikevo pete rei tie die chii di nuoyie puo sie nuoyie puopuo idi
kepu keyie tsur thie tso. Uko kethukeru tuo mo iirei geizoko pemo pie thepthe chii di ticako

si se tuo di keyie pie tsur tsie kelhoumiako tsolie.

U tsiepfumia-e kethera mu kedziinga se di lhou, dieu se kezivikecii leya, ukoe mhotsou zo
di puo kele phrakeshii tsa phi, siila puo nou kenyii, kenei, nousuo pete pie thepthe nunu
phrashiiya, siila thepfhetheii ha thiedzli kelhouzho nu mhaca kemeyie se. Mia kenie

kepeneicii die morei peli lie nu zorei thepfheii nunu kertichiilieya. Thepfhe chiikecii ha u nou

kethera di chiilieya mo. U kenei pthe shie kemo shierei u nou peteu khashii mo liro chiilieya

mo.

THUTHE II

MHATHU DORHUKO

Mhatho kehoupuo chii tuo iirei puo sede nyi mu puo dorhii puo medzi di chii ro siiu puo
kruya mu zivi kuoya. Diebo hau la mhasa pfhiikecli nu puo dorhii kropuo medzi di thu.
Thepfhetheii dze kethuko pete vo kiriekimia chii mu medzi kevor zhotouko riibei pfhii pie
thulie. Lukihaki Leshiida vo diebo-u ze keperokeba vohurei Angamimia kirapuo nu lhou
vor shi morei kimhiedi lhou vor shicii, puo riive dzeli seko, puo pthe puo die, puo
naciinanyii, puo keciikekrei, puo kepele mu puo riitsonyie dze thupie ketuo leshiida ngulie

keviko pfhii kengupie phrii di thu.

U tsiepfumia pthe dze kethu pieketuo leshiida nyi mo, uko-e miakra-u thepthe chii siya,
derei thu pie kethukeru nu shiilie di thiesie pie u se chii tuo ketuo noulewe jii. Siila phere
riive chii riinako nu vo di phichiimia thepthe kesimia ze kese di diebo-u la nounyiiko
kepushii di puotou touko ketso kemecii pie puo krutou nunu thu vo morokesuo chiilie. Siro
mhathoko bu kesieso di chii volieketuo la therietho nu Questionair puo chiilie sidi riina puo
nu mia pengou idi pie kicha pete nu petashiilie. Mu siiu nu thenumia, thepfumia siro
phichiimia riibei mo di nhicu khreisamia huo rei sa idi kereilie. Sidi siiko kengu lapie meho
keduo voshii di ketsokeshii nu kelakeshiiko kiu kemhie pekratho ba shi siiko kengu pie
kethukeru nu selie. Siisie kicha pete nu phichiimia thepthe dze kesi mia se (3) sa keda kreilie
di siiko ze tie die chii kesiephilie (Interview) di pfhete morokesuoko rei chiilie sidi siiko se
vor kinu nu kekuo menuo pie thukecii chii volie. Siisie mechii riisie riina kekinyikecii, Kractli

hiekecii, lie nu Licapeli zekecii ikevo kropuo nu mia ze kepekro di mhathu-u mvii salie.

Riina nu vo thehoutheba nu kepetshiikepekro di thepthetheii chii dojii baya kezhako nu vo,
siro tsu terha mhathomhachii chii di kepekro thepfhetheii chii dojii mu kepeyie ketuoko nu
rei tsu di mia ze kepekrolie. Sorkarei pethoshiiyakezha nyi Angamimia la thenyi kemeyie
‘ANGAMI SEKRENYT kezeiu khrii zha 25 nhie nyi meya kezha huo nu vo di thepfhetheii

kechiiko rei meholie.

Kedakelie riinako nu vo di krotho shie miali shierei ze keriichii pedei di thuketuo rhiilie.
Mhathu hau thu kevo nu thedzethese shie thepthetheii shierei vo keriekimia se mu medzi
kevorko riibei thu ketuo rhiilie. Pthiisa kepfhii mhathu hau thu kevo nu kethuzho-u liro
MODERN LANGUAGE ASSOCIATION (MLA) leshiida-u chatha khakeshiiu medzi di
thulie.

2.1 TENYIMIA DIEMVU NU MECHU KROTHO KELHOU THAU

U tsiepfumiae puo kriitapeyu rhu mu thezhiethor di lhou kevor dze siya. Kiiidi puo rhutaya
ga iliro mia puo-e pu keshiiu chii mu chii keshiiu pukeshii geinu mia puo rhu mu thezhie
morokesuo letaya. Kriita chii ketuo la u thuo u kedaya mo. Miakrau kele ze di mia puo puo
nou mhasi nyi puo diepudieshii puo sie petie di pu tsiu diethomiatho di lhouya ro mia puo bu
kriita chii nu puo chietaya. Kriita chiiliete mu mha pete kewhipie puo medo nu shiilie vite
imo, derei puoe mechiiu kele riisa di mhachiikeshii geinu mia puo kriita tsheya.
Thesiethenyie puo sier zorei kriitamia puta ro u nei mo se tha rei khawaya, dieshiidienya u
donu sier rei kriitamia-e ketouca zho-u se di pecapepishiiwaya. Nanyli nu nanylica kepfii
Zievo-u mu Liedepfii unie thuo teicie peteu nanyii morokesuoko chii voshiiya. Riina puo nu

puo kriita dietho di puo riina se ba ro riina siiu kuo baya.

2.2  DIEBO-U MVUDZE PFHUKECU KEREKO

Tenyidie-e die kekreiko ki zivi mu kra {icii nko siya, stimhie di nko pfheii rei mia pfheii ki
puo tha-u riikkrie mu puo therhu nyi {icii rei silie. Keriekimia-e thepthetheii kechii rei pie
riizhii puo kemhie di lhou vorcii la huomia mia donu thepfhetheii chiilie si moro siimia pie
kemelo thotaya iisi. Siila mia puoe lhou sier mia ze kepekrolie vita mu mhathomhachii riibei
monyl thepthetheil rei dojiitaya iisi. Uko la thepthe kechii hau morosuo ficii lecii la chii si
nyl rei mo rei chii molie kenjii di chii vorkecii la mia pete rei chii siya. Tsiedo liro
leshiimhasi kepthii la reilie vi themia lhou peyo seta di thepthetheii monyii kelhouzho kevi
kekrei kekra rei kenyievuo di lhou tuote. Siimho u Angamiamia rei kijiiu ze di kemeduo
chacha thenoumvii di mha kekra nu mia ze kepeyie vozhie, derei ler u thuo u kelhouzho

thiedzii u tsiepfunuo se lhou medzi kevorko u nou khashii motacii la u pthe u ii ro mha

kekreiki rei silie rekuocii nu tuote, siila thepthe dze ketsokeshii ki pu riirei seta di pu pie

keda di themia puo kruu pthii re se.

Riina nu themia ze kese di kerlichii kevo ki ‘Thepthetheli dze si nyii tuolie’ ishii ro no
themia siiu ki volie silie ro puo n khruohikuolie vi mecie ho idi pukecii tei rei nyiya. Hai di
themia puotou tou-u rei pthii rekecti tei rei ze keseya. Siro thepthe siclimia zorei mia kekra
thepthe panuoko pulie ketuo u kere nyitaya, sidi thepthiiu chii votata isi. Kethukeru chii pie
tuo kemo la hai di nuolhou puo sie puo puo idi puo panyako pu re miemie votazhie mecie idi
lelie. Morei thepthe chii dojiiya kezha ki siiu {ise kiliya ga icii kesimia ketso pedeilie motacii
la mia thepthe chilya mu u rei chiiya idi pu re vota mecie. Thepthe chiilieya iidi puyakezha
kekra rei thepfhe dzeiise pu kekhie re se. Riina huo nu pfhephra zatho kekreikreiciiko rei pu

kekreilie kemo rei nyi.

Pthiisa kepfhii mhathu diebo-u liro LIWE (Traditional) isi siila a mhathuu bu vo thiedzii u
krii tsiepfumia zho tou-u nunu thu volie. Nhicu khriesako ze thepthetheii dze keriichii kevo
ki huoki huomia-e tsiedo thepthe hai di chii tuote idi u thuo u kesiu pu votata itacii tei rei
nyi. Haita di thedzeko teshii kema pie thuketuo puo kere kekra ze kese. Utsiepfumia pthe
kechii puorhi krei, theptheu chii kevo puo i puo riige puorhi krei, siila pie tsiedo tsalikhu
(Staff/ Tonic Sol-fa) nu khieketuo puo kere nyi phi mu thepthe kechii rhei-u nunu rei chii pie
puo krutou-u nu shiilie re. Kerlinyiimia thuo riinyiilie di chii sikelie zo mo liro kekramia
iitsalie kepetha mhie di pie khriekesamia pethalie re se, hau le menuokeshii ki u tsiepfumia u

mhasi nyithorkecii seyie puo chii vor {icii rei lelie vi.

Angamiamia monyii Tenyimia icliu nu zorei thepthetheii dze kethukeru nu tuo di pie a
mhathuu khruohilie ketuo tsa se. Thepfhetheii geinu u kelhouzho silieya idi mhakesimia pu
puya derei nko pemothor di lhoutuota mecie. Siisie kekreipuo liro riina nu phichiimia
tsatakecii la Liweko dze shie thedzethemei shirei pukecii nu keloupekecii rei ngulie. Siro
kicha se nunu riina kezha kemeyie tsiepfumia pthe chii pekrakeba riina puopuocii dze pthii
pie a mhathu nu thu ketuo rhiilie derei mha keretho puo liro Angamimia iiba rei puo kicha
kekreicti ki ze puo pfhe puo i puo pthephra zhoko pete kekrei, puo pthe puo ii kechii tei rei
kekrei, siila mhasa pthiikelieko se ler mechii diekru puo nunu thuketuo puo kere nyi se. Siro

liwe dze kephrii caii-u medzi di vo phichiimia ze kese moro thulieketuo ji, siiteiu nu Thepe

kesuo Covid-19-u la phere mia ki nu vo di mia ze kesekeciiu chiilie reketa geinu puo

tsienyha kekra ze kese.

2.3 MHATHU DIEBO HAU KEMEYIE

Thepfthetheii dze pie u diebo chii di pede pfhii pie thukecii hau kerietho puo, siila mhathu
hau a la thenoukemvii mu a chie sekecli puo. Diebo hau geinu u seyieu mhicie chii
kemeyalie vi, mhathu hau se u se chiilie di thiesie mhasa pfhii nyiikeciimia bu rei mhathudau
meho pie u mviidze (Refference) chiilie di u shiiphriicha chii kemeyalie pie u mhasi chii
pekralie di u seyieu chii pekuoshiilie kevi pele. Diebo hau mhasa pthii pie thukecii hau
meyie se kekreilamonyii diebo hau pthii pie thukeliekoe thie kelhou-u nu nhicu khriesamia
la riibei monyii thiesie vorkezhii kelhoumia la thedzeiithese puo chiilie vi. Diebo hau dze si

pesoukelie geinu kelhou kesa kevi puo rei lhou lalie kevi cha khriishiilie vi.

Siro phichiimia chii di u se nu thedzetheseko pu pie mia kieshiiyakezhamia rei zivi puo, mu
therhu kenyi tsiire puowe!. Phichiimia tsa meimei mu u kelhouzho-u rei nko ze mere
miemie ivotazhie, siila phichiimia huo keba ki diebo hamhieciiko pthii kengu pie thuwa mo
liro phichiimia jiita liro uko ze cieiirietalie vi. Diebo hau la phichiimia ze kese kevo ki ukoe
uko nei seya. Ukoe pucii “We thepthe chiiya derei thepthe nu hade sou bayacii le baya
molie, diebo hau ketsokeshii geinu vo u krii, u nhicu, u khriesartiii dze le la di u nou mezhie
bawe” isiya, siila thepfhetheii-e kelhou nuoyie keperokeciiu teshii kemapfii baya iikecii rei

silie vi kethowe.

Thepfhetheii puo kemeyie ca kekreipuo la liro thepthetheii ha phichii-nhicu chiiya mo.
Phichiimia mu nhicumia idi keze thepthe chiilie vi. Khunhie thetshii puoe puo thuo puo tshii
puo kro puo nyi di siinhie kepekro tuo iliro mia kekreimia sa mo di puo tshiimia riibei di
kepekroya, derei sizo kemo teiko nu liro nhicumia rei vo phichiimia ze di kepekro thepthe
chiilie rei kekha ba mo. Nhicumia phichiimia hounu vo pekrayaciimia thepfhetheii rei si
pevikuolieya. Thepthe dze si kra mu chii kra di si pevikuo kelie geinu u tsiepfumia ticako
kediwa molieya. Thepthe chii kra liro ticako pemo pekralieya sidi siiko pu menuo la pie puo

nuonuo kie lalielie idi thedze puo ciiu keyie tuolie vi.

Phichiimia puyakezha ‘Themia u ki thehoutheba kepenuora kebamia-e thedze shie thepthe
shierei si pevikuo baya, mu si pesoukuo sa morokesuo nounyii puo gei bataya. Thepfthe pete
rei puo kechii tei nyiya, thepthe kechii teiu siiu pfhe mo zorei mia puoe tsiekenuo puo tei
keriitiko nu thepthe kechii pie puo zhoki chiiya liro puotei kere huo sier di thenousuoketa ki
zorei themia stiue thepthe chii di puo nou riiti mu puo shiirhi di puo mhatho chii lalieya. Siila

thepfhe chii si mu chii mezhiekecii ha themia puo kelhou nu meyie se.

24 MHATHU HAU KEMEVI MU KEMERU

Tsiepfumia pfheii dze kethu leshiida tuo kemo la pthiisa mhathu hau thu pie siekelhoumia
siephruokelie geinu thepfhetheii zo kemo tsiepfumia kelhouzho kevi zhoko, siro
kepetshiikepekro, keciikekrie zho, liecie doko ikevoko pekrupie sie kelhoumia mhasi chiilie

di kelhou kevi puo lhou lalie kevi cha khriishiilie kevi cha nyi ba.

» U Angamimia Tsiepfumia thepthetheli dze kethukeru nu tuokecii ngulieckemo la thu
nyute.

»  Tsiedo kelhouko keriekimia pftheko bie pie u medo chii di kedikeli pie u thuo u kele nu

shiiwawata di u tsiepfumia pthe kezivi kemesiiko pejiiwa baketa ngu, siila diebo hau

thuwa moro hai zo ba ro puotei huo sie keriekimia ptheii tuo mota di tsiedomia pthe

riibeitalie vi, stiu kemichie kezhatho puo.

U tsiepfumia thepthetheii kemeyie mu puo therhu riiguolie ketuo kemerti.

Mhathuda hau geinu u tsiepfumia thepthetheii bode rei silie vi.

U tsiepfumia thepthetheii pejiiwatazhiecii la pie siekelhoumia peco lalie kevi.

YV V V V

Tsie kelhouko bu tsiedo tsaliko pie u tsiepfumia thepthetheii keziviko reiwa molieketuo
kemerti.

Die keziviko silie kevi cha kemeyie.

Thepfhetheii geinu Kepetshiikepekro di mhathomhachii rhei silie nyiicii kemengu.

Unya se silie kevi.

Uca pemo dojiilie kevi.

YV V. V VYV V

U pthephra kekreikreicii silie kevi.

»  Thepfhetheii sikelie geinu u tsiepfumia kelhouzho keviko mengu lalie kevi.

>  Liecielierhei tei silie vi.

2.5 MHATHU HAU RIEHOU

Mhasa kepfhii diebo hau thuketuo la Angamimia teibou nu kicha se keda kreipie thulie.
Angamiamia riina pete ptheli dze thuketuo puo kere nyi, siila kicha puo nu riina kewe
thedzethemie si pevi, thepthetheii chii pekra keba riina puopuocii kedalie di morokesuoko

pfhiilie. Kicha se nunu riina hako keda pie penou di thu volie.

1. Chazoucha (Northern Angami) - Kewhimia Riina.
2. Japfiiphicha (Southern Angami) - Viswemia Riina
3. Niakracha (Western Angami) - Khwiinomia Riina

Angamimia liwe dze pfhiikecii nu Chakhrocha pthe dze sa thu mote. Angamiamia tsiiphrii
kekra chakhrocha lhouketuo ngu, Kiiidi Chakhrocha sa mote shi iliro themia lhouketuo riina
hakoe nakhruoriina chii di riina lukihaki nu vor keze lhou di riina chii keba ngukelie la
tsiepfumia Liwe dze pthiikecii nu puo pfheii puo mviidze tuocii ngulie mo. Uko ki thepthe
dzetise ketsokecii ki la vo u riina ketho-u pthe zho-u nunu pu lala idi pu kemeciilie mo. Siro
themia tsu thechii hako nu lhoukecii phou se-dia zhie phicii ngulie mo, siila uko pukeshii
pfhekoe tsiepfumia Liwe mote siikoe riina kekrei pthe ze kerei di riina puo pfhe rei parlie
mo di riina kenie-kese pfhe sa pu kesa tuoketa ngulie siila a thuo a dzevi la riibei monyii
mhatho-u pfthii kemeciilieketuo puocha tsaketa la kicha hau sa thulie mote. . Kedakelie riina

hako nu vo di krotho shie miali shierei ze keriichii pedei di thulie.

Diebo-u meho pede kevo ki u tsiepfumia kemethuo nu keyuli di keze u neiketuo la
thepfhetheiliko chiicli ngulie mo, derei ukoe thepthetheii pie uko kelhouzho puo chii di
thepthe nunu themia bu kimhiedi u tsazho-u nu ba di lhou pevi balie tuo shicii kemertii se di

lhoukecii rei ngulie. U kelhouzho pekru se ba kelie sii u siedze puowe.

Puotei riidiriilikezhii tei hau nu themia meduo phi di thepthe puo rhi kekreicii nunu thepthe
chii pie riinyii vi se lieliete derei hako siekelhoumia la kemichie kezhatho puo. Hako riinyii u

neita tse vo thiedzii u tsiepfumia ptheko rlinyli u nou mviilie mota, siiko u la mhatho kemo

chii di tsiedo pfheko silie ro vikuote icii nu tuote. Tsie rei menuote derei menuo ketho chiita
moluo stila tsie u vie chii keba hako kepfekengu la pie u sie lhou vor kezhiiko tsii lashii
Mmorosuo.

Siro thiedziimia liro Tati zo kemosie tinya se thepthe rei phi zoya mo, sidi themia pthe kevi
mu kemesii riinyl siro, iicako kie kemeciikecii, theptheca si pevi, pemo pekrakelie mu kemo
si idi theptheu bu kimhiero chii keriinyii vilie tuo shiciiko leya derei tsiedo ptheko liro linya
puo rhei kekrei kropuo se reiwa di {inya siiko pthe bu thepfheko kevuo pie thepfhe kekrei
puo chiiwaya sidi thepthe ro tsiepfumia pthe derei riinyli menuoshii ro tsiepfumia kechii
pfheko motaya (Mix Fusion). Hau la khuthuu thu kevo ki vo thiedzii u tsiepfumia chii kevor

pfheko riibei liepie thulie liro thiesie lhou kevorko siiko silie di pekru lalie vi.

2.6 MHATHU HAU KHOPIE THUTHE KECHU
Pthiisa mhathu hau thukecti nu mhathuko kho kezapie thuthe sorou chii di thulie.

» Thuthe puo-u ro sede die mu Angamimia seyieu mu puo riinako siro puo kelhouzho
kemeyie kropuo mu geizo mu thepfthe kepero bayakezha zho kropuo hiechie pie
thulie.

» Thuthe kenieu ro mhathu hau thu voketuo zho mu puo dorhii siro kedipuo la mhathu
hau pie diebo chiite shikeciiko tsiu mhathu thukecii puo kemevi kedipuo shi iciiko
dze thulie.

» Thuthe seu liro tsiepfumia-e kedipuo la thepthe chiitaya shi icii dze siro kimhiedi
thepthe puo rhei kekrei di chii morosuotaya shi ikeciiko, Mhathomhachii kekrei mu
puo pthe krei morei puo kechii tei krei ikeciiko kezakeshiiu pie thuthe hau chiilie.

» Thuthe diau liro thiedzii u tsiepfumia thepthe chiikecii nu kimhiedi themia
ketsakekra rhie kekreishiiya shi ikecii zathoko mu thepfhe kepthekru-kepthereikeci,
thenumia mu thepfumia idi keptherei kelie, morei thenumia mu thenumia
kepfhereikecii, tsiu thepfumia mu thepfumia kepfhereilieya kezhako pie thuthe hau
chii.

» U tsiepfumiae thiedzii nu thepthe za petho se tuoketa zathoko mu thepfhe kechii
doko pie thuthe pengou chiilie.

» Mhathu thelau nu mhathu sekha mu mhasa ngukelie caiiko siro mhasa pthii sa volie

kevi cayieko idi pie thutheu chiishii.

THUTHE I1I

ANGAMIMIA LIWEKO BODE DZE

Kicha kekrei, riina kekreiciiki ze di geizo kemhiecli puo zorei puo iicau huora kekrei
zazataya. Sii riibei monyii puo iica-u pie puo lige khieketuo-u zorei kreitaya. Thiedzii vapuo
u pthe u i rei kemhie zo mecie derei themia lhou kra par di kepthiitse pakeshii geinu u pthe
u i rei kekreikrei votalie vi morei tieyie chiikecii geinu rei kekrei votalie vi. U tsiepfumiae
geizoko pete pemo se baya, mu puo lige kimhieciiu pie geizo kiu khieya shicii rei si phre
baya. Uko kepekro kesie metsi thepfhetheii chiiyakezha ki ze di {ica kiu lige kiu khieya shicii
si phre baya. Siila thepthe chii kesieki thepfhe tashii ketuomiae nko tsie geizo sii nuo ca
kietuoho ishii ro kemetha di theptheu chii parta isiya. Kicha pete rei puo i puo lige kekrei

phre, sirei pie geizo kehoupuo rei khie phrelieya.

Thepftheko kekrei mu puo kechii tei kekreikrei, puo kechii tei kekrei mu puo riitso tsiu puo
tstiphrii rei kekreikreitaya. Thepthe kechii tsiiphrii kekrei liro puo riitsonyie kese zho-u rei
kekreitata idi puo zho kekrei phre vo ba. Theba nu chiiyakezhako pfhe krei mu puo riitso rei
mesitaya. Theba nu chiiyakezha pfheko chiicii u riitso tsei mo liro puo vazhii mote. Siro
themia mia se-dia zo di theba nu pthe chii liro puo kru mote. Siimhiedi themia kekra keze di
mia tsa pthe chii ro siiu rei puo vazhii motaya. Kilie nu mhatho kekreikeciiko chii rei puo
pthe rei krei mu puo riitsonyie rei krei idi mha pete puo thuo puo vazhiiu nyi phre mu siiu

medzi di lhou vor.

3.1 THENYI

Angamia rei thenyi puo rhei kekreikreicii nyikecii seyie puo. Nyidi mu Nyitse idi thenyi zho
kekreikrei baya. Nyitseko khunhie nyikewa rei nyi derei Nyidi vo di Sekrenyi mu Ngonyi
kemhieko tse zha thenyie-thetha rei nyi votaya. Thenyi kemeyie teiko nu themiakoe
kepetshiikepekro di keze keyuli u neilieya. U kilie tho nyi rei thenyi teiu nu u neilie kevi de
u neiya. Puotei kekreiko nu mereiyacii la thehethehie chii kepekroketuoko pete se vor thenyi

teiu khielie di kepekro keze hie ilieya. Thiedziimia thenyi teiki nu moro themuo ciiya kemo

la thenyi vorzhie liro themuo ciitie idi le u nei baya shie. Thenyi ki sii kenyimia rei kejiimia
rei kelhe cha cili moro mengaya shie, siila kejiimia u kiri nyi mo rei pedziiperie zha kra se ba
di pie themuo khrii cha ciiya shie. Nhicumia monyii mia krii nuo rei themuo ciiketuo le di u

mhatho chii u nou mvii tuoya shie.

Thenyi nyidiko liro Sekrenyi mu Ngonyi iya. Siisie nyitseko liro Terhiinyi, Kerunyi,
Chadanyi, Khoupthiinyi, Vatenyi isiya.

Terhiinyi liro kicha huo Riideu khrii nyikecii ngulie mu huo liro Doshiiu khrii nyikecii nyi.
Thenyi hau zha dia-pengou nyi voya. Thenyi kekrei mhie di themuo cha kemerie chiiya mo.
Terhiinyi tise Terhuonyi isi reiya shie, kekreilamonyii thenyi tei hau nu kikru nu mia huo
siata ro sliko la nanyii chii di uko va riikra la. Sidi kesiamia mekhru chii kemesa di kesiamia
va riikra la di thekrii chii phituoya shie. Siro ki zhiekewa sie zu pie mekhru zhie idi kesiamia
za kielie di zu lapie nhanyii nu sii di uko ya rei shii shiiya {isi. Thenyi rei iise Kesimia

keriikra nyi isi reiya shie.

Sekrenyi liro Kezieu khrii nyiya. Sekrenyi iise Phousanyi isi reiya. Thenyi teiu hau nu kikru
nu thepfumia pete thevii kemesa u tse dukhripie u geizie di pie u phou kenyiiwa di

keshiirhokeshiirhei, kekuokeyho theja chapie u tstiwaya.

Ngonyi ro Kerau khrii nhyiya. Thenyi hau rei lise Tsiacie nyi reiya, kekreilamonyii thenyi
hau nyiwa di terhii tsia cie sedetaya. Thenyiu la themuo kekra cha cii zoya mo, siila
themiakoe thenyiu la tsu terha nu nhachii gei pfii vor cha ciiya. Puo tei haki liro teiso di
ketsa nu nha riiii baya siila riina mechii rawhuo chii di nhachii geikelieko kezapfii vo

ketheguowaya.

Kerunyi rei iise khuthonyi isi reiya, kekreilamonyii thenyi hau nyi tha di le tekhu chii
sedetaya. Thenyi hau Cacii mu Cadi nie nu nyi pekraya. Riina huo Kerunyi hau rei iise
Thekranyi isi reiya. Pedziiperie mha kra kengupie ba di tekhou chiitaketuo mhadzii ki
krapiekezhii hako ze cii u rhie ba di tekhu chiiya. Thenyi kezha zo mo siila themuo chiidi bie

pie cha cili zoya mo.

Chadanyi hau liro teicie nu thenyi pengou-ute. Thenyi hau Tsiarieu khrii nyiya. Metsii chii

lerlie ro lietsuchako nha lhou par di cha zepfii di tuolie suotaya, siila thenyi hau nyi di u lie

khietimhou siro chatse-chadi pete chii kemesaya. Tsu cha daketuo la u sii pfii pevilieya siro
themuo khriepie kectlikiekielie di chiisi metsie pie kezu peso pfiilie idi tsuya. Muocha hau
iise Memhienuo muo isiya. U sii u muo pfii pevi tsulie di mia ze kezaciiya. Ciilie tsolie mo

ketako pfii la phe nu vorya mo, siila ciilie kevide ciilieya.

Khoupfhiinyi rei iise gakanyi isi reiya, kekreilamonyii thenyi hau nyikecii ki huohuo ga
kayacii la. Thenyi hau liro vo lie dekecii ki nyiya. Thiedzii THEO icii themia puo lhou, puoe
puo lhe puo lhou mia tso mo {iisi. Puo melocii la puo nyhiiba mecie kra seya {isi, siila
themiako puo riitse seya iisi. Derei kepenuopfiie theja kertikrii pie puo tsii, siila puo riina nu
mhacii pepupelou phiya iisi. Sidi puo riinamia mhanyi philieta, derei puo nyhiiba-mecie la
themiako puo thita, siila puo bu ja di puo riina nunu tata iisi. Sitse puo riina nu Pekrie vorta,
themiako kedipuo la haite shi icii themoumia ki ketso vo, sitse themoumiae uko ki ‘Nieko
lhesuomia puo pejawa di puo bu tateho ha’ isita, siila riinamiakoe kimhiedi siiu kelalie vi
tuo ga idi ketso ru uko bu ‘Puo Khu Kawa’ ro siiu kelalie tuo {idi puta, siila slinhie nu
riinakoe puo khu kawa mu sidi pekrieu pejii lalie shie isiya. Siila thie ketso rei u cietho

pthiikecii ki huohuo ga ka di kedikepu kemephruokemevuo chaya.

Vate sii u ciethocieshiiko pthii kengu se vor u ki nu shiikelie sie nanyii chii di terhuomia ki
pepupelou chaya. Lie rekelie sie nu ganyagarako pthiiya. Lie nu sii telha riibei mo di kerhii,
Dziinuo, Phiemou, Riimo, Kenyie, kesi, Siidza, Botei, Chiisi, Ciituo, Kevii, Gakhro, ikevoko
sa leiya. Vatenyi nyiketuo nhie sii niaki kele mhodzii khutie ciiya mo, Siila khise sierlie ro
Dziinuo, Riimo, Phiemou be pie phiepie ba di siiko cii baya. Nanyili hau ca liro puo
ciethocieshiiko bu cii kechau chiicie idi puo rhuo-u ki pepupelou chalieya. Sidi niaki leketa

sie nu khutie chalie di ciiya.

3.2 RUTSO PFHE

Riitso pthe iliro rei thenumia rei thepfumia rei thekra keciiki u pienyie se tsei di thepthe
chiikeciiu rei pulie vi. Siisie thekhruothenyi ki miakra kertitso pfii riisieriilu chii, kekinyi di

keriitso pfii huohuo riina nu vo di thepfhethetiko chii ikeciiko pulie vi.

3.2.1 KRACU

Sekrenyi sii Angamimia nyi kezhatho-ute, Thenyi hau Kezeiu khrii nyiya. Sekrenyi teiu nu
Kewhimiae thekracii mu thekrahiekecii hau mechii riisie kezhatho puo chiiya. Thenyi teiu
hau nu thetshiipeli puoe kemetha ba di kracii ra nyii ro ralie vi. Kracii sii chii se chii di u kese
moro chiilie reya. Thekra ciiketuo la thetshiipelikoe u pienyie kese di merei phiya.
Thepfumia u iipfii-nuo kenyimia u iipfiinuo bu u pienyieko chiishiilieya, siro u iipfiinuo
kejlimia u pelipfiimia bu u chiepha, dziepa-zounuopa kemhieko dopie u pelipfumia shie
chiishiiya, tsiu u pelipfumia rei u pelipfiimia shie chii lacii kecielikhi khija/khibvii kemhieko
rhi la pie puo nya dokeshiimia tsii laya. Chakha nyi zo kemosie pienyie pete se tsei di le
theba nu baya. Puotei hanu u pienyie pie kepekiekecii tei puo rei chiiya. U pienyie bu mia
pienyie ki vikuo, riikkriikuo morei mesiikuokecii leya. Thepfumia rei u pfhenei zo monyii u
tsiila rei chii pie kezivikie rei chiiya. siro thenumia ri u pienyie kezivi riibei monyii u khophi,

u khruda keviko se vor ki gei gou pie ketsolieya.

Mhanuti peli thetshiiu tuocii themia u kele de parlie mota ro thetshii stiu-e thetshii kekrei huo
kie pie uko va pekra reilieya. Thekrau zha se ciiya, kracii metsuo nhie pie puo nieputho
chiiya. Thetshii krou thuo mha morokesuoko pete mezaya. Pedziiperie mha kra kengupie ba
di thekra cii tuoii liro siiko pie Zu thu pevilie, themuo kevi se vor muodi chalie, hiemvii cii
kevi khe kesepie balie di sedetaya. Thepthe kechiimia mu dieliemia sii u muophruo kedeya

Z0.

Thekra ciiketuo kiu kitie bu rei meya ba morosuoya, kekreilamonyii kracii thela mhie
mechiiu keze pa kitie nu kehuyakezha la. Kiu mhodako rhuowaya sidi kiu pha pie niathu
periilieya, hamhie di miaphimia bu le mia kebviita molieketuo la sei-kerie kevi bie pie vor
Kiprii mekhrepie phalie di miaphimia bu pfii sii geinu mia meholieya. Miaphimia bu le

kraciimia kebviiwa molieketuo la chakha chii menuowa morosuoya.

Thekra ciiketuo la u pienyi morokesuoko dojii pevi selieya mu pedziiperie thepthe kedojiiko
rei chii votaya. Theptheca kesithomia mu mepfii kesithomia bu uko petha taheitarhoya.
Setheli nu ketuo ki rei thepfheko dojii volieya, stimho rei chahechiiko nunu rei thepfhe
kekreikreiciiko dojii votaya. U ba nunu u yonuo chii di thepthe chiiyakezhako rei iise Lizha

pthe isi ba. Lizha ca sorou-thenie pemo se ba di thepthe chii voya. Kracii pfthe ha Bakrupthe

phreya, Theptheu kethou kethou ba di thepthe kevimia keda pie theba khaya. Themia keprii
mu kedakecili suomia bu kerienhie metsuonhie mu thela nhie thepthe chii tuo shi siiko sii
dieliemia thuo kedataya. Sekrenyi thepruo sie nhie kracii letaya. Kracii zha kerie nhie pie
Kracii Le isiya, Siro siisie nhie ro Kracii Metsuo nhie iya mu hanhie pie kemeyietho mu
keletho chiiya, hanhie thepthe kevithomia bu thepfhe chiiya. Siro zha se nhie pie Kracii Pa
isiya, hanhie pelipfiimia ‘Oh’ lie kesithomia bu thepfhe chiiya, kekreilamonyii hanhie kracii
pa ro Hutho pesieyakezha la. Thepfumia thepthe si pevicii sie zha Seko pete rei thenu so

bataya, zha se thenusokeliemia iise thepfu kevitho mu u ru ketsatho iidi u tsheya.

Huomia u kikru nu kesiakejii morei thedziikekou huo nyita ro siiu iise chakha iidi kieya, mu
chakha nyiketamia kertiitso ketho chii mota di dieliemia ze di mia kekhruo dielieko chiitaya.
Thekractiketuo la thepthe chiiketuomia riibei monyii dieliemia idi dielie kechiimia rei puo
mhatho meyie se. Dieliemia sii thenumia rei mu thepfumia rei kereiya. Thenumia thuo
thenumia mezaya, mu thepfumia thuo thepfumia mezaya. Dieliemiae thepfhe kechiimia lie
morokesuoko chiiya. Dieliekoe thepfthe kechiimia u riitsonyie thevie kebako
ketsokemieshiilieya, Thepfhe chiitoulie mo kebako, chii kekriikkebako pthe chiipie u
pethashiilieya, siimho thepthe kechiimiae thepthe chii di u hie rei pie sie ketolie suo bataya
stila dieliemiae uko pfheu kie thalie di thepfthemia bu u hie pie pie u terhii cholieya. Mhanuii

theptheu kekrii bata ro dieliemiae Mepfiimewhishii di theptheu teshiipie puotou lashiilieya.

Siro miaphimia vor uko meho tha di miahuo ngupie u noumviita ro mhapie siimia phreya.
Mhaphre siiko sii siikeiraka morei mha puoma kevi vienyakoya. U mhaphre geinu u
siezedziirie kevikesuo morei miakhrie kepfii mu kemo rei silieya. Miaphimia mha pie vorshii
ro dieliemia-e siiko pie vo thepfhe nu kebamia riitsonyieko gei beshii di themia siiu hau pie n
tsii ho isiiya, setse puo rei ‘Huh! Vi mu!” A muo khriepuo chiipie puo tsiishiicie ishii liro
dieliemiae puo muophruo khou nunu themuo chii la pie mhaphre pie kevormia tsii lashiiya.
Hamhie di mhaphre ngu pekrakeliemia u muo keta pie mia tsii phrewaya. Siro Kibazhavii

iidi themuo phruo pie tsliphriimia ketsii de puo phruo pie ki niepuu rei tsiiya.

Kraciiba nu baketuo la kemeyietho-u sii thepthe keviko pthekru kedakewa sie nu suomia bu
theba kiu nu ba tie shi diliemia thuo u ba jiewaya. Themia u we kevikesuo morei u rhei
kezivi mu thepthe kevimia keda di themiako ba pejie voya. Kracii la thebakecii u medo ki nu

theba dze zoya mo, puozho puo medzi di dzeya.

Mirhi (Kracii Badze Mirhi)

Kractimia keza pie za kenie chiiya. Thepfumia bu theba metsuo nu ba mu thenumia bu
puokhie lutsahatsa ba iya. Thepfumia u lhe u lhou kevithomia bu metsuo nu baya mu hau
iise Batsuokha isiya. Kekreilamonyti thepthe kevi zo monyii theba metsuo nu ro themia rei
ngu viya mu thephou ngu vita ro thetshii pephoukecii pu kemhohietaya. Siisie themo kevi
kenie bu Bakékhaya, unie-e lutsahatsa ki ke nie kha tuo mu siisieko sii pete thepfthe
kechiimia phrete. Thepfukoe u hie Hiekia jiepie phreya, derei Bakekhakecili nie bu unie

meleya mo mu unie hiekia rei kelewaya mo.

Thepfhe kevitho mu thepfheca kesithomia siro thepthe kereithokeciiko kekuolie di kezapie
za kenie chiilie di siiko bu thepthe ca kieya. Tietsa puo thepfumia mia dia mu thenumia mia
sorou ituo mu thepthe ca kepfii hakoe thepthe nieputhomia chiiya. Siro chakha kenyimia mu

dieliemia ba dzepie thepfhe kechiimia ba petsoutaya, puoca u chie kereipie miaphimia tsiiya.

Themia kikekhacii nie donu kebakoe puokrii pthe chii phretaya. Ukoe pthephra ...Heh... icii
puo pielie di thepthe chii kemesi pie theptheko selieya silie liro thepfheu ziviya. Siro
Bakekhakeba nie-e ..Hesie. pieya. Thepfumia thenumia ze keduoyakezhau-ue
Thenukeso/Thenularei pthe pieya. Thenumia thepfumia ze keduoyakezhapfiie
Puolarei/Thepfularei pthe pieya. Thepfumia kethekesopthe pie kebau tseinu kebau-e puo
Reize pieya. Thepfumia Bake nunu vo Bake ketso donu kebakoe u ba riidi mo, derei mia
kekreimia huo ler kracii ba nu ba nyii iiro ler huomia ze theba kelilieya. Theba Lutsahatsa rei

puo zho puoya zo. Thenumia sorouko donu khunhie mia keniekenie idi theptheko ketherii

chiiya. Thenumia phi thepfumia ze keduokecii nie zie thepthe chiiya mo. Unie mia puoe
Thepfthe Nuo pie mu kekreiu Puolarei pie tuo. Thenumia ba [1] nu kebanie-e Kracii Le nhie
thepfhe chiiwatuo, sidi siisienhie la le thenumia ba [3] nu ba latuo, sidi thenumia [2] nu
keba nie bu kracii metsuo nhie thepthe chii latuo. Kracli metsuo nhie pie keletho mu puo
nieputho puo chiiya siila thepthe kevithomia bu thepfheba nu baya. Kracii pa nhie thenumia

[3] nu kebanie bu thepfthe ba nu ba latuo.

Thenumia phi thepfumia sokecii nie thepthe ca kieya mu kekrei mia diako-e thepthe chii phi
zo mo di mia va kezivi mu va pekra pfii bataya. Thenumia kra bata ro thepthe chii morei
kertitso pfii di le kracii ba mia khie volieya. Thekra ciikecii tei hanu thepthe rei kesutaya tei
rei nyiya kekreilamonyii le kracii ba nu baketuoe themia phrii pie shiiya mu thepfthe kesi
themia kra bata ro siiu nunu thepthe chii nyii phre di thepthe kesutaya. Haikecii tei ze keseta
ro dieliemia thuo pepishiiwaya. Dieliemia mha pepikeshii siiu puo thelataya. Hau geinu
dieliemia kekuo pesishiiya. Siro chakha kenyimia mu diemiako ro keriitso pie kekreimia

mhie zo motaya, sidi chalie morokesuoko chii di mia ze kepekro bataya.

Kracii Pa nhie thenumia rei thepfumia rei thepfthe chii ba di thevatie kraciipataya, Sidi keze
pa kitie nu Hutho kehu di tuo kitie whishiiya. Thenumia thepfumia so keba nie-e thepfumia
ze di thepfhe ca kie pie thepthe chiilieya derei kekreikoe zizi di mia ze tha volieya.
Kehuketuo la tuokeciiu ro thezatsa nu riiwhi sedeya, sidi Kehu tha di kehu ketekewa sie
Mepfiimehishii di ..Weh !, Weh !, Weh ! idi Metsiewa di kracii puo thela chiitaya sidi vo
theba nunu keze hie ibataya. Hiekeba ki dieliemiae uko kracii cii kevo ki kimhie shi ikeciiko
pie kepuya. Thepthe chii kekriikewako, chii tsolie moketako mu chii pevikelieko idi kepu
laya.

Kracii pthe ha thehoutheba nu pthe phrete. Lizha pfheko chiiya, Lida pfhe chii bata ro mia u
pthe kesi nunu thepfhe dojii menuo mo morei thepfhe si pevi mo idi letaya. Kracii ciikecti nu
theptheca pieshiiketuomiae thepfhe si pevi se ba morosuoya, kekreilamonyli miaphi miae
kraciimia thepthe si pevi mo mo shicii kedojii la vo melie petopie thepfheu kebviiya. Stiu
riibei monyii lica kekrei rei chiipie kracli pthe rei shiiya, mu mhanuii kractimia thepthe si
pevi mo liro siiu nunu u pfhe khawaya. Mhanuii mia bu u pthe kebouwatazhie liro
dieliemiae riikrei sie Zuchapfhe mu Nouzhapfhe kie sedetaya. Thepthe hanie liro thepthe ca

kieya mo, pthephra puoya zo. Siiu sishiita liro themiakoe pthephra hau chii sedetaya, sidi

themia kekratho teiki pfthephra hau kie di riibie lalie di thepthe cako le lapie thepfhe chii
sede lalieya. Thepthe chii ba di mia vor u pthe kebouwa, kebviiwatacii sie siiusii thenga
kezhatho-u chiitaya. Thetshii mhokuo la thepthe kedojii sie rei dojii la la idi khierei ba
morosuoya. Miaphi mia sii kiprii ketso rei meli di kracimia meho votaya. Siila le thepthe ba

nu ba ketuomia menuo se mu thepthecako riikra menuo sekecii mia bu morosuotaya.

Kracii ba nu lekelie ki Zuchapfthe mu Nouzhapthe chii sedelieya. Thepfhe hanie puoca mo di
puo pfheii puoya zo. Thepfhe sede ki Zuchapthe liro Oh..., Ha..., kie tha di Nouzhapfhe
.Héh.., Ooo... chii di thepfheu kepriilieya sidi thepfhemia sedelie vita liro Licie pthe Thepfu
Riepra kie lalieya, Siisie nu Lizha pthe Garei Phezou, Seitse, Siezeu Tshii, Zieru Rupie icliko

chii votaya.
Thepfhe ca huo
Thepfu Riepra (Licie)

Thepfu riepra bakedze ra nu

Nutemia rei phishii huluo-ii.

SIEZEU TSHU (Lizha)

Siezeu tshii lhou vilie-ii ro,
Livipfiimia kevipfii sii ze;

Ze kezo tsu tsanu mhayie chii:
Ketsagei kho ga nie pienuo da,
Cii-i pfii phi bakedze ra nu,
Khoii toushii riina li-o chie,
Chietsoshii di lar chiirii nu....

Hako ro kemo lizha pfthe kekrei huo rei chii idi zhate thepthe chii balieya.

Krotho-u thekra ciikeshii geinu thetshiiu bu kepekro u neikelie riibei monyii krotho-u chii
perhei lashii tsiu siro riinamia thiethie tho chii keriilei tei jii keba mia rei mia thekra ciiketuo
si liro u tho u shii chii tuota mo di u kesekemiepfii vo mia meho u neilie mu u mo rei keleilie
iya. Thetshii puoe thekra ciikelie geinu puo mhokuo rei nyilie mu pie puo dze rei chii

tuolieya.

3.2.2 KELIPIE

Angamimia niakra kicha Khwiinomia mu Mezomia riinae thetshiipeli krotho hau pie riina nu
krotho kenieputho-u chiiya. Riina nu phichiimiae themia nuolhou meho ba di thetshii kesa
petho la morosuo bata ro thetshii pethoketuo kethouya, sidi uko bu ki kiu pie uko kikraki chii
tuo shi pfhii laya. Siro kikraki puo se ketuo-e kikru nu thenu-thepfunie lhou ketoukerii keba
mia mu u mhokuo kenyimia, tsiu u zha u zhii va tseikeliemia morosuoya, morei kesiakejii u
kikru nu ba kemomia, chakha kejlimia morosuoya. Sidi kiu ngulieta ro siiu pie KIKRAKI
isitaya, sidi kikru kriiu za pie thetshilu za thotaya. Siro kiu bu meya ro vikuoya
kekreilamonyii meloriizhiiko pete thetshiiki siinu nu kepekro votayakezha la. Thenumia shie
thepfumia shierei u kelhouzha teicie kemetha kebako-e thetshii krotho kesau nu tsiiphrii chii

lalie vitaya.

Themia nuolhou kruo pevi bata ro teicie pengou nu vo teicie thenie donu thetshii kesa
kethou laya. Thenumia shie thepfumia shierei thetshii puo tsiiphrii chii phre morosuoya. Mia
puoe puo thuo puo nei shie mo shierei puoe thetshii tsiiphrii chii morosuo, kekreilamonyii
riina nu mhathomhachii morokesuo huo sier rei siiko pete rhuo kezapie thetshii
kekreikreiciiko pesewaya, sidi riina mhakehoupuo nu rei kebviikeboukeciiu pejiilieya. Siila
thetshii krotho hau morosuo beiya. Themia phriipie thetshii chiiya mo. Themia nuolhou kra
ba ro thetshiiu nu tsiiphrii krataya, themia nuolhou tsa liro thetshii tsiiphrii tsa itaya. Thetshii
nu tsliphrii chiiketamia tlise Kradi kra ketamia iidi kietaya. Kradi krata ro phichiimia zau
pfiite, siila puoe phichiimia muophruo pieciitaya mu phichiimia zau pfii di phichiimia thoko

rei chiitaya.

Thetshii petholieta ro krotho-ue Thekranyi nyiya. Thenyi hau nyiketuo la thetshiie khunhie
tsu mhakraya. Mhakra siiue vo tekhou kechiiki nu kra pekraya. Thekranyi ha Ngonyi nyi

sieu nyiya, ‘Thekra cii’ ca liro ‘Krapie zhii di ciikecii’. Thenyi hau teicie kepra thekhrii
pengou-u mu sorou-u unie donu nyiya, Thecie ciiketuo la ciethie kra morosuoya. Krotho-u
mhajii liro kepekro pelhelie motaya, siila mhatho therietho-u tsu mhakraya. Mia ki mhakra
ketso ba di puotei puokru puo nhie ralieya, mu siinhie tsiiphrii pete kemetha morosuoya.
Mhakra tei kevitho-u liro khouse nhieya. Thetshiie themia kra di mia puo lie riibei ro uko
zha tso mo liro niepuu kekreimia lie rei ketso pie balieya sidi thechii kepenuociiko chii kesa

votaya.

Thetshii pethokelie mhakra kerietho nhie tsu uko ki niepuu lie viiya. Hanhie khiese riina vo
kikrakriiu kinu mha methalieya, sidi puo lie nu tsu mhachiiya. Hanhie zhate mhachii zoya
mo. Siro mhakra tei kekreiko nu rei zha kejii nu tsu uko kriiu lie chii seiya, kekreilamonyii
thetshii hieketuo nhie uko kriiue telha khashii di uko bu cha ciiyacii la. Mha krakelieko riibei
monyii huomia keneisephra rei khruopie thekrako salie di ciiya. Krotho-ue mhakra kekrei
huo rei chiilie di pie krotho-u kinyi rei chiilieya. Thekra ciikecii nhie themiako meloriizhiiko
chii, thepthe lita, livo, lima kemhie neiiineiko chii dojii idi u keneitei pevo balieya. Hai ba di
siisie nhie Kelipie taya. Thetshiiue pedziiperie thepthe morokesuoko dojii mu u pienyieko
kese idi dojii pfii bataya. Kelipickewa sie nhie lietsu lataya. Siro thetshiie siisiecie ciiketuo la

mha kra kengu la pie bawaya. Ciethie ciilie ro thecie la khoutho ki la tsu kra lapie zhliwaya.

Thetshii kesa pethokeliekoe chakha kekrei nyi zo kemosie Kelipi¢ moro mengaya. Kelipi¢
ikecli cau ro thepthe chii di tuo prakecii pu ba. Thiedziimia medzi kevor mhie thetshii
kehoupuorei u pienyie kese tseilie di thepthe chii Hiekhapfhehou nu vo phreya. Hau
" thiedzii u tsiepfumia chii mu medzi
tuoketa zho puo. Pthehou hau rei
ise ‘Kerheipfhehou’ isi reiya.
' Kelipi¢ di Pfhehou hau gei pfii mo
di lata kenyti iiya shie, siila ketherii
di ha gei pfii phreya. Tsiedo ro

e o e A '; themia noulhou kraketa la pfi
Kerheipfhehou Pthehou hau gei tha phrelie di
Mirhi -1 Kelikecii chiilie reketa tei nyite, siila

keriitso pfiiketuo mia pete bu

Pthehou gei pfiiwa ro le Phetsuo nunu thepfhe chiitaya. Derei thiedziimia liro pfi
Kerheipthehou hau gei nu keli di Lipieca kieya. Pthehou geinu tuo whi di Lipiecako kie
tseiwata liro dieliemiae vo u kromia donu Thepthe kevi thenumia kenie teshii ze vor
thepfumia thepfhe kevimia ze keduoshiiya sidi uko bu Keli tuo. Kelikecii sii thepfhe ca kie
mo di puo i puoya zo. Kelikecii i hau liro Kelipie mu Licapelicii ki riibei chiiya. Lipieca rei
puo rhei kekreikrei baya. Nhicuu tshii bu theptheca kiekecii puo vazhiicii nyiya, mu phichiiu
tshii bu kiekecii puo vazhiicii kropuo nyiya. Nhicuu tshiie vo phichiiu tshii kieyakezha pfhe
cako pie thepthe chiita liro kethechiithorya. Siro phichiiu tshiie vo nhicuu tshii pthe cako kie
pie thepthe chiita liro mesli motaya, hai di puo vazhii nyi phreya. Theshii nhicutho-u Kelipi¢

liro thepthe ca ‘Nicunu khri’ -nuo ca kiepie kelilie vi.
NICUNU KHRI

Nicunu khri va kemvii lanu

Tsu riinou mo chaze phiria nu
Lhou metsuo-u vaphi thie ru gwii
Khrike-esa a dzii ha meli  ##H#
Rezehuii riichii a ri ze

Mia the kejie zepfii u serhe
Tuotilie mu teikeso tsiezhii

Zepie pelie zemia mhou peki ......

Siisie thetshii phichiiketako Kelipi¢ ro Lipieca ‘Kediu se’ —nuo ca kielie vi.

U THIU
We u thiu terhopfii ze lhou
Sier dinu ketse-ii —ile
Siikistinu sia kemo vi chii
Pie zhii-ii-i kepe u dziivi

U keyau ha chiilie dinu

U rushu phe kenimia-o no
Ze chiipfiio soraii nu za

Piezhii-ii-i kegi hie-e shie....

Siro phichiitho mu Nhicutho tshiiko donu kebamiae thepthe ca Akhrie Menyie, Kediu se,
Pieii Zieii ikevoko chiilie vi.

Kelipi¢kecii hau liro nanyii zo mo derei puo thetshii keze kepekro u nei mu u noumvii
balieketuo mharhii puo, themia u noumvii keba zasi, siisie thetshiimia pephu keba kezupie
mia pekieshiiketuo mu u pienyie u rameiko pie mia pekieshii kenyli mhatho puo zo.
Khwiinomia riina nu thinuo pete rei Kelipi¢ ro dojiipfii hiekhapfhehou gei vo phreya, sidi
stigei nu /ipiéca kieya. Kiiidi khoutho teikinu kelipieya shi iliro puotei ha mese ki teiu mesa
mu mene pie mha kehoupuorei va pekoushii di themia bu thenoumviikecii tei puo chiiyacii la
iisi. Kelipiekect khise kezi nu zoya mo, u dojiiko chii menuopie balie, thepthe ca pfiiketuo
mia kethou menuopie balie di thehesie nu praya, kekreilamonyii thehesie teiniau themia chii
va keziviyacii la mu themia chii zivita ro u pienyieko rei u vazhiikuolieyakezha la. Mhanuii
nhicutho-u tshiie Kelipieketuo ra liro uko siezemia kehoupuorei keriitsopie uko pelie di keze
kelipielie vi, derei kemokota liro siiu chiilieya mo. U thuo tshiiu mo u dziirie tshii nunu
miahuo kiepie uko mezalieyakezha zo. Teiciekepra thetshii puo bu Kelipi¢ morosuo izoya
mo, thetshii krotho-u gei baya, derei mhanuii teicie huo nu thetshii puo riibei mo di thetshii
kekrei rei Kelipi¢ ketuo ra kemethata liro thetshii siikoe keze kepeli di pa ketherii lalieya.
Puoca Thetshii se-e Kelipi¢ ketuo ra kemethata liro zha se riiso Kelipi¢ tuo, thetshii puoe

thetshii kekreiu pelielie idi kepekro bataya.

Uko kikra kiu nunu tuo sede tuo, Thenuthepfu keduole di puocha puo chii tha voya. Thewe
kephukecii rei mehopie kesiethaya. Phichii pehiimia morei khriesa-pehiimia u riitsonyie pete
se tsei zo mo di phichiimia dojii chiipfii di mia taze mia mezako rei chii tuolieya. Themia
stiko iise Lhouriito isiya. Uko bu tuo rie tuo, siisie thetshii nu thephou kevi meho di mia
kropuo bu rie tuo mu mia kropuo bu nuo ilieya, sidi thewe kethachii u cha kedzii zako bu
metsuo idi kesietha voya. Sidi vo Kerheipthehou tsolieta liro thenumia bu cha puo chiitaya

mu thepfumia bu cha puo chii idi keduolieya.

Thenumiako pedziiperie u pelipfumia riitsonya Terha, Dziepa, Chiepha ikevoko dopie u
tsiiya, sidi u bu siiko pie keriitsopfli di paya. Thepfumia mia nei pfiiclimia Kelipiecii nhie u
riitsonyie pfii hulie kelho chii mesi phi tuoya. Siro thepfumia rei u pelipfiimia u nya doshii
liro u rei le ba di thenumia seyakezha Liethuo, Khocii, Merha ikevoko chii la pie u

pelipfiimia tsii lashiiya. Kelipiéwaketa sie themiakoe u thuo u tho chii la votaya.

Thekranyi teiu pie thetshii kepekrocii u keneitho chiiya, siiu riibei monyii krotho-u chii
perhei lalieya. Ketsakechiemia rei mia Kelipi¢ ketuo si ro u dojii pevi selie di vo cha
tiechiiko nu morei mia kevor ngu pevilie kevi thechiiko geinu mia chadze ba di mia mehoya.
Kelipi¢ tuoil keba sitacii sie riinamia ketsukevo chii zo motaya, siro vo mia ze kepekrolie
kevimia mia kro krolie mu kemomia u kese pevi selie di vo mia meho mia va peleshiilieya.
Thetshii puoe meleriisie hako chiikelie geinu puo mhokuo mu zayie rei nyilie mu u thetshii

kriita kevi rei thashiiya.

3.3 ZUCHAPFHE / CU CU PIE

Thiedzii tsananyii kechii teiki ki puo chiilie ro kiu nu thezu bu vorta moliektuo la thezu
kewhuo nanyii icii puo rei chiiya. Ki kesa chiilie ro kitho he hieya, siiu va ki niepumiae
nhicuko bu vor cii cii pie nu iidi kieshiiya. Thetshii shierei miali shierei u ki chiilie di mia ze
hie liro nhicumia sidi kepekro vor Cii Cii pieya. Cii Cii piekecii ca liro nhicukoe thezu bu
kinu vor kelho la thezuko whuo ikevor puya, siiu iise ‘Thezu kewhuo Nanyti {isi reiya. Ukoe
theva mhakecii va vorya. Uko vorkecii kemekrie di vorya mo derei keze pthe puo chii di
“Cii Cii kreikrei, ... Thezu Muo Muo” Khashiiciecie” idi vorya. Ukoe vor zorei kinu lerya mo
kinu kebamia u hie pie pa uko bu kreilieya. Niepumiae thehe hau la zu thu pevi pie balie,
themuo kevithoko cha pie ba, kerhii pethopie kithomuo chiipie balieya sidi nhicuko vor liro
niepumiae zu lipthii kenie se rei pelishii, themuo merha ketsu rei khashii iya. Keciikekreiko
pthiipie uko tsiishiiwata ro ukoe siiko pie vo hielieya. Ukoe siiko piekelie sie sei kecii
kropuo pie tuo di pie kiko vii prieprie di thezuko whuotuotazhieli ivotaya. Hau iise
zuchapfhe iya. Nhicumia pehekecii nyi puoya zo.Thepfhe hau kithohe hiekecii teiki chiiya.

Cii cii pieketuoe miali mu thetshii Kithohe hiekecii puo rhei kekreitaya.

Thetshii kithohe:-

Thetshii puoe puo tshiiu ki chii liro phichiiu tshii shierei nhicuii tshii shierei vor
kedziekhruoya. Sidi kiu chii tseilieta liro thetshiiue themuo kevithoko bie pie mia peheya,
stitei ki thetshii nhicutho-u vor cii cii pieya. Zuchapfhe hau nu thenumia saya mo sidi thetshii
nu tstiphrii pete kepekro di u sii pie vor zu chaya, Sidi niepumia khakeshii Zu, Themuoko pie

vo u thuo u tshii ki nunu ciitikrei di hietaya.
Miali Kithohe:-

Miapuoe puo ki chii liro puo siezedziirie puo pfu puo chienuo, puo siezanuomiae puo
khruohiya, siila puo ki chii tseilie ro mia pehe nyii laya. Siila zu thu pevi se se balie, themuo
cha se pie balie di mia ze hie laya. Siiteiu nu puo kibvii nu nhicukoe u sii kemethuo u khou
pie di themuo, zu cha vorya. Sidi ki niepumiae khashii liro ngukelie muo zuko pie vo thehou
nunu ciitikreitaya. Hau chakecii la kemenga jiiya iisi kekreilamonytii hau thiedzii tsiepfumia

zho puo zocli la. Thepthe haue nhicumia la kehukecii pthe puo.

34 MHATHOPFHEKO

U tsiepfumia chiiyakezha ptheko liro puo rhi kekrei phreya, Miali pthe, miakra pfhe ikevo
puo zho kekrei. Mhathomhachii pete rei mhatho rhiu geinu puo pthephra-u parya. Mhatho-u
chii keshiirhi liro puo ptheu rei riikri tuo, morei mhatho-u riili liro puo pthephrau rei puo ze
riilitaya. Mha kemesi tho chii ro thepfheu rei mesitaya, hamhie di mia puo pthephra sikeshii
geinu puo kedipuo tho chii ba shi silieya. Mhatho ha puotei kekrei di chiiya iirei mhatho
chiikeclimia mele sii kemhie zo siila uko mhatho chiikecii nu puo ptheu kemhiedi chiilieya
zo. Theptheca kiepie khielie di thepfhe rei chiilieya zo derei puo tei kekratsa ‘HEI’, ‘HA’,
‘HO’, ‘O’ idi mhachiilieya.

3.4.1. CIETHUPFHE

U Seyieu ha khutie cii di lhouya kezha seyie puo. Uko mhatho puo nieputho-u sii lie ciekecii
zo. Nhalie shie tekhou shierei siro tshii kesei kemhieko pelhoupie thu cii di lhouya. Siro
tsiedo kemhie di Ciethunya jii siila kikru pete rei u ciethoko pie Ciekhe nunu thu cii di lhou

vor. Mhakenyimia shie kejiimia shierei u ciethumei mu u ciekhe nyi phreya. Ciethukecii hau

ro thenumia mhatho kemeyie puo. Thenumia mhatho {idi thepfumia bu chiiya mo imo,
themia melelie kevi kehoupuorei mhatho hau chiiya. mia puo kikru la liro kikrunu thenupfi
thuo khise riina sielie di lietsu modzii puo kikru va keselieya. Puo kikru kecii jiitacii la tidi

tsu mo di ki ba puo kikru va thuya mo. Hau geinu nguliekecii thenumia kethezhii ngulieya.

Riina nu miahuo zhathozhashii huo chii di mechii pephreituoii liro riina nu mechii kere sie
mechiiu ca thuya. Thiedzii liro telha thupie chaciiketuo la riibei mo di pie zu kemhieko sa
thu kreiyacii la merei seya. Mechii ciethu chii liro thenumia rei thepfumia rei kere mia kenie
kese rei keze keru di cie thulieya. Ciekhe phou puo nu mia se ketso rei kerulie viya. Huomia

telha thu, huomia thukelieko pekhrei kemesa idi kekhuohi volieya.

Mhatho hau riilikecti mhatho mo, u kuo pete se di thuya, u kemieu yhapie thukeshiiu gei u
thesii kehe kemesei seshiiya, siila thepfheu mesi mu kesii setaya. Thepthe kechiimiae puo
thuo puo thesiiu ze di puo ptheu parya, ciethuu thu riikrei mu puo ptheu rei riikreikrei
ivotaya. Ciethumia u thuo u thesii par keriitiu nu partaya, keze pthe puo chii di pfthe puo
piekecii siiu chiilieya mo, kekreilamonyii u thesii kekreitayakecti la. Puo pfhephrau ze di iica

kehoupuorei pie khielieya zo.
Theptheu

Heéi.... Yo....!.. Héi.... Yo !
Kecti thu tadzii rei yo krei tuo.

Heéi.... Yo....!.. Héi.... Yo !

3.4.2. TSHAZEPFHE

U Angamimia riibei monyli u Nagamia pete rei zotsha cielie di z€ pie u pfhe u nei do seya,
siila mhatho hau meyie seya. Thepthe hau ro theba nu mhatho pthe puote. Thepfumia chii
kenyii izo mo derei mhatho-u liro thenumia chiiyakezha mhatho puocii la thepfumia chiikecii
puo vazhiiya mo. Liecielierhie kechii sieu sii terhiterhie kechii pie kemeyie tho chiiya.
Miapuo puo riibei di puo kitiekinu nu zotsha ze pie kelo kechii thoko chii di puo thuo pthe
puo kruu chii balie vi. Thiedzii keriekimiae teikesogei zotsha thoko chii bata khrieya shie

stila theva-khise puo kinu tho kekrei kejii ki mhatho hako chiilie iisi.

Siro Angamimia-e kepetshiikepekro di lhouya kezha seyie puocii la thenyi teiko
thenupfiimiakoe u siezanuomia ze kepekro di mhatho hako chii thepfhe chiilieya. Siro
riifimia rei u zotshako pfii vo u kichii ki nunu kepekro u neilieya. Thepthe hau liro chii
keshiirhi selieya mo kekreilamonyii thepfheu liro u mhatho-u ze di u ptheu parya mu
mhatho-u tse riikrei selieya mo. Menuo se di zotshako ze pie kelo chii moro meyhushii

riikreishii liro kelo-u tetaya. Siro kelo-e kete pele mu pelekecii viya mo.

Zotshau cie pfii vor mi mho nu pesolieya, sidi zotshakenyotsie geinu puosiko nyowaya, siro
zotshau pe kehelie di pie charli periilieya. Charii chiikelieko themvii gei nu zepie kelo
chiilieya. Kelo chiilieketa sie kelo-u thi nyii liro nhanyii, nyiepou, seizhii, seimie kemhieko
bielie di menoupie puodzii chiilie di pie keloko thi pie puozie kekreikreicii chiilieya. Sidi

siiko pie pthe dolie di pie puo nupfu puonuo va pevilieya.

Zotsha ze di thepthe chii bayakezhau iise Tshazepthe isiya. Theptheu chii riikrei selieya mo,
kekreilamonyii u dzieu ze di u ptheu chiiyacii la. Zotshako Peii pecli pie Theno gei
Meriilieya. Theno sii kerie kerhepie chiiya, puotietsa bu cli morosuoya, mu ke puodotsa bu
zha balie di zotshau pitikeshii ki keloko merii pie pekhrotsa shiilieya. Hai di puo mese puo
meriilieta ro kedzipie kelo chiilie di pie pthe dolie vitaya. Riilimia kichiiki nunu kemetha
zotsha ze di tshaze pfhe chii kemetha keba ngu vithorya zo. Tshaze pfhe sii {ica kehoupuorei

se chiilie vi derei puo vazhiithoyakezhau sii thenumia riili dze pie thepfhe chiikeciiu zo.

Thepftheca
THENUMIA SU

Thenumia sii tsiedo ki riibei,
Phichiilie ro sie vo mia hou nu;
Latsa u yie latsa mia phou chii,

Tatolo mu u nuo ruo hieluo.

3.4.3. KEJU KEPIE PFHE

Mhathomhachii vo hurei Kejii pie di chiiyakezha Liephiekecii, Riinyo kethie morei nyokro
viikeciiko ha pete weh...hoh.. ptheu kie di chiilie vi. We... hoh... pfhe liro kemesitho
chiikecii pete nu kielie viya. Thepfhe hau sii miapuo riibei di chiilie vi zo derei mhatho hako
liro themia kra di chii pekraya. Mhatho hako chiikecii pete rei puo pthephrau kemhietaya.
Mhatho hambhieciiko chiicii Thepthe chii keriikrie di chiitaya kekreilamonyii mhatho meleu
ze di u thesiiu rei kehe kemesitayacii la. Themia kra ro se metsuo nunu kezha pie kenie
chiiwaya sidi theptheu kho kenie chiiwa di thepthe chii keriicietaya. Kro puoe ‘Oh’ pie tuo
me kro kekreiu ‘Ho’ pie idi chii kepralieya.

Pfheuphrau
Ho ...,! Oh ...!
Ho ...! Oh ...l,

3.4.4. ZHIE KEPIE PFHE

Seidu, Liezhiekecii morei nha dakecii pfthekoe kejii kepie pfhe ki shiihie pecha zaya. Mhatho
rheiu nunu thepthemia thesii leshii ro kekrei zalie vi. Nhalie cieketuo la lie zhiekecii morei u
khou u lie khitimhou chii kemesakecii nu zhie pie kraya. Mia puo rei chiilie vi morei keze

peli di mia kekra rei chiilie vi.

Pfhephrau

3.4.5. MHA KEPFU PFHE

Mha pfiikecii sii u tsii geinu mha toupfiikecii pu ba. Siiu sii sei pfiikect, telha kepfii, ga da

kepfii ikevoko pulie vi, mha kemesi pfii rei kemedza pfii rei puo ptheu sii kemhie zo.

52



Thenumia rei thepfumia rei pfiilie vi. Siila thenumia pfhe rei nyi mu thepfumia pthe rei
nyiya. Huoki thenumia riibei di chiikecii rei nyi morei thepfumia riibei di chiikelie rei nyiya.
Kepfiikepie sii thenumia rei thepfumia rei chii ru theptheu rei kerei di chiitaya. ‘Ho’ liro
thepfumia pieya mu ‘Hee’ liro thenumia pielieya. Thepthe ro shithiewaya mo

kekreilamonyii u chatuo phiyhau ze di u ptheu phrayacii la.
Pfhephrau

Ho...! Heé ...!
Ho...! Heé ...!

3.4.6. KHOUSEPFHE

Angamia kicha kekreiciiki ze puo pthe puo 1 kechii zho rei kekreikrei ba. Riina huo liro
tekhou sekecii puo pthe chii krei zoya kemo rei ngulie. Tekhou sekecii rei mhathopthe
kekreiko mhie di udzie nu u su keprii zeipie selie ro u pfheu rei riikreilieya. Miapuo rei puo
riibei di khousepfhe rei chiilie vi tsiu mia kekra rei keze di kere pthe puo pielielie idi
chiilieya. Hei... Ha... chii di khouse {iu chii tha di thepfheca kiepie keyolieya. Thepthe hau

chiikecii nu rei thepthe chii kepralieya. Thepfhe hau thenumia rei thepfumia rei chiilie vi.

Thedze puo

Thiedzii mia keniee khrietho, unie keze unie kiliethoko pete kere di chiiya. Mia puoe
theriiliephie thoko puo zha vi seya, mu kekrei ro metsiitherii thoko puo zha vi iya. Vapuo
unie tekhou se tuo ru metsiitherti puo zha keviu sii puo zeu se riikra mo di puo zeu se houwa

di tuota siila theriiliephie tho puo zha viya kezhau sii jata sidi puo se nunu keyo di ...

Tekhou kese no a se hou ro!

Domo thowe hie rei lelie tuo.

3.4.7. NHALIE NU MHATHO PFHEKO

Mhatho hako nhalie nu chiiyakecii mhatho, puo kechii tei kekreiya derei theptheko liro
kemhietaya. Mhatho mele rhiu mehoshii ro mhatho-u chii keshiirheiya. U mo kelekenyie pie
mha chiiyakezha la theptheu riikreitaya. Thepthe hako liro thenumia rei chiilie vi thepfumia
rei chiilie vi. Siro mia puo riibei di chiilie vi mu mia kekra keze peli di chiilieyakecii pfhe.
Deichii, Deima, Deizhii ikeciikoe nhalie nu telha donu mha chiiyakezha mhathote. Telha
donu chiiyakezha ptheko liro thepftheca kie phi mo di Weé-Yha, Weé-Hie pfhephrau chii di mha
chiiya.

Deichii :- Mhatho hau liro Telha tsii par di zha riikrie seta kemo nu kejii pie puo donu nha
mieko kehie pesia siro telhamieko chii kemesa ishii din ha bu telha mhodzii lhou sierta

molieketuo chiiya. nha kehie pesiakecii mhatho puo.

Deima :- Mhatho hau liro telha lhou riikrei za sier u khudza chie sierlieta ro kedzii puo
telhako donu riinyo kemene pthiipie telha mieko wheshii idi telhamieko bu meteilieketuo la

chiiya. telha donu thiekeshiiko nu dzii bu thu di telhamieko va pevikecii leya.

Deizhii :- Telha zha sierlieketa sie puodo nu puonyli kesiako mesa, nhako pie idi nha bu
telhako gewa molieketuo la chiiya. deizhiipthe liro deithodeima pthe ki shiihie pecha za di

chiilieya.

3.4.8. THERULIEPHIE PFHE/ LICAPELI PFHE

Mhatho pthe ha puotei mu puo mhatho kekreikecli nunu puo ptheu chiiya. Mhathomhachii
pete rei puo mhatho rhiu geinu puo pthephrau parya. Mhatho-u chii riikri ro thepfheu rei
keshiirhituo , mhatho-u chii riili liro puo pthephrau rei puo ze di riilitaya. Mha kemesitho
chii liro theptheu rei mesitaya, hakemhie di mia puo puo pthe phra sikeshii geinu themia-u

kedipuo mhatho chii ba shi rei silieya.

Dumo tho vohurei theriiliephie, tekhouhie hakemhieko pu pekraya. U kuo-u se di kijii
duyakezhako puya. Lie cieketuo la thechii puo kru-u pthiilie di rachiilieta ro tsu lieu zhie pie
riitsiilieya sidi lieu phieya, mu lie phiekecii ki thepthe chii yakezhau iise LIEPHIE PFHE idi

kieya. Thepthe hau mhatho rhiu nunu theptheu chii peto mu chii keshiirhi morosuotaya.

Pthephrau mu u bouyha rheiu nu ro keshiirhimia-e va puo u pfhe phra mu va se va dia u bou

yhalieya.

Themia kra rei themia tsa rei lie sii phie phrelie vi. Themia kra ro thenumia rei thepfumia rei
kereilie di kho keza pie za kenie chiilieya, thenumiako bu lie-u khie lutsahatsalie mu
thepfumiako bu metsuo nu idi Ho...Ho..., Ho....Ho.. chii di lie-u phieya. Thepthe hanu
pfthepfhra kenie riibeiya, thepfumia liro ‘Ho’ pthepthra kezhau kieya mu thenumia liro ‘Oh’
pthephra kecliu kie iya. Thenumia kieyakezhau iise “We” Pie isi reiya. Thepthe
‘Ho...Oh...” kie ketuo donu rei huomia u nounyii huo kezhashii nyii ro puo-e iica kiepie u
nounyii phralieya. Stimho rei mhachii thenoumvii tuolie ro thepfheii kevimia thepftheu donu
nu rei thepthe puorhei kreikecii puo chii pie theptheu va kezivikuo sashiilieya, Pthephra siiu
ise KEYO isiya. Keyokeciie thepthe ca kie zoya mo sidi thepfheii puo riithou kekrei kropuo
chiipei khielieya. Keyokeshii geinu thepfheu riinyli vi mu thepfhe chiiketuo mia rei
thenoumviikuo di mhachii keshiirheikuolieya. Hakemhie di kethezie mu kethera se di

kepekroya tirei mia pete kepfhesi phrelieya.

Tekhouhiekecii rei liephiekecli mhatho rhi-u mhieya zo. Khoupo zha ro thenumia mu
thepfumia idi keduolieya. Khoupo cii liro thenumia mu thepfumia keduolie kevira keduolie
idi mhatho-u chii volieya. Thepthe hau iise KHOUHIE PFHE idi kieya. Nhalie mu
Tekhoulie kekreikeciiu sie mhatho do mu mhatho pfhe sii kemhieya zo. Setheli nu ro
thenumia-e sede pie thepfumia tsiikecii puo mese mu thepfumia ro thenumia se pie mu puo
se rhiekecli puo mhatho kezhatho-u. Hamhie di thenu-thepfu kepeneiyakezhamia rei
thepthetheli nunu huohuo ngu pie u neiyakezha morei huohuo riiyayakezha pete kepulieya.
Hai di thenumia-e morokesuoko nu thepfumia keseshiilieya mu thepfumia-e thenumia

keriiguo thoko chii idi kepero di kepekro u nei vor.

Thenumia bu lienu semhou pieya, mu thepfumia bu ler Setsuo nu tuolieya. Thenumia
kezapie za kenie chiiwa di unie bu lutsahatsa semhou pie di ‘We’ pie kecie tuolieya. Semhou
pie kemethalie mo di poie riiwhiriige vota liro mengaya, siila u sie le sei tuo morosuoya.
Siro thepfumia pete ler thenumia donu tuotaya, siiu rei se metsuotou nunu thepfumia la puo

hatsa mu la puo lutsa idi thepthe chii kepfhekhoya.

Thakie Pfhekho

Kro kerieu Kro kenieu

Thepfumia Thenumia Thepfumia Thenumia

* Ho...
# Oh...

* Ho...
# Oh...
* Ho...
# Oh ...
Mirhi — IT (Theriiliephie Pfhephra)
Zasi khakeshii - * Thepfumia pthe

# Thenumia pfhe

3.4.9. KEDUCHAKRU/TSIACIE PFHE

Keduchakrii pftheko ha thetshii keze themia kra di Licapeli ze di chiiyakecii pthe. Licapeli
icli ca liro Peli kezha morei themia kra di Pelikeciiu pu ba. Licapeli sii Lie phie morei
tsiaciecii themia kekra keze di mhachii morokesuo mhathoko puya, ketsa nu rei mia 30-40
keze morosuoya. Kesi mu pelou cie ro licapeli zeya, vo di thekhouse, tshiitienuo cie iro Lido
iidi thetshiiu keza pie mia 9-10 bu kropuo chii chii idi kro 3-4 chiilie di kezapie lieca

kekreikreicii nu mha chii volieya.

56




Licapeli kezekecii nhie sii thenumia rei thepfumia rei theriiliephie kechii riitsonyieko se di
tsuya. Thetshii puoe Licapeli kethou nyii liro ukoe lie niepumiako ki lica ze nyii ba momo
shi ketso voya sidi niepumiae uko zelie vi iidi khoiilie rei uko zha tso mo liro themia kekrei
sa ketsotso ivoya. Licapeli kezekecii rei thetshii mhosuo nyi moro kezelie reya, themia tsa di
lica keze liro mia dzliimengaya, siila thetshii puoe lica kezeketuo kethoulieta ro puotshiiu nu
thenu rei thepfu rei kesiakejli huo nyi zota mo liro kemetha phre morosuoya. Zha se licapeli
keze morosuoya, mo liro peli keze petsathorwa ro mia thinuo dzii menga iiya. Thetshiiu
kemetha di licapelikecii sii puo khriesariiii kezukeshii, puo pienyie kenyi pie mia pekiekeshii

tsiu puo pthe puo i kevi, thepthe si kemethakecii tha pie mia pekieshiiya.

Lica kezekeclimiae tsu mia lie chiishiiya, sirei uko zha lie cliya mo. Siila lie niepumiae uko
nouva kese pevi seshiiya. Themuo kevi, u sii u hiemvii kese pevi seshii di uko bu ciiya.
Kenyie thu pie Nyorhiiko kereilie di dze pie hiemvii chiiya. Lie niepumiae mia kenie kese
rei kerelie di pelimia nouva keselieya. Hai di zha kide keze peli shi rei lie niepumia mia u lie
viishii tuoili kebamiae kere di uko nouva chii votaya. Peli tei hako nu riina nu thinuo pete tsu

u mehoya. U lie nu tsuketuomia rei u lie nu mhachii mo di vor pelimia mehotaya.

Pelipfumiae pedziiperie pelipfiimia ki u Ciilieno chalieya, Sidi siiko se keriitsopfii tsulieya.
Derei huomiae mia ki chakelie ji di u vo methuo tuoya, shikecii teiyacii la peli nu
thenuriikamiae kelo pie Ciilieno morei lophriecii chii pfii tsurlieya, sidi pie u priinuo kemo u
lipfumia rei morei phichiimia u vo methuoketuomia rei tsiishiiya. Pelipfumia rei u hiemvii
pie u lipfiimia Ciilieno chiishii u ketsii mia tsii lalieya. Siisie hiemvii dzeu chiipie mia vor u

meho ketuo miaphimia rei tsiilieya.

Licapeli keze ketuoe riina nu thinuo kekrei pete si voya, Thinuo puo nu thetshii puoe licapeli
tuoli ba rei thetshil siiu za chie mo di puo thinuo za chietaya. Ler u thuo u thinuo nu zowe

thetshiiu za kielieya, sidi thetshii stiu licapeli tuoii ba shie ilieya.

Licapeli sii thenumia thepfumia rei kerei di chiiya. Thetshii thetshii di kepekrolieya morei
phichii nhicu kerei di pelilieya zo. Themia kekra keze di lieca peteu nu jiepfii volieya, Sidi
themiako nekho kezapie kenie chiilieya Keduchakrii pthe kielieya. Sidi thepthe lutsahatsa
chii keriicielie di thepthe nunu huohuo riichi di huohuo peheikecii chii di kepekroya.

Thepfhe hau kechii nu ketsa nu rei mia 10 mu siimho morosuoya. Tietsa puo thepfumia mia

se mu siimho tuo kekreilamonyii thepfumia pfhekru kekreicii se morosuoya. Siro thenumia
rei tietsa puo mia kenie sii morosuo kekreilamonyii thepthe chii kho di thepfthe kekreikreicii
chii la voketuo nu theptheu tsolie motaya. Miakraptheko mia se rei dia keze pfhe puo

pietaya, siila mia thekrei-e zorei chiilie vi.

Kehoukipuorei keduchakrii ptheko chiilie vi, themia keselie di kepekrolie ro chakrii dulie vi,

themia thepfhe lo parlieta ro thehe kinu nu rei keduchakrii ptheko rei chiilieya zo. Mhachii

ketuo ki ‘0> ‘a’ pie di mhachii tuolieya sidi theptheca kietuo iiro sie doulie di thepthe chii
sedelieya.
Pfhephrako:-
Thenumia Thepfumia
1. Puonuo 2. Puolarei 1. Thenukeso 2. Reize 3. Puokrii

Keduchakrii sii miakra pfhe. Khrieii, Sopfiino, Tsomhutsaju,Khokhrieii ikevoko pie thepthe
hau

chii phrelie vi.

Thepfthe ca:
SOPFUNUO
No we tsiezhii u kenophe re
Zolie dinu lar nie die krei
Tsia we khashii merei zha kese
Kelie zenu a we ta-i shie.....
35 U

Thepthe kechiimiae puo pthe puo riithou puo chii pthephra kekho-keke puo medzi di thepthe
kechiimia thuo u keleu nu phra kepar-u puya. U ha puotei puo kru puo nu chii se chii di i

chiikecii tei rei nyiya, derei kekreipuo liro themia thepthe chiitou morei puoptheti mebe di

puo thesii puo pthe chii parketako rei iise ii iidi kie reiya. U iliro theptheca kie zo mo di
chiikeciiko kepu puo krukuotuo. U ha mia puo pfheko puya. Themiau geinu puo ptheu

kepar u pu ba.

Uk iica kie mo di thepfhe chiikecii rei nyi derei ii huo-e theptheca pie khielie di pie thepfhe
chiikelie rei chiilieya. Thiedzii nu mithu kepthemiae mithu kepthe pthe chii vorketa ptheko
ha themia thephou kekreicii nu lhou rei siiko si tuo keta la siiko pie tica huo khielie di siiko
pie thepthe chiituoketa rei nyi, sidi thepthe siiko mia puo riibei morei kere di kiekelie rei nyi

derei siikoe 11 kechii zho-u zocii 1a siiko rei tise 1 idi kie tuote.

U rei puorhi kekreikreicii nyiya. Vo hu rei tsanuiiko tse ii chii keriicie di chiilieya. Keriicie
icli sii we hatsa i chiishii ro kekreitsa mia rei i chii lashii ikeciiu pu ba. Khriesaiiii
keriiyayakecii miae Ui hau se pezha se di ii nunu keriichiilieya. Cha nu ketsukevo chiikecii tei

nu u thuo 1 chii u nou va pemvii tuoyakezha pfhe puo.

3.51 THUPFHEU

Mithu pfhekeclimia thepthe puo chiiya siiu ise Thupfheii iya. Thupfhemiae mia kekra rei
kepekrotuolie vi derei theptheu liro mia puo puo thuo puo ptheu chiiyakezha zo. Mia kenie
rei kere thupfheii chiilieya mo. Mithu kepfthemia-e puo thuo puo noudo se di
diethuodieruoko dieko rhii pie thepthe rhei nunu u thu rei riichiilieya, thupthemia-e mithu za
rei tho phre pie baya, sidi mithu zako rei kie pie puo thuo puo kru nunu pie iiko chii idi

puotei dzii tuolieya.

U Tenyimia ha u kiciikirei pie u kinyi kezha tho chii di lhou kevor seyie puo. Thiedzii
kelhou teiu nu mha kejlithomia zorei u thu u rei nyiya iicli dze siya. U kirei peteko donu rei
Mithu ha pie kenieputho chiiya. Zhathozhachii chii mia pehekeciiko nu rei, thenyi puo nyi
rei Mithu bie pie mia va chiiya, siro kesia puo nyi zorei Mithu pie u Prie chii di nanyii chiiya.
Hako la mithu perei morosuo beiya. Mithu-e zhate mhaciiyakezha khunuo puo. Siila puo
niepumia-e puo thuu bu vi balie ketuo la puo ze pra ketsa nu nha kevi ra nu puo bu puova
lieciiya. Mia huo u thu nyi rei puo kepfhe ji liro puo thu pie mia pelewaya, sidi puo thu

kepthe zha chiipie siimia tsiiya. Themia kere kepekro di mithu pfhekecii chii phiya mo, mia

59



puo puo thuo puo thu kreikrei idi pfheya derei u thu whuo casie palie ro kepeneiyakezha mia

morei khriethomiae u thu whuo pie kesawa di kepekro tuotaya.

Mithu pfhekeciie nhicu khriesamia vazhiiya, phichiimia morei nhicu thorkecii mia bu rei chii
zoya mo, kekreilamonyii huoki khunuo kekhriekezei rei ze kejlikelie tei nyiyacii la
thupthemia kekertiguo la tsiu puo kiri riiguolie morokesuo la nhicuthorcii mia bu chiiya mo.
Siro phichiita ro kiiilie nu mhachii morokesuo nounyii nyitayakezha la puoe siiu chii sa
motaya. Thenumia rei thepfumia rei tsu lie nu mhachiilie re zhakecili douca theralie sii mo
zakeciliko bu mithu ptheya. Mia puo kelhou nu Mithu pfhekecii teiu iise thenoukemviitho

teiu Uidi leya.

Keriekimia-e mithu bu vor phenu u kitie zhiiya. Hamhie di khise puo whuo tsu terha nu puo
bu nha lieciilie di themia lievo mhodzii puo ze la vor puo kitie khawawaya. Hai di mithu-e
teisonhie puo kepthemia ze kepekro di lhoukecii khunuo puo. Mithu pfthekecii sii u thu bu

khe moliekeciiu riibei mo, khise tsuketa mhodzii mithu buotizuko chii kemesawa morosuoya

Thiedzii mithu kepthemia-e mithu serii-hiedia kezhie pfhe rei pete puo za nyi di uko za kie
pie riichiiya. U thu pthe chakhrie thenou kemvii pfhe chii u teisozha pevolieya. Die chii
kertichi morei thepthe nunu mithu kepthemiae puo thuko ze keriichii phrelieya. Mithu ta di
thepthe chiikecii hako puoca nyi se zoya mo. Puoe sie thechii keriiko gei thalie di puo thuko
kevokevii meho balieya sidi Mithu bu ciitsa vota hie hatsa vorlie ikeciiko kielieya. Sii riibei
monyli thepthe nunu lietsulievo tei rei pie puo thu ze kertichiilieya. Mithu puo puo krou nu
tuo mo di yo votazhie liro puoe puo thu za kie di puo tie kela lalieya, sidi puo thuko bu
kropuo chii tuolieya. Ukoe teikesonhie keze tuotayacii la mithuko rei puo kepthemia die ze
mu puo pthe siya. Hai di thupthemia rei puo thu ze puo noumviicii la zhate rei thuptheii chii

di puo thuko ze kepekro tuolieya.

Thupthemiae khunuo riilikie pie chiiyakezha Teo-tu/Ketsii pie tuolieya sidi thehe teita ro
khoushiilieya morei khunuo kekhriekezei huo nguta ro siiu khoupie siiko whuolieya. Teo-tu
khoukecii puotei chii zoya mo, kehoukirei thupthemiae khounyii iiro khoulie vi. Unya hau

khoupie puo ketuo pesi reilieya. Hau geinu lievo rei silieya.

Thepfhe ca
Dopienuo pfhe whuo riisoshii khrie,
Di tsa vota shii kezie riisa;

Thekrezhii gei dziizie di caii.

3.5.2 TSANUU /CHIELI

Thepthe hau rei ketsa nu chiiyakezha pfhe puo. Thepfhe chii keshiirhei di chiiya.
Thenoukemvii pfhe puo, tsu tuo di vo thechii u mhicie kevi huo ngulie ro chieli di puo ketuo
pie mia pesikeshiiya. Siro mia kekreimia huo rei puo pthe si ro kekreitsa nu chieli di puo
pfhe khoti lashii idi chii keriicielieya. Khriesartiii lie nu ketsukevo kechii teiki chii pekraya.
U nunu huohuo mesiikecii chiiya. Thenumia rei thepfunia rei chiilieya. Phenu nunu rei
tsanuii chilya mo, chii tuo iirei puo zho puo medzi di chiiya. Phe nunu chieli nyli ro
liemoupfthe pie theptheu sede chiilie di chieli mo liro kenyii idi puya. Phe nu chiiyakezha

pfhe mo, siila phe nunu chii liro u rhuo-u keyie chiikewa khriecii la.

Thepthe nunu pelipflimia mu pelipfumia kertichiilieyakezha pthe puo. Thepfumia i chii nyii
ro casie palie ro mepfiishii di Ui chiilieya, morei @i chii shii di mepfiishii iya. Khriesariiii
thenoumviicii sie kehoukipuorei chiilie vi. Themia kekra pthe mo, mia puo rei chiilie vi,

morei mia kenie kedziese di chiiyakezha pthe puo.
Pfhephra: 1. Puonuo 2. Puolarei

Morei themia kra di kieta liro kere di keze pthekru puo pielielie itaya. Thuptheii, tsanuii

ikeciiko ha chazou phouyo nunu chiiyakecti pfhe.
Thepfheca:- HIEWE THIE TSU

Hiewe thie tsu hie neiii riicie,
Melieshii suo mepfii puo pesi;

Kesi lanu ta whuo rieyalie.

3.6 KEHU

Kehu sii thepfheca kie mo di riisie pthe puo. Kehukecii ha puorhei kekreikreicii nu chiilieya,
kidakinyi morei seichape teshii di themia kepekro pekrayakezha teiko nu chiilieya. Huo liro
mhathomhachii chii peli keze di theriiliephie chii morei tsiacie, Chakedu, Phe thiekecii teiki
chiilieya, Siro thebanu pthe chii ba di kehu reilieya. Thepfumia riibei di seichape shii di
kehukeciiu puo nieputho chiiya. Theriiliephie chii miakra kezekecii nu kehu nyii ro thenumia
sa di “Weh- hoh” chii Hutho kehulieya. Setheli nunu kehuyakezhako themiakra moro
chiilieya mo. Thepfumiae HO kieya mu thenumia ro Oh kie ilieya. Hai di mhachii vo di

theheta morei lievota ro kehu kete vo di lataya.

Thekra kecii teiki theba nu pthe chii ba di kracii kecii teisozhau tsei di kracli pacii nhie
thenumia rei thepfumia rei keze pa kracii kitie nu hutho kehuya. Theba nu pthe chii pthephra
u tse pie ba rei kehu parta ro thenumiae kere pthe puo pietaya. Thenumia pthe puo mu
thepfumia pthe puo, siro kehukecii nu puokrii kepie pfheu sa motaya, sidi siiu keza pie
huomia ‘Heh’ mu ‘Heshie’ pie idi kehutaya. ‘Heh’ pthephrau sa mo liro kehulieya mo. Siro
‘Heshie’ sa piepie ‘Heh’ pthephrau rei mo liro kehu-u thevietaya. Siila kehu kevo nu huomia
‘Heh’ kieta liro kekreimia huoe ‘Heshie’ sa kie par morosuota tuo. Heh mu Hesie pthe pie

kemesi pie kehu-u se kemesilie ro kehu-u ziviya.
Pfhephrako :-

Oh  (Thenumia)

HO  (Thepfumia)

Heh  (Thepfumia)

Heshie (Thepfumia)

3.6.1 HUTHO

Themia kekra thapfii di kehuyakezhako pie Hutho idi kieya. Kehu puorhei kekreikreicii

bayaciiko donu Hutho hau chii pekrathoya. Lie nu ketsukevo chiikecii nu rei kehu hau

kehuya. Tsiemelie chiiyakezha kehu puo, themia kra rei chiilie vi siro mia se zorei chiilie vi.
Miakra keze thepthe chii tha di Hutho pesielieya, siisie kracii teiu nu rei Hutho pesielieya.

Hutho kehukecii nu pthe se se di kehulie vi.
Pthephrako : O, Ho, Hoi (Puokrii)

Siro themia krata ro kere di pfhephra hako pielie di kehulie vilie. Kehukecii nu themia
pejiekecii hau rei puoca nyiya. Hutho kehucii nu nhicumiae tuo rieya, siisieu liro khriesamia

isi vo di phichiimia puokrii piekeciikoe thelatho chiiya.

3.6.2 LEISHUKEHU

Leishiikehu liro ketsukevo kechii kehouki rei chiilie vi. Puotei puo chie kreipie kehukecii
chiizoya mo. Derei puo krutho mu chii pekrathoyakezhau liro kracii nyi ki thetshii-peli keze
tsu ketsa nu teirhii thekecli nu kehu hau chii pekraya. Kehu pfhephra krayacii la themia kra
di chii morosuoya. Themiako bu cha puo chii di kesiethaya, siinu thepfuko keza pie za kenie
chii laya, za puo bu rie mu metsuo nu ro thenumia bu thalieya, siisie thepfumai nuo la idi tha
volieya. Thenumia rei mia ze tha vor di vor phetsuo tsolieta liro thenukoe riilili di riila

chazou pataya sidi thepfumia bu riiloulieya.

Phetsuo/Zieke liro themia miakra bu riiloulie kevi la thechii puo kemethuopie zhiiyakezhau
pu ba. Thinuo pete rei puo phetsuo baya sidi riizhiimelo kechii tei puo vor morei mechii

kehou huo nyi liro vo siinu nu kepekrolieya.

Thepfumia kezapie kro kenie chiikeshii nu ketsa nu rei kropuo nu pthephra sorou (6) parshii

mo liro kehukeciiu riinyii vi motaya.
Pfhephrako:- Oh, yho, .. Oh, Oh, heh (Puokrii)

Nhicuthomia bu tuo rie tuo sidi Oh pie tuo, derei ukoe uko kevo chii sitso motayacii la
phichiimia puo do kesi puo bu rie di uko tashiilieya. Siisieko ro uko dziirieko tuo mu uko-e
yhé iciiu pie tuo siisicko ro Oh pie mu phichiiko ro puokrii héh iciiu pie idi phichiiu bu

nuonuo ivotaya. Puokrii kepie ptheu liro pie kemesi mu siikeseya.

3.6.3 ZHATHOKEHU

Zhatho liro mia puoe mhanyi di chiimetsie chii tsei pie puo Chienuo, puo Thinuo, puo Riina
tsiikelie pu ba. Naciinanyii kekreiciiko chii kho di puo zhathoko tseilie liro puoe Chiimetsie
chii di zhatho he chiiya, siiteiu nu zhathokehu hau chiiya. Siisie kesiameruo kechii teiki rei
kehu hau chiiya. Seichape, Kharu shiikecii nu rei kehu hau kehulieya, sidi vor phetsuoko nu

riilou di puo thela chii lalieya.

Seichape morei Kharu shiikecli nu riinamia pete sie kekhruohiya. Niepu thinuo-u bu tuo
kerietho chiishiiya, Siisie thinuo kekrei themia vi tsurkelie thinuo-u bu puo sie methouya,
hamhie di theinuo kekreiko rei siiu methou lalielie idi kesietha petsuoko nu vorlieya.
Phetsuo nu rei hau rheiu nunu kesietha di riiloulieya. Riilouketuou riiloulieta liro riina peteu
keze hie laya. Hiekecii ki rei theba nu ptheko chii lalieya. Zu kevi themuo kevi khe biepie
cha pie mia peheya. Zu shii krei ketuo la ro tehie morei hiepou kemhieko seya mo. Nhanyii
kevi biepie Theii chiilie di pie zu shii kreiya. Kehu hau puo pthephra kekreicii dia nunu par

Morosuoya.
Pthephrako: Oh, hiéh, Oh, hiéh

Zhathokehu hau nu themia pethakecii puorhei krei lataya. Thinuo thinuo chii keriekenuo chii
iirei puo thuo puo thinuo nu Phichiimia bu tuo rie rie di nhicumia bu nuonuo ila tsutaya.
Seichape shiikecii ha khunhie riibei monyii zha kenie rei kepekro bataya. Kepekro ba di

thelazhii khriesamiae theva mi petulie di kene kemetsalieya.

3.6.4 SHURIETHE KEHU/SHURIEKETHE KEHU

Kesiameruo sii teiso gei Terhiinyi nyikecii teiki chiiya. Puotei hau nu miakra kepekro di
khriesamia bu Shiirie kethe rizhii mu kenekecii chii kemetsaya. Themuo rhuo puo khe
keriikrei pie zha di khriesamia kemerhiimia bu prou sie siiu bietheya. Kehu siiue kehu

kekreiko ki krei zaya.

Pfhephrako :- Weéh.i..., yaah, heeh.

Themiakoe vo themuo khepiekezha thechiiu houpfii tha tuo, siro mia puo bu themuo
khepiekezhau mehoya, mia puo prou sie themuo-u biewata ro themuo-u thesti keriikrei lashii
shii ivoya. Themia houpfuil kethakoe kemetha di Weéh....yadah ...heeh iciiu kieshiiya. Siro
themia prou tuoli kethau rei puotei puorhei puo nunu prouya. Weeh....yadh isi ketha ki
themiau puo dojii chiilie di prou sedeshii tuo sidi Heeh iciiu va sie themuou bieya. Mia
kekrei mia puo prou la mu stiu mhie di chii lala idi themuo-u he keriikrei miemie sietaya sidi

kevikie chiitaya. Riizhii hau tseita ro Kene sede lataya.

3.6.5 THOUTHUKEHU

Nanyii chii di chiimetsie chii pie puo riina peheketuo la telha pekopie zu thuya. Riina peteu
ze hie tuoil ro zu thu pekra morosuoya, Siro zu thuketuo la lhako petsepie ba di thuya, sidi
stiu pie zu thu ivoya. Thou thuketuo la mia puo kenie di thulieya mo, siila thenumia rei
thepfumia rei kere ketsiiru di thou thuya, siiteiu nu chiiyakezha kehu-u iise Thouthukehu
isiya. Kehu hau nu thenumia-e ‘Ah’ pielie di thepfumia ze kehulieya. Thenumia ru nunu

pfhephra keriikreiu Ah kie di kehulieya.

Ciekhe kezha puokhe pengou —soroucii nunu ketsiiruya, ketsiiru icii sii huomia lutsa huomia
hatsa idi ciekhe puokhe puo nu rei mia kenie kerei di u thouthumidou pie le ketherii di
thukecii puya. Tietsa puo ‘Yho’ ishii liro kekreitsa rei ‘Yho’ ilalieya, siisie tietsa ‘Oh’ilashii
ro kekreitsa rei siimhielie di thu riikrei mu u pfheu riikreilie idi mia puo thuo puopthe chii
keba mhielieya. Siimhie di pthephra pengou baciiko-e hatsa mu lutsa idi puo pthe kemhie di

chiilieya. u bou yha se sie di pie ker thukectiiu va puo pthephrau parya.

Pfhephrako :- Thepfumia ptheko : Yho, Oh, Oh
Thepfumia pthe puokriiu : Hoe
Thenumia pftheu : Ah,

3.6.6 NYHUZEKEHU

Thetshii-peli krothoe riina nu khriesartiii krotho kemeyie puotaya. Thenumia puo kishiikiya
chii ketuo ralieta ro puo tshiiu nu puo pelipfumiae vo puo phre chiiya. U pelipfumia vor puo
he pevishii mo liro puoe mia nei pfii kemo zasi puo chiitaya, sidi kemengakecii tei ze
kesetaya. Siro thepfumia rei puo pelipfiimia nyhii ro puo sa pie tsiiketuo la puo kiya nhie
puo he pevishii morokesuo rei leya. Thiedzii bagei tuo kemo la u pelipfiimia nyhii riina
kekrei nu votuoii ro u pelipfumiakoe kemethalie di puo ze voya iisi. Thenyhii ze vokecii
hanu u pelipfiimia saya mo, sidi kiyatuoii kebapfii mu puo khriethomia pfii puo idi keze
voya. Uko keze vokecii ki nyhtizekehu hau chii di voya. Siro thepfuu nuo kikrue khutie tiele
cha pie ba di uko bu ciiya iisi. Thiedzii teiu nu themia mhajiicii la khutie tiele chapie mia

tsiikecti rei mia kekhrie zasi puo.
Pfhephrako : Ah, hé, oh, ho.

Kehu hau tuo kesiedzi di kehu tuoyakezha zo, riillou chiiya mo. Themia kezhapie za kenie
chiilieya, kerietsa ketuoko kropuo mu kenuotsa ketuoko kropuo idi kehu kemesiilieya. Tietsa
‘Ah’,‘ho’ isti liro kekreitsa ‘ah’,’ho’ ilalie, siisie ‘oh’,’ho’ ilashii liro kekrei kro-u rei ‘oh’,
‘ho’ ilalie di kehu voya. Kehu-u kehu keshiirheiya sidi kehu-u kehu kete riikrei vota ro

huomia le tha di kehu riili zakecii puo sede lalieya, siiu iise ‘pesie’isiya.

3.6.7 SEIRIEKEHU

Riina nu thepfumia kepekro di riinau la mhakrii kekie bayakezha thechiiu tise Thehou isiya.
Thehou ki kreitouya, thinuo puo nu thehou puo ba meya. Thenumia bu thechii hanu voya
mo. Thechii hanu nu riina nyie pete pecapepishiiya. Thepfumia thevakhiese u tei ngukelie
pete vor thechii hanu nu kehouya. Thepfumia iita liro phichiimia shie nhicumia shierei
thechii hanu vo morosuoya. Siila thechii haue riina nu thepfumia la kepekroketuo thechii

kezhatho puo chiitaya.

Thehou nu michii peguo baketuo la thepfumiakoe khise riinau mhakecii mhodzii kere tsu sei

rieya, Seirie hau la zhate tuo chiiya mo. Sei kepfii kepie pfheu iise Seiriekehu ite. Thepfumia

melelie kevi khe tsu sei rielie vi, sidi kesietha kehu di vorya, vor thehou kiu tsotazhie ro uko

kehuu kete votaya, sidi vor tsolie ro kehu chakhrie u sei pie ketuou pie kijii pe toutoushiiya.
Pfhephrako : O, O, Oh, Hoé (Puokrii)

Kesietha kehukecii nu pthephra O mu O hanie kie kemeyie tuo mu miakrau HO icii pfheu

pietaya, siro Phichiikoe puokrii pthephrau Hoe iciiu pie di kehu-u se kemesishiilieya.

3.68 TERHUKEHU

Terhii whuokecii sii mia puo puo riibei di whuokecii rei nyi siro miakra keze di whuokecii
rei nyiya. Mia puo shie miakra shierei terhii whuokecii sii pekhreriishii di houyakezha la
terhii whuokecii kehu zoya mo. Derei terhii geilie di riitsiiu pfii puo riina nu vor liro riina mia
bu puo terhii geikelie silieketuo la mia puo pfhe silie kevi thechii ra vorta ro puo terhiikehu
hau chiiya. Kehu hau chii sei zo tuoya mo, terhii gei di kemekrie zo di puo riina nu ler nyii

kemo zasi puo zo. Puo kehukeshii sikelie geinu puoe mia kide geilie shicti rei silieya iisi.
Pfhephrau: Oh.., Hiéh.

Puo kehu hau chiishii di puo riitsii pie ketuo shiikesieshiiya sidi siisieu .. Auui.. idi Metsie pie
vawa di khawaya. Riitsii puo liro Oh...Hi¢ ishii tuo, siro riitsii kenieta liro Oh...Hie, Oh..

Hie ishiiya, siila Oh..Hié.. va kerta liro riitsii ker iciiute.

3.7 MEPFUMEWHI

Mepfii ikecii sii thepfumia chii pekrayakezha pthe puo. U kenei ki rei u nou kesuo ki rei,
thedziikezei kechii teiki rei chiilieya. Thepfhe kechii rheitou nunu chiiya mo derei u pfheii
chii di ruoshiiyakezha ptheii-u lise Mepfii isiya. Mepfiikecii hau liro thepfumia tsiekenuo
chiiyakezha pfhe puo. Thenumia bu mepfiiya mo, thenumia mepfii ro thepfumia zha se
morei thepfumia phounyii suo shie (puoca thepfumia ruopfii bie kethachii iciiu pu ba) isiya.
Themia pthephra puo zokecii la mepfiikecti iise thepthe {idi kie reilie re, kekreilamonyii iica

puorei pie khielie di phrapie kelikecii chiiya kemo la. Mepfii ketuoe pesi mebe di chiiya mo.

U kekuo pete se pthephra keriikreitho-u nunu pthra moro riinyli viya mo. Thepfumia {irei

mia pete mepfii zolieya mo. Mepfii si di Mepfii vikecii themia nyiya.

Thekhruothenyi ki puo zo moro phe nunu mepfiiya mo. Terha tuo rei phenu kesiakejii huo
nyi ro stiu rei mepfilya mo. Thepfumia pa casie nu mepfiiya. Mepfiikecii ha puotei kehouki
rei chiilie viya. Ketsukevo chii cha nu ketuo ki rei chiilieya, tsu se nu rei chiilie vi, terhii
geikelie ki rei chiilie vi, chiiwhuorawhuo chii di nhachii kekhriekezei gei kelie ki rei chiilie
vi, nyidi Sekrenyi nyi u phou chii kemesacii ki rei phenu nu mepfiilie vi. Theba nu lizha pthe
chiikecii nu rei thepfhe chii kevo donu mepfii kevimiae mepfiipie thepthe va perheilieya.
Teiriiteikhrie puo teila kesuo ze keseketa ki rei thepfumiae mepfiishii ro mia puo pthe
kesimia u dziizieya. Lie nu mhachii tuo di sie doulie ro mepfiilie vi, Thupfthemia u thu pthe
ketsa kesou nu ketuo ki rei mepfiishii di puo dzii kezei va pezielieya. Thecathebie kechii nu

rei mepfiikecii tei rei nyiya.

Mepfiikecli puorhei kekreikreicli se nyiya, Pfiicho, Keveé, Kedou. Mia puoe vapuo
mepfiikecli nu puorhei kekreicli hako pete rei chiilie vi. Therie nu Pfiicho chii tha di Keve
lalie vi sidi siisieu kedou ivolie vi. Mepfii puorhei kekreikecii hako puotei puo rhei puo zho
nyi di chii izoya mo. Phichiimia rei nhicumia rei kehoukirei thenoumvii liro pthepthra

kehoupuo nunu rei mepfiilie vi.

3.71 PFUCHO

Pfiicho liro pthephrau kie keriikrie di Mepfiiya derei u meu kenyiepie puo pthe kekrei chiiya

mo. Kiekelie pthephrau kiecho chii vo di tseitaya.
Pfhephrau:- “U..........!"
3.7.2 KEVE

Keve rei pthephrau kie kepar ki kie riikrie zotuo, derei pthephra hau kie kesie ki u meti-u
keve pie pthe kreicii puo nu shiilieya. U meii kevepie puo pfhephra chiicii la ‘Kevé’ idi

kieya.

Pthephrau:- “Lu, lu, lu, lu.......! 1.7

68



3.7.3 KEDOU

Kedou rei pthephra keriikrieu nunu mepfii zotuo, kedoukecii ca liro u mepthii-u kedoushii di

puo bu khor u me-u vii di puo pthe parkecii pu ba.
Pfhephrau :- “Au, au, au......!”
Hamhie di mia puoe mepfiikecii nu hako pete kie kesiesopie mepfiilie vi.

“U...wlwllu....au, au,..!”

3.8 TSALI

U tsiepfumia pthe dze pthii kevo ki Tsali ikecii dielou-u hau puomvii puo tuotoucii ngulie
mo, derei ‘Chieli’ icli geinu se parta mo ki shi, kekreilamonyii ‘Chieli mu tsali’ icili hanie-e
puo pfhephra kemhie zacii la. Kekramia kevor ze nu hau setaii liro siinie-e kepenuo se zo. U
die nu tuo zo derei kekramiae nko mhietou di puo pthephrako phra zolieya kemo la puo
metavalie di kethukeru nu se tuo keta tei rei nyiya. Nko-e ‘Kehoumia (Christain) pthe’ idi
sekecli leya mo derei kehoumia tsali iya, Tsiepfumia pthe iya derei tsiepfumia tsali idi kie

zoya mocii la. Leshii khuthu kevor sie nu hau setalie vi {icii pele.

Themia lhou kenuonuotsa die pu kekrii ba rei u kerei mota, phichiimia rei puotei nu
nhicumia pu kekriikebako pu kemezhiishiilie moketa geinu hai rei votalie vi. Sidi tsie

kelhoukoe die siiko rei iise puotou iidi le mu kethukeru nu rei se tuoketa rei chii bata mecie.

Thakie :-

a. U tsiepfumia tsali/iitsali icli vazhii mo.

U tsiepfumia pfheii/ii iciie vazhii.

b. Kehoumia ptheii/ii icli vazhii mo.

Kehoumia tsali ici vazh.

69



THUTHE -1v

LIWEKO KHO KEKREIKESHU

Keriekimia thepthe kechii zho puorhei kekreikreiciiko pthii kengu kevo nu ukoe meciimecie
di puo zho mu puo shie puo nyieko keyie kevor ngulie. Themia tsa di thepthe chii ketuo zho
krei, themiakra di chii morokesuo zho krei isi. Siro thenumia bu chiiyakezha pthe, thepfumia
bu chiiyakezha pfhe krei ikeba ngulie. Thepthe kiu krotho kiu la puokru mu puotou shikecii
rei le di medzi vor. Siimhiedi phichii nhicu rei puo pthe puo i puo vazhiiyakezha krei di
siiko se pecii di lhou kevor ngulie. Nhicumia bu phichiimia ptheko chiikecii thezho-u se di
kekha izoya mo derei nhicuyo-e puo nhicu nunu siiko se u pethapfii tuoketa la puo hie chii di
kelhouzho-u nu medziketuo le pecii se. Thepfthemia tsiiphrii rhei nunu thepthe chii pecha mu

pejii morokesuo zho rei si di medziya.

Pfthephra kezakecii nu rei meciimeciekecii zho-u zo. Thenumia rei thepfumia rei puo ru-u ze
di pfhephra puo krutou-u kieya. Pthephra puo bu pthephra puo reikecii zho-u rei zivithor
mu mu riinyii vithor zo. Kepthereiyakezha zhokoe tsali kepethamia puo bu rei u petha vor

lho mecie zo, uko hai chii mu medzi ketuo ha le pie ngothor zo.

4.1 Lige

Lige icii sii kekradie nu ‘TUNE’ iciiu puya. Tsiepfumia pfheli puo puorhei puo riithou
kekreikreikecii bayakezhako pie puo LIGE puya. Geizo puo zorei pie thepfhe lige
kekreikreicii nunu thepfhe chiilieya. Theptheu bu puo i puo kru puo nyi di se geizoko
reiketuo la tizomiae Ui puo vazhiithokeciiu rhii, medolie di ii siiu iise thepfthe Lige ilietaya.
Puo i kekhokekeu bu hai nyii idi puo ptheii lepie pethalieta ro siiu pie puo Lige chii di pie
thepthe cau khielie di se thepfhe chiilieya, sidi stiu nuolhou kenuonuoko rei siiu medzi di

chii vorketa rheiu ngulie.

Angamimia Kicha pete puo pthe puo i puo lige kekrei phre. Puo i puo lige kekrei iirei
iicako pie thepfhe kehoupuo rei khie phrelie vi. Puo lige krei ro puo iica rei kreiketa nyiya.

Ukezomiae u medo kevi mhaphruo nyi di le medo pie geizo zokelie rei nyiya, geizo huo ro

mia kelhou ngu di zo nytikecii rei nyi, huo liro terhuomia thuo zo pie themia tsiikecii rei nyi.
Tsiepfumia keleu ro uko geizoko zolie di se thepthe chiituo tuo ikecili kemerii riibei se di
zoya lho mecie derei puotei kekreicii nu geizo zo morokesuo tei huo nyi di zolieta liro siiu
pejli pevowa molie ketuo la puo lige puo medo pie geizo-u khielie di se thepfthe chii tuoketa

rheiu ngulie.

Thiedzii lhou riiyie ketuo ki nu thepthe lige kropuo nyi di sitko medzi di thepfhe chii tuota
mecie, siila thephou kekreicli nu iikezomiae geizo puo zolie ro pie puo lige kiu nu shii di se
thepfhe chii ro vi tuo shi ikeciiu rei kedaya. Sidi mhanuii puo geizo-u lige keweko nu rei tou
parlie reta ro lige kekrei kesa zopie khie morosuotaya. Ukezomiae puo geizo-u zolie di puo
medo vi liro puo thuo puo geizo-u lige rei rhii pie khielieya, derei mhanuii puo puo geizo-u
lige puo medotoulie mota ro mia kekreimia rei puo khruohi di ligeu zopie thepthe chiilie
kevi chiishiilieya. Thepthe lige huo iica kekrei nu rei chiilie kevi rei nyiya derei lige huo ro

puo thuo puo iica touu zo mo liro kekrei khielie kemo rei nyi.

U tsiepfumia-e tsiemelie thepthe chiiyacii la thepthecako mu puo ligeko riikra tuotaya.
Mhathomhachii, thehethehie, riiheriihie kechii, kepetshiikepekro ikevo pete nu thepthe
chiiyacii la phichii-nhicu thepthe chii sikecii ngulie. U Tenyimia kepekro di thepthetheii chii
di lhouyakezha seyie puo iirei uko ticako mehoshii liro pete rei kepekro di chiiyakezha pthe

phre zo kemo ngulie.

4.2 Lithuo

Kijii nu seyie puo rei puo pthe puo i kejii dze si mo, seyie mha kesitho-u rei kenyitho-u
shierei puo thuo puo pthe puo i kekreikecili nyiya. Nagamia seyieu rei pie Leshlimhasi si
kenuomia tidi puya, ukoe kekramia kevor mhodzii seyie kekrei puorei khriikhro Thou mo di
lhou u thuo u theguo chii vorkecii seyie puo iicii rei silie. Puo khuthu jii di kemelo seyie puo
chii di lhou firei puo pthe puo i nunu leshiicli vo mhakesi mhakenyi seyieko tso kemo chii
mo. Mia tso kemo-u mo nyii puo pthe puo iie puo kelhou tha-u ki riikrei se ketuo rei ngulie.
Thepfhe kechii kemejiizho pie petha di haiya mu hai morosuo icii rei chii mo tsiu thepthe
dzeiise pie kethukeru nu tuo di themia bu phriipie u mhasi chiilie di thepthe zhoko sikelie rei

chii mo, hai zo di mia kengu geinu u thuo u pethalielie idi mia pete thepthe dze si kemetha

zo. Pthekru kekreikreiciiko mu kepthereiketuo zhoko, thenumia bu pthephra pieyakezhako
mu thepfumia bu pfthephra pie morokesuo zhoko puo krutouko sio di medzi vorketa hako
ngu u ngo zo. Pthephra (Parts) kekreikreiciiko kekhokeke-keriikriekeriinuo chii di huohuo
pthe rei bayakezhako leshiicii kethekhrii zo. Thepfhetheii kepethamia puo nyi di hau hailie
morei ciiu c¢i mote idi kepethakecii jii, derei themiakoe tsie melie chii mu medzi vorketa la

kedojii sa mo iirei u kerei mo zo di chii silielie vorta.

U die nu ‘Lithuo’ icii sii kekramia die nu ‘Chorus’ iciiu pu ba. Kehoumia Tsali chiikecii nu
tsaliu bu chii cha morosuo liro puo ‘Chorus’ balie di tsali chiilieya. Thepftheii huo nu puo
lithuo sa di kieya mu huo liro puo lithuo sa mo di kiepie kelikelie rei nyiya. U tsiepfumiae
Uca kie mo di ‘So hi mo zo, so no di yo le’ pie puo thepthe ligeu khielie di pie theptheu
sedelieya, Theptheu sede nunu puoca kiepie thepfhe chiikecii nyi phiya mo. Miali pthe, licie,
lizha kehoupuo pthe chii shierei puo lithuo kielie rie di thepfhe chiilieya. Unya pie reikecii
pthe shierei morei thepfheu sede nu puo Lithuou kie tha di sedecii kraya. Puo lithuo kiepie
theptheu sedelie sidi licako kie lalie itha di puo thela nu puo lithuo kielie di theptheu petelie

vitaya.
THAKIE
“So Hi Mo Zo, So No Di Yo Le
Thenu nie we kemhie jii vuoo
Thepfu zha kezie ler nie riisa
Ler tuo mu hiewe nie rie prei.....
“So Hi Mo Zo So No Di Yo Le '.......

Puo Lithuo sa di thepfhe chiikecii sii puorhei kekreicii nunu ngulieya. Huoki thepfhe chii
pecha morosuota ro iica cha puo kielie mu puo Lithuo kie lalielie idi thepthe chii pechalieya.
Puo lithuo sa mo di {icau riibei kie di thepfhe chii vo liro huoki huomia thepfhecau riikra
mota ro u pthe khawaya derei thepthe nu puo lithuo pie iicako donu shiilie ro thepthe cako
lelie rii di theptheu chii kekriiwa molieya. Siila theptheu chiipie puoteiu ma vo morokesuo la

puo Lithuo kiepie thepfhe chii di puoteiu teshii pfii balieya.

THAKIE
“So Hi Mo Zo So No Di Yo Le ’
Nie pei penuo teiziepfii tuoi
“So Hi Mo Zo So No Di Yo Le ’
Zopie ba di khokshii ciewe
“So Hi Mo Zo So No Di Yo Le ’
Khise riina dzii kethoura chii... ...

“So Hi Mo Zo So No Di Yo Le ’

Thepfhe huo puoca vi di thepfhe kechiimiae themia bu riinyii kekhie vo nyii liro puo lithuo

sa mo di thepfheu rei chiilie vi.

4.3 LIWE PFHEPHRAKO
Angamimia kicha pete rei thepthe kechii pthephra (Parts) kekrei phre. Puo kichadieu rhei

nunu tho di setuo keta ngulie. Puo kekie pfhephra kekrei iirei puo kesezho kemhie keba

ngulie. Chazoumia mu Niakrachamia pthephra huo kemhieketuo rei ngulie.

Pekhrotsa kicha kekreiciiko pthephra kekreikreictiiko pekie pie ba.

Chazoucha (N) Niakracha (W) Japfiiphicha (S)
Kewhimia Khwiinomia Viswemia
Puonuo (Sp I) Puonuo/Nuose (Sp 1) (F) Lili (Sp D)
Puolarei (Alto) Phiri (Alto) Bodo (Alto)
Thenukeso (Sp II) Cakie (Sp II) (M) Boso (Sp II)

Reize (Tenor)

Nuotsi/ Puoti(Tenor)

Ori (Tenor)

Puokrii (Bass I)

Puokrii (Bass)

Obo (bass I)

Kriide (Bass II)

Bonye (Bass 1)

Mirhi-III (Kicha pfhephra kekreikreiciiko)

Kicha pete pthephrako u nei phre zo derei kethukeru nu ler ro kicha pete dieu thu liro puo
tsienyha kropuo rei nyi tsiu kephriimia kebouwalie kevi cha kropuo ba siila mechii kruu ze
di leshiida hau thu la voketuoko nu Ura Academy pevielicketa MKS DIEDA leshiida nu

ketuo-u medzi di setatuo. Siila kicha kehoupuo bu rei mhale kemezhiilie nu chazhie.

Chazoucha (N) | Niakracha (W) Japfiiphicha (S) Mhathu hau nu
Kewhimia Khwiinomia Viswemia kese zho-u

Puonuo Puonuo/Nuose Lili PUONUO

Puolarei Phiri Bodo PUOLAREI

Thenukeso Cakie Boso THENUKESO

Reize Nuotsi/ Puoii Ori REIZE

Puokrii Puokrii Obo PUOKRU

Kriide — Bonye KRUDE

Mirhi-IV (Kethukeru nu se votaketuoko)

4.4. LIWE PFHEREI.

Keriekimiae mia pete rei thepthe chiisiyacii la thepthe ketsekecii hau puo kere nyi zoya mo.

Themia kra se di Lida pthe chiikecii puo vazhiiya mo, siila pthephra kepie puo meseta puota

ro thpthe chii votaya. Derei Lida pfheko tse themia tsa di thepfheu chii thata ro ziviya mo,

siila kertinytimia-e thepfhe lo tsei mo keta si di phi pthephra tso kemoko chii pie mia pe

lalie di theptheu chii pie puokru nu lashiilieya. Miapuo rei mia puo ketsepie no pfhephra

ciiu pielie, a hau pielie tuo iya mo, thenumia rei thepfumia rei u ru kecii kezha rheiu nunu

thepthemia-e kepfhii votaya. Mia puo chatha se morei u thuo pfhephra u vazhiiu mu puotou

pie votayakezha hau rei mha u ngo puo. Hau geinu silie kevi puo tse ‘mia pete thepfthe chii

si mu puo rhei siya iicii lelie vi.’

Thenumia mu thenumia kepfhereikecii nu thenumia thuo puokrii pfthephrau kietaya. U pfhe
u ru meho di u ru kemesimia bu thenumia ru nunu puokrii pthephrau kietaya. Derei
thenumia mu thepfumia kerei di thepfhe chii liro thenumia bu puokrii pfhephrau kieya mo.
Stimhiedi thepfumia mu thepfumia kepthereikecii pthe chii ro thepfumia u ru medzaciimia
bu thenumia kieyakezha pfhephra puonuo ptheu kietaya. Hai di thenumia thuo chiiyakezha
pthe huo nyi, thepfumia riibei di chiiyakezha pthe huo nyi idi pthephrako rei puo kru

puotou-u nyinyiya.

4.4.1 Thenumia Pfhe mu Thepfumia Pfhe Zathoko

Pfhephra zatho Thenumia mu Thepfumia pfhe zathoko
1 | Puonuo Thenumia pfhe
2 | Puolarei Thenumia pfhe.
3 | Thenukeso Thepfumia pthe.
4 | Reize Thenumia rei Thepfumia rei pielie vi.
5 | Puokrii Thepfumia pfhe.
6 | Kriide Thepfumia pthe.

Mirhi -V (Thenumia Thepfumia pfhephra zathoko)

Thenumia Pfhephra Zathoko.
1. Puonuo
1. Puolarei

2. Reize

Thepfumia Pfhephra Zathoko.

Thenukeso
Reize
Puokrii
Kriide

Nowoho~

4.4.2. Thenumia mu Thepfumia Pfherei

Thepfumiae thenumia ru ki zhaya, thepfumia kieyakezha thenukeso tse thenumia pthe
Puonuo pfhephrau unie kemhieya zo, siila thenukesopthe ishii liro Puonuo kezha-u icii nu
partaya. Thenumia pthephra nu Puonuo pthephra reishiiyakezhayo iise Puolarei morei
thepfularei isiya. Puolarei ptheu liro huoki thenumia pthe Puonuo kepie pfii pthe rei
reishilya mu huoki thenukesopfthe pie kebau pthe reishii ivotaya. Siro thepfumia
thenukesopthe pie keba ptheu rei lise Thenularei isi reiya. Reize pthephrau liro thenumia
rei pielie vi thepfumia rei pielie vi. thepthe pete nu Reize pthephra hau sa di thepthe
chiilieya mo. Pthephra hau pie di chiiyakezha pfhe nyiya. Pthephra kekreikoe kere di pfhe
puo rei pielieya derei puo Reize ptheu tse mia puo zhie pieya mo. Thepthe nu pthraphra

hau meyieta ro zivi motaya.

Mia kenie pfhereiko

Thenumia mu thenumia - Puonuo mu puolarei (Thenumia ru nu)

Thenumia mu thepfumia - Puonuo mu puolarei

Thepfumia mu thepfumia - Puonuo mu Puolarei (Thepfumia ru nu)

Mia se pfhereiko

1. Thenumia kenie mu thepfumia puo - Puonuo, puolarei, puokrii

2. Thenumia puo mu thepfumia kenie - Puonuo, puolarei, puokrii

3. Thenumia riibei - Puonuo, Puolarei, Reize/Puokrii

4. Thepfumia riibei - Puonuo (thepfumia ru nu), Puolarei
reize/puokrii

Thenumia riibei di kepfherei ro thenumia ru nunu thepthe chii palieya. Siro thepfumia riibei

di mia se pfhekru chii liro thepfumia ru nunu chiilie isiya.

Mia dia pfhereiko

1. Thenumia riibei - Puonuo, Puolarei, Reize, puokrii (Thenumia ru nu)
2. Thepfumia riibei - Puonuo Puolarei, Reize, puokrii (Thepfumia ru nu)

3. Thenumia kenie mu thepfumia kenie — Puonuo, Puolarei, Reize, Puokrii

Hau nu rei thenumia riibei di keptherei ro thenumia thuo thepfumia kieyakezha pthephra
puokrii mu puo Reize kielie di kepthereitaya. Siisie thepfumia riibei di mia dia pthe chii liro
theptheu de peciilie mo liro thepfhe zhata ro zivi motaya. Thepfumia riibei di mia dia
pfherei kie liro thepfumia thuo thenumia pfheko kielie idi kepthereitaya. Thenumiae puo ru
medzacii la mia dia keptherei rei chii keriinyii vilieya zo derei thepfumia riibei di mia dia

pthe chii liro theptheu de pecii selie di chii mo liro thepfumia mia dia ptheko riinyl viya

mo.
Miakra pfhereiko
Pfhephrako :-

1. Puonuo,

2. Puolarei,

3. Thenukesopfhe,
4. Reize,

5. Heshie

6. Heh

7. Puokri

Miakra ptherei nu sii pthephra hako pete ba morosuote. Heshie, Heh, Puokrii liro thepfumia
pthete. Thepfthe pete nu Puokrii pthephrau sa ro ziviya derei thepthe pete nu ‘Heshie’ mu
‘Heh’ hanie sa di thepthe chiilieya mo. Pthephra hanie liro vohurei kehukeciiko nu se
pekrataya. Miakra ptheko huoki themia keza pie kro kenie chiilie di thepfhe chiicii tei

nyiya, stinu lutsahatsa rei pthephra thenieko tsei morosuote. Thepthe lutsahatsa rei mia

kenie tsii ‘Heh’ pthephrau pieya mo. Siro ‘Heshie’ liro mia puo mho pthephrau hau pieya
mo. Heh mu Heshie pthephra nie krata ro thepthe zivi motaya. Themia mia thenie mhota ro
mia keniekese rei keze pthe puo pielielie idi thepfhe chiilieya. Siimhie di kekreitsa rei

pthephra siiko ba phre tuo, siisie thepfumia par theptheca kie kemoko pete puokrii pietaya.

4.5. LIWE PFHEKRU DZEUSE

Thepthe kechii nu pthephra rei puo rhei kreikrei di seya. Thenumia kieyakezha pfhephrako
thepfumia kielie suote imo, morei thepfumia kekie pfthephrako thenumia kielie suote isi zo
mo derei pfhephra hako kiekecii nu thenumia hau puo vazhiiya mu thepfumia hau puo

vazhiiya ikecii la rhie kekreikeshiiya.

U tsiepfumia pthe-e kekramia tsaliko mhie di mia puo bu pitch pie theptheu dekecii chiiya
mo. Siro vapuo chii di thepthemiae thepthe chii kemetha par zolieya mo, pthii kevo nu kicha
pete rei Thenukeso pthe kepieu bu thepthe sede seikecii ngulie. Puo-e thenumia la rei mu
thepfumia la rei le di puo ru puotoutou-u nunu deshiilieya. Puoe deshiita liro themia
kekreiko-e u thuo u tha nu u pthephra u meseu pie di par kemethataya. Siila thepfhe chiikecii
nu Thenukeso pthephra kepieu puo mhatho meyie seyakezha rei ngulie. Puo pthephra puo
riithou krei zoya mo derei thenumia pfthephra Puonuo pthe rheiu nu thepfumia ru nunu kie
paryakezhau puya. Thepftheu bu riili tuo rei riikreita tuo rei puo gei bataya. Puoe thepthe
peteu kekha morosuoya. Siila thepthe si pevicii mia, thepfuciimia bu pthephra hau pie

morosuoya.

4.6. PFHEKRUKO KETSEKECU

U tsiepfumia geinu keyie ketsur pfhe kemhie di thepftheu liro mia puo puo riibei rei chiilie
kevi rei nyi mia kenie-kese morei mia kekra keze di thepthe chiiyakezha rei nyi. Angamimia
kichako pete rei puo pthekru kourei kemhie phi phre. Pthekru iliro thepfthemia ketsakekra
kerei pie ptherei chiiyakezhau pu ba. Mia kenie kepfherei ro pfhephrako kimhiedi kezaya

shi, morei mia se mia dia pthekruko kimhiedi pthephra kekreikreiciiko pie di thepfhe chii

kezivilieya shi iciliko puya.

1. Uli/ Miapuo pfhe  (Solo)

2. Uduo/ Dziese pfhe (Duet)

3. Ukrii/ Miase pfhe  (Trio)

4. Utsei/mia dia pfhe (Quartet)

5. Miakra (Group)

ULI

Uli liro mia puo puo riibei di thepfhe chiiyakezhako puya. U kekreiciiko rei iise iili pthe iidi
putaya. Thepthe kechiimiae theptheca kie morei u me nunu puo pfthe phra keparko rei pulie
vi. Morei thepfheca pie khielie di thepfhe rei chiilie vi. Mia puo pthe hau liro thekhruothenyi
tei nu rei chiilie, mia puo kelhou nu puotei kekreikecii nu rei chiilie vi, iili ro pfhereinya Tati
kemhieko rei pie puo pthe reilie di theptheu chiilieya, cha nu ketsukevo chiikecii teiki rei
ketsanu chiilieyakezha pfheko rei pulie vi. Ue thepfhe kechiimia thuo thepthe chii pie puo
thuo puo nou va pemvii, puo ketuo ra pie mia peseikecii rei chiiya, morei ii chii puo
kepenuomia shiita di tsali chii kepra di thepfheu rei chiilieya. Puo thuo puo pthephra puo kru

nunu rei parlie vi. Pthephra kehoupuorei mia puo me nunu puo pthe parkeciiu puya.

UDUO

Mia kenie keptherei di thepthe chiiyakezhako puya. Thepfthe hau liro mia puo thepfhe-nuo
kieya mu kekreiu liro theptheu reiyakezha pthe Puolarei kielie idi thepfheu chiiya,

Thepfheu chii kemedza mu chii riikreikecii pfheya. Unya Tati rei se di theptheu reilie kevi
pthe huo rei nyi. Siro Tsanu-ii kemhieko rei chiilieya. Thepthe hau rei iise dziese pfhe
ireiya. Thenumia kedziese morei thepfumia riibei kedziese di chiilieya, siisie thenumia mu
thepfumia kedziese di chii reilieya. Dziese ptheko ha Lida pthe kehoupuorei chiilie vi.
Khriesartiii kepeneiyakezha pthe pete chiilieya.

UKRU

Thepfthe hau ro mia se keptherei di chiiyakezha theptheko puya. Thenumia riibei di chiiya
morei thepfumia riibei di chii reilieya, siisie thenumia mu thepfumia kerei di chii reilieya.
Unya Tati se reilie vi. Ukrii pfhe chiikecii kezivi tho mu puo kru tho liro thenumia kenie mu
thepfumia puo idi thepthe chiikecli puo vazhii seya. Thenumia pfiipuoe puonuo pielie,
kekreipfiie puo Puolarei pielie mu thepfuu bu puo krii pie idi thepthe chiikecii riinyii vi seya.

Ukrii rei Lida pthe zo. Phenu rei terha rei kehoukirei chiilieya.

UTSEI

Utsei hau liro mia dia pfhekru-u puya. Thepthe hanu thenumia riibei rei chiilieya mu
thepfumia riibei rei chiilieya, morei thenumia kenie mu thepfumia kenie idi kepfhereilieya.
Utsei pthe huo ro iinya Tati pie reilieya derei thepthe pete iinya pie rei zolie motaya.
Thepthe hau nu thenumia bu puopfhephra keciiko pielieya mu thepfunie bu pfhephra
kezhanie pie idi theptheu chii kemetha mu chii keshiirhiya. Pfhephra kemeyieko liro
Puonuo, Puolarei, thenukesopthe mu Puokrii. Thepthe kechii nu kecakie di chii zoya mo.
Utsei pthe nu huoki themia nyilie liro mia sorou rei thepfheu chiilieya. Siinu mia kenie kere
pfhe puo rei pietaya. Utsei pthe ha miatsa ptheko donu themia chii kekratho-u chiitaya.
Khriesariiii kepekrokecii nu Lida pfhe hau se kemeyie seya. Utsei pfhe sii phenu rei terha rei

morei kehoukirei chilie vi.

MIAKRA

Pfhekru hau ro mia dia nunu siikezie di thepthe chiiyakezhako puya. Mia dia nunu vo mia
thetha mese morei siikezhie themia mia 20-30 kezhie rei pie miakra pthe ireiya. Mia dia
nunu vo mia thetha pfhe rei nyiya, siro mia thetha nunu vo mia 20-30 ketso rei keze thepthe
chiikecti rei nyi, siiko pete iise miakra pfhe itaya. Thepthe hau ro thepftheu chii keshiirhi phi
zoya mo, shiihie pecha di thepfheu chii kemesitaya. Miakra ptheko ha theba nu chii pekraya.
Thekhruothenyi teiki chiiyakezha pthe, thepthe kechiimiae u riitsonyie se menuolie di le
theba nunu thepfhecako le menuo pie thepthe chiiya. thepfheko menuo di kethoupie thepthe

chii morosuoya. Thepthe kevi riibei monytli themia u lhe u lhou kevi rei kethoupie theba

pejieya.

4.7  LIPHI

Liphi ca thepfhe lo puo/ thepfhe hiilie kevi lo tseikecii puya. Riihe kinu chiiyakezha pthe
puo. Riihe ki sii miali ki nu reilie vi morei thenumia kichiiki nu rei lie vi. Miali ki nu ro
kethariiti kethedecii mia ba ro thepfumiae vo sliko helieya. Moro puo nieputho-u sii
thepfumia kepekrolie di vo thenumia kichiiki nu uko hekeciiu u keneithoya, kekreilamonyii
thiedzlimia ro riitimia kelhokenyti, kesiakejii huo zo mo liro thenumiae u thuo u ki nu ba
zoya mo. Thepfhe hau kehouki puo rei chiilieya. Riihe ki nu thepthe chii keprakecii pthe

puo.

Thepfheu chii keshiirhiya. Mia kenie rei keze kepfherei pie Liphi pthe chiilie vi, Mia puo
puonuo pielie mu kekreiu puo puolarei pielie idi kepthereilie vi. Morei mia se-dia morei mia
dia-pengou keze pfhephra kekreiciiko kiepie thepthe chiilie vi. Theptheu thenumia rei
chiilieya, thepfumia rei chiilieya. Thenuthepfu kerei di chiiya mo. Thepfumia ro thepfumia
thuo kepthereilie, thenumia ro thenumia thuo kepthereilie idi thepthe nunu kepriilieya.
Thiedziimia mia vor u hekeciie u rhu sekecii mhatho puo idi leya, Kekreilamonyii riitimia
kekrei ba rei vor u phrei chiikecii ha zivi puo mhie di leya ‘sidi liphi puo vor u hecii’ isiya
shie. Thepfhe lo tsei di vor u hekecii sii u rhuthorkecii zasitaya. Siro riiti he ketuomia rei

thepfhe lo mo di vo mia he liro mia pese iicii le di mengaya, siila themia kepe di kekie tuoya.

4.8. LIWE RULA ZATHOKO

Thepfhetheii kechii nu puo zho puo rhei kekrei phreya. Themia kekra keze di miatsa ptheko

chii liro puo vazhiiya mo siro themia tsa di vo miakra pfthe chii liro puo kru mo mu puo

vazhiiya mo. Thepfhe kechiimia tstiphrii rhei nunu thepfhe riila-u keda pie chii ro puotouya.

Thepfthetheii sii thepfhe chii kesimiae kehoukirei thepthe kehoupuorei chiilie vi, derei

thepfhe chiilie vi mu idi chiikeciiu ki rei thepthe puo rhei kreikreiciiko nu chii keshiirhei

morokesuo la chii keshiirehi tsiu themia u yonuo chii di theptheu teshii kehiepie theptheu bu

chii kemesii di riinyii vi ketuo rei leya. Riikre1 meyhu di thepthe chiiketuo pthe krei, menuo

di puo iicako kiepie chii ketuo pthe krei idi thiedzii u tsiepfumiae u medo vi se di miakra-

miatsa pthe bu hai di chii tuo iikecii le di medzi vorketa ngulie.

Pekhrotsa Liwe riila zatho khapie kebako geinu thepthemia ketsakekra rei silie vi.

Chazoucha (N) | Niakrachamia (W) | Japfiiphicha S)
(Kewhimia) (Khwiinomia) (Viswemia)
Lida Litalikhwi Lute
Lizha Lide Luso
Licie Livo Luki
--------- Lima e

Mirhi —VI (Thepfhe kechii nu themia ketsakekra rhiekeshii Zathoko)

Pesotsa kemhiedi kethukeru nu kephriimia kebouwa molieketuo la mechii kruu ze di leshiida

hau thu la voketuoko nu Ura Academy pevielicketa MKS DIEDA leshiida nu ketuo-u medzi

di setatuo.

Lida Litalikhwi Lute LIDA

Lizha Lide Luso LIZHA

Licie Livo Luki LICIE
-—-- Lima | - LIMA

Mirhi — VII (Kethukeru nu miakra-miatsa pfhe rhiekeshii hai di setaketuo zathoko)

4.8.1 Lida

Thepfthe riila hanu kebakoe kehouki rei khriesariiii kepekrolie ro chiilie vi. Thepftheu chii
riikkrei mu chii keshiirheiya. Mia puo pfhe mo morei themia kekra keze chiiyakezha pthe
mo. Thepfhe hamhieciiko liro phe nu rei chiilieya morei terha se nu rei chiilie vi, kichiiki nu
rei chiilie vi, riithe ki nu rei chiilie vi, morei hai di chielievii di kepekrokecii nu rei chiilieya.
Mia kenie nunu vo mia dia ketso keze di thepfhe chiilie kevi pfthe. Thenumia riibei rei chiilie
vi, thepfumia riibei di chii reilie vi morei thenuthepfu kerei di keze thepthe chiilie kevi pthe.
Thepfhe hako mia dia chiikecii puokru thoya. Thepthe bu zivilie ketuo la pthephra dia par ro
puotouya. Mhanuii themia kra di chii morosuokecii tei nyita ro kere pthe puo rei pielielie idi
chiilie vi zo siiu chakha ba mo. Morei huoki keyuli di themia krata ro themia keza kenie
chiilie di chii kecieliecii rei chiilieya. Tsiila kepfii riitso pfhe mo, siiu puo vazhiiya mo morei

mesii motaya. Thepfhe riila haunu thepthe huo Unya Tati rei pie reilieya.
Thepthe pthekru hakoe thepthe zatho hau khro baya.
a. Uduo/Dziese pfhekru.

b. Ukrii/ miase pfhekru
c. Utsei/ miadia pfhekru

Pthephrako liro.
a. Puonuo
b. Puolarei
c. Reize

d. Puokria

4.8.2. Lizha

Thepthe riila hau liro theba nu chiiyakezha miakra pfhe puo. Miakra icii sii mia 20-30 rei
pulie vi. Thepthe hako chiikecii chii kemesi, chii keriili se di thepfhecako kie menuo pie u
yonuo chii di thepthe chiikecii miakra pthe. Thepthe hakembhieciiko chiikeciie Keriitso chii
se chii u Tsiila pfii le theba nunu thepthe chiikecii pthe. Theptheca kechako pie lizha pthe
chiikecii puo vazhiiya. Thepthe puo sedelieta ro puoca kie tsei vo keshii geinu kemehomia-e
thepthe kechiimia kevi puya. Siila lizha ptheko chii ketuoe thepfthemia kethou menuo pie
puoca kie chii se chii di chii ketuo la pedziiperie thepthecako pemo pie si pevi bata
morosuoya. Theptheca si pevi mo di u pthe ca kie kekriishiita liro stiue thenga kezhathote,
siila kethuole se di thepfhe chiiya. Theba nu pfhekoe thepthe kevi riibei monyii u pienyie, u

lhe u lhou kevi rei kethupie mia kiekecii pthe puoya.

Thepfthemia kezapie za kenie chiilie di thepthe chii keciekelie pfhe pekraya, tietsa puo mia
ker (10) mu siimho sii mo liro thevietaya. Thepthe chii kecie morei mia pete keze pthe puo
chiikelie rei nyiya zo. Keriitsopfii di chii moro kenyii icliu mo kehouki rei chiilie vi zo derei
thepthezho-u liro themia kra di chii mo liro puo vazhii phi zo motaya. Thenu-thepfu kerei di
chiilie viya. Thepthe chii sedekecii ki chii riili se di chii zo vo puo thelatsa riikrei voketa rei
nyiya. Thepfhe kechii rei phichiiu tshii mu nhicuu tshii chiikecii puo vazhii rei kekreiya.
Phichiiu tshii-e lizha ptheko chii ro puo krou va kemesii puo vazhiiya. Nhicuu tshiie Lizha
pthe chii chiisechii bata ro siiu puo vazhii mo puo va kethetshii keyietaya. Themia kra iirei
mia se dia rei kere pfhe puo pietaya. Lizha pfheko ha puo kepie pfhephrako tsei mo liro
ziviya mo. Kracii pfhe liro lizha kechiizho thakie kemeyie puo. Thepthe hamhieko linya Tati

kemhiko pie reilieya mo.

Pfhephrako liro:-

a. Puonuo
b. Puolarei

c. Thenukesopfhe

d. Reize
e. Puokrii
4.8.3 Licie

Licie icii st thepfhe chii keriiciekecii cau puya. Thepfhe riila hau rei theba nunu chiiyakezha
miakra pthe puo zo. Theba nunu chii se chii di thepthe chiiya. Thenumia rei thepfumia rei
thenumia rei kerei di chiilieya. Thepthe hanu themia keza pie za kenie chiilietaya, ketsa nu
rei tietsa thepfhemia mia dia mu siimho morosuo, morei mia thetha mu thetha ketso rei keze
chiilie vi. Thepthe ca si pevikecii kro-u bu theptheu ta ze di theptheu chii sedeshiilieya,
thepthe takecii kroko iise Cakiemia idi kieya. Siro kekrei kro-u iise Za isiya. Puoca thepthe
kerietsa ptheu Zakeciiu puya. Zakecii kro-u liro cakie kro pfhe riinyii tha di puo sie khre di
thepfheu kembhie di theptheu chii lala idi theptheu chii kepra/kecie votaya.

Theptheu ro therie ki theptheu chii keshiihie di chiituo sidi theptheu chii zo vo di theptheu
tseitaketuo tsa chii rikkrei mu chii keshiirhi idi chii kho di thepfheu chii kete le di khawa
ivotaya. Hamhie di Mepfii kevimia bu mepfiishii idi kete vo di puo thela chiitaya. Mepfii
kevimia bu thepthe chii keba donu rei mepfii pie theptheu va perheilieya. Pthephrako tsei
mo liro thepftheu chii kezivilieya mo. Thepfheca chathorciiko pie liecie pfthe chii zoya mo
kekreilamonyii lutsahatsa thepfheu kie ketherii bacli puoteiu votaya, siila iica kedziiko pie
thepfhe hamhieciiko chii pekraya. Liecie pfhe huonu Unya Tati pie liecie ptheko reilieya

derei pete nu reilieya mo.

Pfhephrako liro:- a. Puonuo
b. Puolarei
c. Thenukeso
d. Reize

e. Puokrii

4.8.4 Lima

Lima pthe ha miakra pfhe, thepthe chii keshiirheiya. Khriesartiii thenoumvii di kepekrokecii
tei kehouki rei chiilie vi. Riihe kinu, theba nu tsiila pfii di hiekecii nu rei chiilieya. Thenumia
rei thepfumia kerei di chiilie vi. Thepthe kechiimia keza pie la kenie chiilieya sidi thepthe
chiikecli nu thepthe chii petewa mo di chii kema voya kezhau pu ba. Cakie kepiekoe
theptheu delie di chii phi di theptheu petewa kemo nu thepthe la kekrei Za kepieko rei sede
lalielie idi theptheu bu puo thela chiiwa mo di kie kema vokelieu puya. Lima pthe theptheu

chii tha kenuo tsa thepfheu riikrei miemie votaya.
Lima-e litalikhwi pthe nu rei chiilie vi, morei lidelivo pfhe nu rei chiilie vi.

Pthephrako liro:- a. Puonuo
b. Puolarei
c. Reize

d. Puokrii

4.9. UNYAKO

Angamimia-e thepfthe cako u neiyacii la iinya kekreikreicii pie thepthe rei phi zo mo. Unya
pie thepthe reikeli huo nyi mu huo liro pie thepfhe rei mo di u thuo u kenei u nou kemvii ki
nu pekhou pie u tei thu pedziikelie chiiya. Angamimia-e tinya kekreikreicii pengou bacii

ngulie.
Thepfhe reilieyakezhako Unya :- TATI, NYARUBOU,

Thepfhe reilieya kemoko Unya :- THEKOU, TEO-TU, KETSU/LIELIKETSU.

4.9.1. TATI

Angamimia riibei monyii Tenyimia seyie pete secii ngulie. Tati pie thepfhe pete reilieya mo,
Thepfhe vohurei Lida, Licie pthe chiilieyakezhako huo reilieya. Mia puo puo riibei di
thepthe chiilieyakezha pfhe huo rei reilieya. Tati pe kesimia pe keso pie puopthe kekreicii

dia pengou rei reilieya. Sidi thepthe chii riikrei rei pe pie whuolieya, morei thepthe chii riili
ro pe shiihie pie thepthe pthe di theptheu reilieya. Tati pekecii do liro u dzie puo pie tati-u
meitsa thezelie mu kekreiu bu khor puotsiitsa thezelieya, sidi u dzie pekhrotsa keba-ue u
dziekinuo thepie puo ro-u peshiiya, mu u dzie pesotsa kebau rei u dziekinuo thepie puo ro-u
pe idi pe ketherii mu pe keso pie puo pfthe kekreikreicii chiilieya. U dzie Tati piekecii rei puo
kemejii rhei puo nunu pie pie pe mo liro thepfhe Gi-u ze puo pthe keriinuo-kertikrei chiita di
thepthe rei kezivilie motaya. Siila tati sei-u geinu u dzie pie kho pie ke idi u pthephra rheiu
tetoulie rie di pe morosuoya. Pheriina nunu kepekro di thepthe chiiyakezhako nu selieya.
Tati pie tsu terha nu pie thepthe reicii chiiya mo. Tati pekecii ha phichiinhicii chiiya mo.

Pelie kevimia pelieyacii zo.

Tati bou-u liro Mepthii pie chiiya. Hau chiiketuo la Mepthii-u ketsa puo morosuoya.
Mepfthiiu pfhii se vorlie di puo nou puo gako biewa di pie Mi mho teikhrie geinu hulieya. Hu
pevilie ro puo pthe vikuoya. Mepfthii-u tie kechako rewaya sidi puo thotsii kecieki se-dia ho
phawaya. Hau Siisie kerie kecii rietsa kemezhii morei sei seitho kemezhii pthii se vor di siiu
rei pie teikhrie geinu hu pesolieya. Siisieu tsu terha nu Kecho Seibo-u zhii lo se vor hii
kertipfiilie di petipie kero chiilieya. Mhanya hako pthii se vorlieketa sie chii kekhie sedelie
vite. Mepthii bou-u gei seiyo dekecii puo holie di sei-u pie siinu nu shie palieya, Sidi kero-u
pie sei-u tie gei phawa di teshii tsu seiu mei nu pha lalieya. Sei-u bu dzii thorta ro puo ptheii

vi motaya, siila seiu bu u cha

 ——— i R s v

chie puo morosuoya. Siisie

Mirhi — VIII (Tati) mepthii-u mhoya chiiketuo la

kericku be pie puo kege

chiilieya, morei Thevo Z¢& (Bladder) merii keriipfii pie balie di Ga (Strech) pie mepthiiu bolie
di puo bu solieya. Mhatho hako chiilieta liro Tati Dziikrie idi sei u dziekrii decii mese yo puo
kerhe pie dziirie mhielie di siiyo pethou pie puo ro-u tu kegolie di pelieya. Tati-u pe tuoii ro

puo dziikrieyo pethoulieya, mu pe lhota ro puo dziikrieyo thoumhe lawaya.

4.9.2. NYARUBOU

Angamimia riina pete Unya Nyariibou secii ngulie mo. Tati kemhiedi Unya hau rei thepthe

huo reilieya mu huo reilieya mo. Nyariibou rheiu liro tati rheiu mhietouya zo derei tati ki

clikuo mu dziikuotaya. Puo kecha u thu chieyacii zo. Nyariibou hau pekhoukecii tati
kemhiedi pe pie puo pthe chiiya mo, Derei Nyariibou Gei itaya, kekreilamonyii Unya hau

liro puo kegei nya kekreipuo sa seyacii la.

Nyariibouyo chiiketuo dorhii sii tati kechii dorhiiu mhieya zo. Mepthii bouyo bu cii morosuo,
seiu bu dzii morosuo, Siro kero-u rei puo rhei puo morosuo.

Pie gei ketuo nyayo chiiketuo la liro kerie hii piecti pie balie,

Siisie Kier Mei geinu puo mie biepie vorlie di puo do nu
Mirhi —IX (Nyaribou) kevitho thepfii-ker puo bie pie kerieyo geinu ga pie pha
keriihoulieya, sidi siiu se Nyariibou ro-u geishii liro puo pthe ‘VIOLIN’ geikecii pthe mhie
parlie di riinyii vi selieya. Ubou hayo pthe liro tati kepe pfhe mhie mote, kreitoute. U dzie
tietsa puo puo kegei seiyo pie tuo mu kekreitsa liro iibou-u sei-u gei puo ro-u ne kho mu ke

di ne ketheriilieya. Unya hayo-e kekramia iibou ‘Violin® geikecii ze kemhietoutaya zo.

4.9.3. THEKOU

Unya Thekou ha u Angamimia riibei monyii Nagamia iciiu mho rei chazou seyie kekrei
kekra rei seketuo ngulie. Unya hau se thepfhe puorei reilieya mo. Terha rei phe nu rei iinya
hayo pekhou pie u tei thou pedzii mu u dzii kezei va pezie iyacii zo. Thenumia rei thepfumia
rei pekhoulie vi. iinya hayo chii ketuoe Kerie Rietsa bie pie vor pesolie di puozhii hiilie di
chiilieya. Kerieyo bu puo kecha ro u dziezhii chie puoya zo, mu puo kezha liro u dziekrii de
puo morosuo. Kerieyo bu riipfiilie kevide riipfiilie rei vi. Sidi puotie lutsahatsa u dziekriine
de puo khapie bawa di kerieu ho lelie di lutsahatsa rhuo ke puo mei tsolieya, Kerie puo
metsuo nu rhuokeshiiyo bu melelie kevi chii morosuoya kekreilamonyii hayo bu meleshii di

teikhrie pfl petapie puo pthe chiiyacii la.

Unya hayo iinya kekrei mhiedi pe morei geiya mo. Kerieyo lutsahatsa puo rhii khelieya, Sidi
kerieyo pie kho u me (Mouth) penuoshii di

wo= e > kerieyo gei kero khepickeba nie teshii
kethoushiiya. Stiu chiishii liro teikhrie pfii

Mirhi — IX (Thekou) petakeshii siiu u meii-u bu kewhipie puo

ptheii kekreikreicii chiilieya. Hai di kerieyo gei puo meii chii ptheketuo yo mele vi kra mu

puo pthe vi kra ilieya.

4.9.4. TEO-TU/TU TU/KETSU

Teo-tu sii thupfhemia se pekraya. Unya hau se nyiikecii la riibei mo di hau khoushii ro
khunuo kekhriekezei vor u peshiipemviitalie keviko rei whuolieya shie. Thupfthemia mia
pete Unya hau pfii tuoya, sidi hau khou pie puo thu ze

kertichiikelie rie chiiya. khise tsuketuo ki rei hau khoushii ro

mithukoe ketsu tei silieya. Siro huoki mithu huo yo jiituota

zorei hau khoushii liro mithuko thuo puo niepumia pthe si di

Mirhi — X (Teo-tu)

puo pthii vorlieya. Mithukoe u thuo u niepumia pthe rei siya
mu puo Te-o Tu kekhou ptheu rei silieya. Hamhie di khinhie gei kehoura puo nu nha liecii

tuo rei lievota ro thupfhemiae Te-o Tu khoushii ro lievoketa si di la phenu vorkelie chiiya.

Unya hau Riili kia pie chiiya. Riili kia-u chakuo mu puo pfheii vi kuo iya. Riili kia-u bielieta
liro puo kerhuko kerhe kemejulieya sidi ker puo kia-u tie re kemethawa morei re
keyochielieya, kekreilamonyti puo kia kemeretsa nu mhepie puo pfhe bu chazou paryacii la.

U Nagamia riibei kemo Seyie kekrei kekra rei Unya hau kese dze siya.

4.9.5. LIELIKETSU

Unya hau rei se thepfhe reilieya mo. Ketsii hau liro nha puo pie chiiya. Nha hau liro seibo

1izo mo deret lhou

——i————- ety Nhahau

Mirhi — XI (Lieliketsii) metsii gei lhouya. Nhau
lhoukecii rheiu liro ker puo mietsa liro zhaya, sidi puorietsa cii miemie votaya. Puo co chiiya
mo, puo pou chiiya. Nhau bu sia menuolie morosuo, Sidi sialieta liro menuo nu bie pie
pesolie morosuo. Pie mi mho teikhrie gei shiishii di hukelieu kevithoya. Puo bu so

morokesuo de solietacii sie puonou puo ki cie votaya. Silieta ro puorietsa puotie re

keyochielie di siitsa mheshii liro puo pfhe cii se di parlieya. Hau rei riinyii vithor zo.

THUTHE - V

LIWE ZATHOKO

Tsiepfumia-e teicie peteu nu riisie puorhei kekreikrei chii di kepekro u keneitei chiilieya.
Liecielierhie pie kenieputho chii iirei u keneitei pevokecii chii motaya mo. Ukoe kepekro di
lhoukecii seyiecii la u thuo u la riibei monyii puo krotho-u la rei le di kepekroya. U kilie tho
chii nyii tha rei kepekro morokesuo tei ze keseta ro sliu pie keniepuya. Kepekrokecii sii
kenyimia mu kejiimia idi kho kekreiya mo. Tsiepfumia pthe zathoko-e puo mhatho rheiu
nunu thotaya. Nhicumia tsu terha mhachiilie sii kemo nunu zorei puo zakro nyi di kepekro
nhicumia chiiyakezha ptheko chii sedetaya. Khriesariiii sii thenoukemviitho teiute, u vakra
clikectiu riibei monyii thetshii kepekro kichiipeli chii, thenuthenuo he idi thehethehie chii di
keriiya vor. Siro mia kriinuo chiita rei puo zakro ze di mhathomhachii pfthe shie

thekhruothenyi pfhe shierei chii di u nie vor.

51 RUHEPFHE

Thiedzii keriekimia leshiiki nu vo di u shiiphrii kromia ze kepekrokecii chii sier mo, siro
themiae kepekro di lhouyakezha yie puocii la mia puoe puo kro pfhii meya. Kepekrokecii
krotho kezhatho-u sii thetshiipeli kechiiu zo. Thiedziimiae phichiimia rhu mu thezhiethor di
lhoukecii la mia puoe puo thuo puo zakro-u mo di vo puo ki kephichiimia kro-u zekecii stiu
chiiya mo. Thenumia rei thepfumia rei kichiiki nunu mia puo puo kelhou nu si morokesuoko
pethataya. Khinhie gei kichiipeli chiilieya sidi theva gei la vo kichiiki nu kepekro la
zhiitataya. Thenumia rei thepfumia rei u kichiiki nunu kelhouzho kekreikreiciiko dojiilieya.
Kepekrolie ro thepfumiae vo thenumia kichiiki nu riiti heya. Thepfumia u he tuoii vorta ro

kezhiikeze chii nyli zhii rei sie mia peso morosuoya.

Riiti hekecii pthe rei kreiya, riihe ptheko ha themia kra keyie zo di chii zoya mo.
Thepfhemiae vo Kichiikiko nu thenumia heya, kichiiki nu riibei mo di vo u pelipfumia ki nu
rei riill sii helieya zo. Kichiiki nu riiii he vo ro thepfumiae thepfumia kro-u ze di thepthe

kethoutaya, siro thenumia rei mia thepthe chii u peheita ro thepthe kethoulie di thepfthe nunu

thepfumia ze kemeiitaya. Sidi thenumia ki nu nu khriesariiii thepfthe chii kepraketa ptheko

iise riiti he pfhe itaya.

Thepfumiae u thuo u sii u hie pielie di vo thenu heya. Uko donu riichii die pete rei thepthe
nunu keriichiitaya. Ukoe huohuo bie thengakethese ketuo kele se di voya mo. Hai di riihe
pesopephrei ba di kepekro kedzesi volieya. Sidi rithe gei nu thenu thepfu huohuo riili meho
ba di u neita ro kesekerei reitaya. Siila riihe mhatho hau rei mia puo kelhou nu puo kelhou

sede puo chiishiitaya.

Kicha pete rei riili he kevor dze siya. Kicha kekrei di pthe puo i kekreiya iirei riihe zho mu u
kele sii kemhie phreya zo. Riihe ptheko ha Lida pthe phreya. Lida pfthe kehoupuorei pie riiii
hekectii nu chiilie vi. Thepthe chii kemedza mu keshiireikecti ptheya. Theptheko puo riithou
kekrei zazaya derei thepthe hako pete rei kelipfumia pelipfiimia keriichiikecii pthe phre zo.

52 UTHO

Utho rei rithepfhe puo zo derei thepthe hau liro mia puo mu mia pfii puo unie keriiyakecii di
thepthe nunu unie nou die kepukecii ptheya. Puo ii-u riibei di chiilie vi morei theptheca pie
khielie di chiilie vi. Therha nu {itho ptheko chii kenyii izo mo derei siiu puo zho mote.
Thepthe hau liro theba nu pfhe puote, rithe kinu morei kichiiki kemhieciiko nunu pelipfiimia
mu pelipfumia i nunu keriichii di huohuo dieca kelakecii puo. Khriesartiii keriichiiyakezha
pfhe puo. Utho pfhe-e mia puo mu mia pfii puo unie riichiidieya iirei mia kenie kese rei kere

di chiilie vi.

Thepftheca:-
Tsiezhii nie he, he vorzhii mu;
Sier kikha, khrii hie tsii di nu:

Kehou zhii nhie, hie nei kertiti

53. CHAKRU

Keriekimiae khrieariiii keriichiikecii tie die chii di keriichii phiya mo sidi thepthe nunu
kertichiikecii chiiya, thepthe kesuomiae mia lho keta tei nyiya. U kenei die rei u nou kesuo
die siro mia puo kengashii morei mia puo mesiishii nyii rei thepthe nunu pete phraya.
Kichiipeli chii di lie nu ketuo ki riitimia-e thepfhe chii khriesamia siita, khriesamia rei
riitimia siita idi mhachii chakhrie thepthe nunu thekretheyuko chii idi khriesartiii teiu pevo
vor. Chakrii pfhe ha thenumia mu thepfumia idi thepthe chii kepriiliketuo pfhe puo. Thepthe

chii keshiirhei mu chii kemedzaya.

Theptheu kichiipeli tei pete nu chiilie vi. Thepfthe kru tho liro thenumia kenie mu kekreitsa
thepfumia kenie idi theptheu chii keprakecii riinyli kevithoya. Thenumia mu thepfumia kerei
di chilya mo kekreilamonyii thenumiae thenumia mezhii pu mu thepfumiae thepfumia
mezhii pu idi chiiyakezha pthecii la. Thenumia rei thepfumia rei pfthekru sii kemhie zo. Mia
puo puonuo pie mu kekreiu puolarei (Thenumia ru nu) mu thepfumia rei siimhie mia puo
puonuo pie mu kekreiu puolarei pie (Thepfumia ru nu). Chakrii kechii nunu die hai di pulie
kereko phrawaya. Phichiimia pu vorkecii Chakrii sii thenumia pthe mu Kriidu sii thepfumia
pfhe ii iya shie.

5.4. KRUDU

Khriesariiii keriiya di u noudie kepukekecii pthe puo. Thepfhe hau mia puo mu mia puo idi u
noupra keciikeci pfhe puo. Kepeneiyakezhamia thepthe nunu huohuo mehoukecii
keriichiikecii pfhe. Thenumia rei chiilieya thepfumia rei chiilieya. Thepfumia chii ro chiipie
puo pelipfiimia tsii, thenumia chii ro chiipie u pelipfumia riichiikecii pthe puo. Thepfhe hau

kehouki rei chiilieya.

Kichiizhii ha khriesartiii kepekroya kezha thechii kezha tho puo. Thenumia rei thepfumia rei
tsu lie nu mhachiilie sii parta ro vo kichiikinu zhiilie vitaya. Hateiki nu thenumia rei
thepfumia riiya siro thepfumia rei thenumia riiya idi kepekro sedetaya. Thepfumia

thenuhekecii u keneitho chiiya. Thenumia u lhe u lhou vi, u rhei zivi ba rei u zho u riili vi mo

ro mia u rilya motaya. Derei thenumia u rhei vi phi morei u zho u riili vi, kechiikelie vi, mha
chacie si iliro thepfumiae u ngu u nei di u kesu zo baya iisi. Riili hekecii geinu thenumia riili
meho ba di u riili u neita ro stimia mewi sedetaya.

Thepfumia kichiizhii gei kezhiimiae u keselie di vo thenumia kichiiki nu thenumia u neimia
heya. Thepfumia vo u neimia he kepekro u nei ba di la vor u kichiizhii geinu vo u neimia
hekecii dzeko le u nei di thepthe chii zhiiya {isi thepthe siiu iise kriidu pthe isiya. Mia puo

pthe keriinyii geinu puo neipfii unie kimhie di kepero baya shicii rei silie viya iisi.

Thepfheca:-
N zhii ze tsu lu a mho gei nu, sieu hienie hie liezou khoya, a zie gei di a

neituoya ru, a mho gei di a seya tie le!

5.5. UPESIE

Pelipfiimia pelipfumia keyuli di thepfhe nunu u nounyli phraya kezha pthe puo. Phenu
chiiya kezha pthe puo, terha nu {ipesieya mo. Thepthe hau thepfumia chii pekrayakezha pthe
puo. Thenumia rei chiilie vi, thenumiae thepthe hau chii phiya kemo la thepthe hau si pevi
phiya mo. Mia puo zo rei chiilie vi derei puokrutho-u liro mia kenie di kepfherei ro ziviya.
Mia kenie kepfhekru ro pfhephra kenie chii di mia puo Puonuo pie mu kekreiu ro Puolarei
pie idi chiilieya. Thepfumia u kichiipelipfiimia hekecii ki chii pekraya. Mia puo puo riibei di
kichiiki nunu rei chii balie vi. Kehouki rei thepfhe nunu puo nounyiiko phralieyakezha pthe
puo. Themia kra di kere thepfhe hau chii ro thevietaya. Thepthe hau chiiketuo la puotei rhie
kreiya mo, thepfumia puo kichiiki nunu puo pthe puo i chii nyii liro kehouki iipesielie vi.

Chakrii chiilieyakezha ptheko pie iipesielie vi.

5.6. LIBIENO

Riiii he pesokecii ha mia kehoupuo rei kehouki rei riiii he peso zolieya mo. Riiii vi se ba rei
Kharu tsithemia mu thehou kesemia-e khinhie gei mo liro theva riiii he pesoya mo. Siiue

rliina zhocii la, nuoyie kekreicli nu puozho hako rhu mu medzi pecii se vor. Mhanuii riiii

hemia huo tuocii kriitsa zho-u medzi mo ba di ngulie ro puo thinuomiae siimia viiwa rei die

Jju.

Libieno pfhe ha thenumia rei thepfumia rei chiilie vi derei thenumia mu thepfumia idi
theptheu chii kepfhereiya mo. Thepthe hau liro themia ketsa pthe puo, Theptheu liro
pthekru keniecili puo kruya, mia puo Puonuo pie tuo mu kekreiu liro puo Puolarei pie idi
thepthe chii kereilieya. Phenu riiti hekechii kehoukipuo rei chiilieya. Pelipfimia mu
pelipfumia thepthe nunu keriichii u kele kezakecii pfhe puo. Upesie, libieno unie pfhe-e
kemhie phiya, vo puo riithou kropuo kekrei zayacii zo. Thenumia rei kedzieselie di riihe lie
kevor mia ze thepfhe chii keriichiilieya. Thenumia rei thepfumia rei huohuo ngu u neikecti la

thepthe chiipie kepekieyakecii pthe puo.

5.7. CHAU

Cha ii liro khriesamia riili he ketuo la kechielie di keze cha ze thepthe chii voya kezha ptheu
puya. Thiedzii khriesamiae vo riitimia he tuoii ro zeizei zo di tuo riilimia ki voya mo. Mia
puo kenie zo di vo riitimia hekecii tsa phiya. Riili hekecii sii u neimia ki vo nyiikecii la
riibeiya mo derei khriesariiii chii di kepekro u neishii ketuo la rei riiti heya. Riiii he nyii ro
Liphi puo tuo moro mengaya. ‘Puoca thepfhe lo puo’ Thepfumia riiii heketuo la kepfhiikelie
nunu tuo sedelie mu thepthe chii sedetaya, uko cha nu ketuo ki Litalikhwi ptheko chii di
kesiedzi rithechiiu nu volieya, siila cha nunu kechii pftheko pie chaii iidi puya. Thepthe hau
mia puo rei chiilie vi, mia kenie rei chiilie vi derei theptheu vazhiitho liro mia dia

kepfhereikecii riinyii kevithoya. Rithemia mia dia mhota ro kere di pfthe puo piepie ivotaya.

Pfhephrako:-

Puonuo, Puolarei, Reize, Puokrii

5.8. KICHAPFHE

Kichapthe ha thepfumia thenuhekecii ki chiiyakezha pthe puo. Thepthe hau thenumia chiiya
mo. Thiedzli thenumia mu thepfumia kichiiki ha khriesariitimia la kepekrokecii thechii
kezhatho puo chii vor. Thechii ha nunu themia kelhouzho silie kerietho chiiya. khinhie gei
thenumia rei thepfumia rei u thuo u mhatho chii phre tuo di la vor thechii hanu kepekro
lalaya. Khriesariiii huohuo riiyakecii, kepeneikecii teiu chiitaya. Riili hekecli sii mia puo
zorei kethartiii helie vi, miakra rei vo miapfii puo rei helie vi morei khriesamia kepekrolie di
vo thenumia kichiiki nu kezhiimia rei helieya. Thepfumiae theva kechielie di vo kethartiii
heya. Khriesamia kepekrokecii siikoe kichiiki nu kezhiimia pekrataya. Thenumia rei mia vor
u hekecii sii u va pevi mu u rhukecii mhatho puo te!. ‘Thenu siipfii n zhii rithe peso shie’ icii

sii pu kemhokuo phi vor {isi.

Thiedzii teiu nu miali mo di miakra riili hekecti krakuoya {iisi, vo hurei thepfumiae vo
thenumia kichtiki nu riiii hekecii ha puo nieputho chii. Thepfumia riiii heketuo kechielieta
liro kemekrie zo di tuo mia kinu vo zoya mo derei ukoe cha nu kevo ki rei CHA U chii di
volieya. Themia kra iirei kere huomia puonuo pie mu huomia puo puolarei pielie idi thepthe
chii kemetha volieya, Mia thepfhe hau sikeshii geinu rithemia tuote sii idi u kese sedelietaya.
Siro rithemiakoe vor riiimia ki morei riitimia kichiiki tsolieta ro kikha ki nu kikha khriishii u
tsti nukecii kecha KICHAPFHE chii laya. Mia kichapthe chiita ro mia melieya mo shie, mia
melie suo iiya shie. Ha teiu nu thenumiae zhii vota rei kesuokenyii puo zo mo liro la sie

thephrei peso moro mengaya iiya.

Riihemia rei mia puo kenie zo di chaii morei kichapfhe hako chiilieya mo, thepthe lo motacii
la thepfhe siikemhieko chii kemengaya. Themia tsa di vo mia he ro mia pesecii mhieya.
Themia kra volie di le rithe ki nu lutsahatsa thepfhe chii keriicielie kevi tuo morosuoya,
kekreilamonyii thepfhe hamhieko ha thepthe pthephra kra di chiiyakecii la. Rithemia ler
balieta ro thenuko kichiiki nu kebako kezalie idi thepfhe chii di kepekro u neilieya. Riihe sii
puotei puo chiiya mo, kehouki rei kepekro nyii liro kechieyacii zo, derei kichapfhe morei

chaii kemhieko tsu terha nu chii ro puo vazhii mo morei thevietaya.

Mia puo kenie riibei di riiii he nyli ro puoe vor riiiimia kikha nunu “Riiiimia-o.. nie ki kenyii
tuo moro..” idi ketsoya, siro thenumia rei rithe zelie vi ro ‘ki kenyii mo ho’ idi riithemia bu
lelieya. Moro riihe peso nyli mota ro ‘tsiezhii ki kenyii ba ho’ ishii ro mia puo ki ler mo di

tuotaya.

5.9 ZALICATHI/ZALITHI

U Tenyimia ha kesia khrie sekecii seyie puo. Mia puo puo kesiakejii chiita rei puo kikrue
teicie-e kezhie puo krii kra tuoyakezha dze siya. Thiedziimia kesiakinu vo ro thekrii chii mo
di lataya mo iiya. Thekrii sii thenoukesuo u kero pthe puote. Thekrii iise thepthe puo

kembhiedi leya. Thenumia rei chiilie vi thepfumia rei chiilie vi.

Zalicathi hau liro Khwiinomia kesiamia kriikecli pfthe puo, Thekrii ikecii ca ki rei soukuo mu
mesikuokecii puo. Thepthe hau mia puo pftheya zo mu thenumia rei thepfumia rei chiilie vi.
Mia pete thepthe hau chii si zoya mo kekreilamonyii thepthe kekrei mhie di kehouki rei chii
meya mo, thepfhe hau kechii tei tsa sekecii la, vo phichiimia huo zo mo liro mia puoe mia
puo pthe riinyii di thepthe chiisikelie vie mo. Tsiedo thepthe hau chiikecii dze silie petsa
sete. Thepthe hau mia puo puo kekhriethomia puo siata ro thekrii riibei morei zalicathilie vi,

puo nouzhie cako phrakecii pthe puo. Theptheu puo zho puo nyi di chiiyakecii pthe puo.

Kesiau kinu vo di chiilie vi, morei mhara nu sia di pfii puo riina nu vor ro puo siazhiemiae
chanu kesia mo-u pfii kevor pthe tha di riinou kemo die pushii nyii derei hai di pulie suota ro
pie zalicathiwaya. Thepfhe kechiimia meleu ro puonou suo di kra tha zo derei puo pfheii ro
thekrii kechii rhiu nuya mo di puoca kenyi pthe puotaya. Riinoukemo kesiamia la nousuo
pfthe puo zo {irei puo ptheii puo riithou krei di chiiya. Thepthe kekreiko mhie di pthekru chii
pie theptheu chiilieya mo. Thepthe hau kechiimiae puo kero dieko se theptheca chiilie di

kietaya. Siazhiemiae le thekrii chii tha rei kekreimia puoe le zalicathilie vi.

Zalicathi pfhe hau nousuo pfhe puocii la methuokehu chii kenyti tiya. Thepfthe si phiyaclimia
rei zalicathi pfheu kedadojii mo di chii silieya mo. Thepthe hau phe nunu dojiiya mo,

dojiiketuo la tsu terha ketsa-keteikezei nu morei vo dzii kepenuora nu dojliya, kitidi vo

thechii hamhieko nunu dojiiya shi liro, we dojiikecii pfheko mia bu si kenyiicii la, kedojii
pftheko dzii bu zu pfiita morei ketsa-keteikezieko bu mezu ciilie di keviewa nuiikecii la vo
thechii hako nu chiiya. Thepthe hau dojii tha di kra u mhidzii krii kenyii {iya, u la vi moketa

preiya, kesiakejii theruokesuo nyitacii preiiiya shie.
Thedze puo:-

Theidzii Khrieii iicii pfiie puoe Zotshiimia di nhyii khwiinomia Soshii iictiu ki nyi vor, unie
zha chiilie ru Soshii-e siata, stisieu Chiitsonyii ki nyi la, sidi unie zha chii lalie derei stiu rei
sia lata, siisieu Riisesie ki nyi la ru siiu rei sia lata. Riisesie-e thiedzii puo pelipfii pfii puo
nyiya ru stipfiie nhyii vo Mezora tuota, Riisesie se si di puo pelipfii pfiie puo mezhietuoti vor
di hamhiedi Zalicathi di hamhie tha shie “... Tei thi nyie chii nyii rei noe mvii luo die....
Riisesie ro zi kenyiio... hie pfhe kesa rhuo nie va nyii rei nie kethau-nuo rie preiluoyie ru...
riinou kemo chiecha rhuo nie va ho..” puoca, avu kereita khe irei noe mviiluo ru pfhe kesa
chiipie nie mo va nyii rei hie nupfu dzii menga mu chiecha pie nie mo va ho idi puo chiecha

menei keriikrii pie ketou rhuo pie puo pelipfu mo hewa iiya shie.
Khrieti puo nupfu seko siaketa sie puo nou suo di thepfhe hau chii iisiya shie.

Soshii a dziiweu... Chiitsonyii a kethau,.... A we tsienu avu nou caluo di Riisese nuo ki
nyituo tibaluo telie? Hai di thenunie zalicathi phre thacii siazhiemia unie pfhe kesimia rei

mia pete u mhidzii krii zo shie!.

5.10. ZHACUPFHE

Khwiinomiae Zhaciipthe puo rei nyiya. Thepthe hau liro thehoutheba nu pfhe kekreiko
mhiedi kertitsopfii di thepthe chii zoya mo. Thepfhe hau liro phichii chiiketamia krotho pthe
puo. Thepthe hau thenu-thepfu kerei di chiilieyakezha livo pthekoya. U kelhouzho nu
thenumiapfii puoe puo nupfu siata ro puoe puo nupfu ki khapfiikeba siiu mengaya, siila ta
nyili morei tata morosuotaya. Sidi pa kethamia chii di lhoutaya. Siro thepfumia rei va dia-
pengou rei thenu liekecii rei nyiya. Morei thepfumia huo thenu lielie di u kimianuo siata
morei tata liro puoe thenu kekrei lie mo di puo nuonuo ze di themi tuokecii rei chiiya.

Thenumia shie thepfumia shierei u kishiikiya chii mo di lhoukecii themia rei nyi zo, siila

krotho hanu thenumia shie thepfumia shierei phichii zharata di u tshii u kro-u zetoulie mo
ketamia kechielie di keze pelilieya. Kekiekelie krotho hanu thetshii kenie se rei kepekrolie
viya. Hambhie di phichiita rei keze chielieviilieya. Mhathomhachii hurei vo tsia khakeshii tei
hau tse puotei puo nyiya mu puotei hau nu chiilie mota ro u ciethocieshii rei vi moketa rei

leya, siila puotei sliyo nu miakra keze ciewa mo liro puo kere nyiya.

Uko kepekro huohuo lie vii di raka krakelie siiko pie khunhie hieya. Thepfthe hau kehoukirei
chii zoya mo, vo thenyi kezha Ngonyi nyikecii teiki hieya. Ngonyi ha vo teikesotho nu
nyiya, Themia riiti di kepekrolie kevi tei puoya. Hieketuo zhau chielieta ro uko raka
krakelieko pie thelha khriipie zu thu pevi selie, themuo kevi bie pie chalie idi keze hieya.
Puotei hanhie thetshiiki nu mo di keze kepekrolie kevi thechii puo lelieya sidi vo sii nunu kra
kelieko pie cielievii di thepthe chii kekie idi kepekro u neilieya. Puotei hanhie thepthe
chiikeciiko-e Zhaciipfthe idi kietaya. Thehe hau phichiimia he puoya, thehe hau rei
thekrakecii he puoya zo. Thepthe ca hamhiecii puo rei chiiya iisi,"“Thenumia rei mhacii nyii,

thepfumia rei kemhie zo” icii pthe puorei chiiya iisi.

5.11. LIEMOUPFHE

U Angamimiae kesia khrie sekecii seyie puo. Mia puo kesiakejii chiita ro stiu kikrue puo se
keriikra la teicie-e kezhie rei kesia riikra di u the suo tuotaya. Sia ketau se zha teicie puo
tsolie mo liro suii kikrue teicie siiu donu u kro u zomia ze kepekro u kenei tei pevokecii tsiu
thepfhetheli chii mecumeiikecii chii nyiiya mo kekreilamonyli puoe siaketau se riikra
lotsoshii morosuoya, morei kesia teicie tsei mo di mia ze keyukenyii chii u nei ketuo ngu ro
mia u meleketa tei rei nyiya. Sidi teicie tseilieta liro u kro u zomia ze kepetshiikepekro,

kichiipeliko rei chii lalietaya.

Liemoupthe liro u kekhriemia se zha tsolie kemo ki chiiyakezha pthe puo. Thepthe hau mia
puo puo riibei di puo lie nu thepthe chii tuoyakezha pfhe puo. Thepthe hau mia kehoupuo rei
chiilie vi. U kikru nu u kekhriemia huomia kesiakejii huo nyi di mia ketuo ra tuo nyii mo di
u thuo u riibei tsu u lie nu tuo di thepthe chii tuoyakezha pthe puo. U Tenyimia kesia khrie
secii seyie puo. Mia puo puo kikru nu kesiakejii nyi liro puo vo mia ze kepekro di u kenei

ptheko chiikecii riiyaya mo. Siiue mia puo meleketa keprei la riibei monyii kesiau the

pesuokecii chii nyili kemo la morei kesiau keriikra la mia ze kepekro nyii rei kepekrolie suo
tuoya. Sirei mia mecumeill ketuo pfthe si di mia mengu tsiu kesiamia riikkra u nou suo idi

mhachii di u pthe chiiya kezhau pie liemoupthe iya.
Thepfhe ca puo:-

Tsiewe tsu pie kharu tieria nu
A neiti ki vahiwa dinu

Tsiedo u ramie jhii chiiyaluo die.

5.12. KIBANUOMIAPFHE

U Angamimia ha liecielierhie pie kenieputho chii di lhoukecii seyie puo. Tekhou shie nhalie
shierei cie pekralieciimia pie mhakenyi tho chii vor. Liecielierhie nu u rhie rhu sekecii la
penyie thenyi puo zo moro u nuonuo ze kinu bataya mo. Khiese mu zi tsu theva mu megei di
vorya, siro ketuoprekecii la u nuonuo kemedzii tuo u whuolie kereko ze ketsu kevo chiiya
mo, nhicu kemenyhako ze di u lie tho chii reya. . Thenuthepfu kere u rhie rhu se di u lie mia
mhodzii chii ketuo le di ketuopre phi di lhou vor. Thiedziimia u lie chiilie mo zhii ro mia dzii

mengacii la kewhuo phi di mhachii vor.

Nhicumia uso lhouketako lise thekhonuomia isiya. Thekhonuo chii ba di teicie dia-pengou
parlieta ro siimia bu u siezemia ze di ki bataya, siiko iise Kibanuomia idi kieya. Miakrii nuo
u nuonubo kenyumia zelie ro thekhonuomiae u dziiriemia bu u ze ki pthetaya. U kriie u
keciikekrieko kesepie ba di tsuta ro ki pthe kebakoe siiko cii balieya. Thehesie thevatie lerlie
tse u siezemia u nyasuo letaya, u siezemia kecize balieketuo la u siezemia pfiilie di sie sha
gei morei dahouko geinu thepthe chii di u siezemia nei chii di u kriinuo kevor pfhelieya. U
siezemia ze di u pthe chii bayakezhako iise kibanuomiapfhe isiya. Nhicumia teicie thenie
thetha mese parta ro sidi u pieu pelapie u siezemia tsiiwa di u kriinuo khruohiketuo la lie nu

tsu mo ro Mithu pfhetaya.

Kibanuomia pthe iise ki pthekecii pfhe {idi pu reilie vi. Thepthe hau thenumia rei thepfumia

rei chiilie vi. Puotei kehouki rei chiilie vi. Mia puo rei chiilie vi morei mia kenie-kese morei

mia kekra rei keze di chiilie vi. Nhicumia pthe puoya zokecii la pthekru chii zoya mo. Ukoe

pfhe puo riibei pie di kemetha chiilieya.
Thepfheu

Apfo..o... vorlie....., Apuo...o... vorlie... ... .
Vor'ii... kemosie...., Usii... Pelipfii....,

U nouva.... Ka pfii...

U pfutsanuo ki votatieho. Olo... lo..ho..oh !.

5.13. NUO KEPFUPFHE

Thepfthe hau liro nhicumia pfii pezekecii pthe. Nuo pfii pezekecii pthe hau puorhei kekreicii

kenie nu ngulie vi. Puo ro theva gei nuo pfii pezekecli mu puo ro Khinhie iya.

Nhicumia theva u zho suo, ze mvii bata ro u kriinuo morei u dziiriemiae u pfii par kitie nu u
nei chii di u pezeya. Thepthe hau mia puo riibei di chiilie vi morei kepekrolie di kere
kemetha di chiilie vi. Theptheu liro theptheca sa di chiilieya, morei puoca kie mo di puo
lithuo riibei di kie reilieya. Thepfheu puo tei rhiepie chilya mo, nhicuyo zeliekemo chie

theptheu chii vo zotuo puo keze ketsolie vi.
Thepfheu :-

Khriikrie.... hemviikrie... tetsurii... Bahourt... kitie

Lukiha...., hakiha .... Pfhe kesa (Kekra) chii dzie... pfhe ketei chii dzie....

Themia pete rei nhicumia sii u nei phreya, Thiedzii u tsiepfumia shiirhoshiirhicii ki ze di
liecielierhie pie puo nieputho chii di lhou vor. Themia lie lhuo pekrakeliemia pie shiirhei
thoya, siro lie cie petsaciimia pie kephoukhrie, mhachiimecii ciimia iidi u tha u meletuotaya
iisi. Penie puo zo kemosie khunhie rei kinu bataya mo. Kikrunu melelie kevi pete tsu

morosuoya. Thenunuomia kemedziiko nhicumia pfiilie di kepekrokecii rei chiiya.

Kepekrokecii hau liro peniekecii tei ki chii pekraya. Peniezha nhie kemo ki liro kibanuomia

u siezemia pfiilie di kepekroya.

U siezemia kenyimia u siezemia pfiilie siro u siezemia kejiimia vo u zanuomia nuonuo rei
pfiilie morei u siezedziiriemia huomia nuo rei pfiilie di keze kepekroya. Kepekrokecii hau
liro u thuo kepekro u nei balieketuou rei mu u siezemia morei mia nuonuo zeshii di mia krii
bu kinu mhathoko chiilieketuo kemeriiu pekraya. Kepekrokecii hau puotei puo medzi zoya
mo, kehoukipuorei chiilieya zo. Khiselie vi khinhie gei reilie vi, tsiu thehesie thevatie reilie

vi. Themiako kepthii kengu vo di thechii kemeyako geinu riisie kechii chii baya.

Thepftheu :-
Oh...lo lo .... Sielhou..... n nuo pfii parii...., seciimia ... kikha , mehoshii nu

shie, meho puo dziizi.... Kheshiiii sii lolo kheshiiii sii nieenie... !

5.14.  WEO-OH/HOWE/WEU-UH

Weo-Oh (N) morei Howe (W) morei Weii-uh (S) liro thenumia nhaterha nunu chiiya kezha
pfthe puo. Thepfthe hau thepfumia chiiya mo. Kewhimia liro thepfhe hau lise ‘Weo-Oh’ isiya,
mu Khwiinomiae thepthe hau iise ‘Howe’ isiya, siisie Viswemia thepfhe hau lise Weii- uh
isiya. Puo za kekrei iirei puo kechii do kemhie, puo kechii thechii rei kemhie, siro
thepthemia tsiiphrii rei kede zo. Thenumia phichiimia ri chiilie vi derei puo vazhii zoya mo.

Riiii kemedzii kichiipeli chii u nou kemviitho ki kebamia vazhiiya.

Terha Lietsu chanu tsukecii teiki rei chiilie vi, tsu se nu mhachii tha kechielie ro sie doulie di
themia jiepie chiilieya. Thepthe hau kehouki rei chiilie vi derei vo Licapeli/Theriiliephie
teiki chii pekraya kekreilamonyii puotei haki ha ketsanu nha seiboko the pejo zivi di themia
bu u neikuoliekezha la puotei hau puo vazhiitho chiiya. Lie nu mhachii ketuo ki thepthe hau
chiiya mo. Se nu ketuo ki Licapeli/Theriiliephie pfheko chii tuolieya. Phichiimia rei
chiilieya zo derei puo vazhiitho liro Riiiimia kemetha di chiikelieu kezivithoya. Pthekru
kemeyieko ro Puonuo. Puolarei, Reize, Puokrii hako kie di kepfhereilieya. Themia krata rei

kere pfhe puo pielielie idi chiilie vi. Themia krata ro kezapie za keniekese rei chiilie vi. Lida

chiilieyakezha ptheca kehoupuo rei pie khielieya zo. Terha u phrei kekrei rei thepthe hau

chii kemestilieta ro thepthe chii kepra di kepriililieya.
Thepfhe hau riiiimia la thepthe thenoukemvii tho pthe puo. Chanu ketsukevo chiikeciiko nu

rei ukoe nhanyiepou keziviko biepie uko khorii nu shii pfhii u ketsopfii tuoya. Ketsukevo

chii rei u pthe u nei kevi mhoushii kemhieko seya.

THUTHE - VI

MHATHU SEKHA

Pfhiisa mhathu hau thu kevo nu thepthetheii mu Naciinanyii unie-e kepero sekecii nguya.
Thepfthetheii rei Nanyii rei u kelhouzho puo zo. U tsiepfumiae puo naciinanyii pecii se di
lhoukecii la mha kehoupuo chii rei puo nanyliu bu rieya. Thenyithehe puo chii shierei,
thetshiithekro riisie puo chii shierei puo nanyii bu rie meya. Siiu la nanyiie kelhouzho puo
zoii rei mia puo kelhou peteu kekha se keba rhei nu ngulie. Mele kesie pete nu puo pthe puo
i nyi iirei puoe puo nou nu kipurhuo khriiprei mu puoneiu chii ketuo leyacii la thepthe mu

nanyi kepero pekrakecii rhei nu ngulieya. Nanyiiu kreitou mu thepfhetheii kreitou.

Themia kelhou kephou puo voketa mese ki nanyii nu riidilieketamia kropuoe mhaca hanie
kho kereilie mo di pete pie nanyli bouwaketa la hiepuo themia bu hau lelie mo di
riibouwaketa la hateiki nu u pthe u i kezivi kekra pejiiwate momo shi icii rei le. Pfutsana
nanyiiu nunu Khrista nanyii nu kevo teiu nu thiedzii u tsiepfumia chii mu medziketuo zho
kevi kekra rei ilise kephouma mhatho iidi pu perhuwaketa tei nyi vor, siiteiu nu themia bu
siiu nu puotouu kedalie mo keta rheipuo rei ngulie. Tsiepfumia pfheko chii liro kelakelie
ngulie lho shie! Siiko kephouma vie phre shie! icii riibei pie pethawaketa la hai vota mecie.
Hai di thephou puo peteu thepthetheili chii mu pekruketuo nounyii jiikketa geinu hai zo di
pevowatalie vi. Moii liro tsie nko thepfhetheii nu hade tsopthiitalie lho mecie. U tsiepfumia
riitsonyie se di puo ptheii chiikectii la kelalie lThote izo lho mecie, siila tsie kelhouko bu hau le
kekreitoulie di puotou-u mu puokruu se mu medzi lashii ro tsie u dzie nukebako rei pekru

lalie ketuo meriiyawe.

U Tsiepfumiae thepthetheii puoneikecii seyie puocii la mechiiu thepthe chii siya, derei vor
tsie teiu nu tse miakrau puocapuola si tso mo di chii tuoketa ngungu ba. Kekramia tsaliko
chii di chii kekrii tuo ro mechii lisite, derei nko thuo nko pthe kechii nu kicha puo pthe se vo
kicha kekrei puo pthe sa kerei di chii bata rei siiu u mhodzii ki kekrii iicii rei le mo mu siiu

chii kemezhiilie morosuote icii nounyili vorya mo. Haikecii la mia puo thepthe chii kesieki

Angamimia pfhe nunu sedelie rei vo Chakriicha pfhe sa chii voketa tei rei nyi ba. Hau ca

kekrei nunu leshii ro mia puo Coat suite se di Tstila pfii ketuo rhei nu rei pemhilie vi.

U themia rei meduo seliete, mhachii si, u kele vi di mhacha kekra nu mia ze kepeyie di lhou
vozhie, bahurei tsiepfumia ptheko pie kekramia pfheko sa kereilie di chii pie riinyii vi
philielie ba. Siro tsiedo khriesartiii rei thepfthe hamhieciiko u neikuo di siiko dojiikecii rei
chii baya. U zo u nei zo, chii keshiimia pezie derei hakiha le menuo sashii morosuo. Themia
thepthe hamhieciiko u nei thorta ro kedikechii teiki puo nu u tsiepfumia pthe kethoko
thiedzli u krii u tsiepfumia chii kevor ptheko dojiilie vi tuo mu!. Mhatho hau themia bu u
pthe u i keziviko silie kevi cha kekra khawa ba. Mia pthe bu mia pthelie mu u pthe bu u

pfheu idi chiilie rete me? Hau le kezhii puo nhie idi pie tsie kelhoumia chieshiiya.

Kekramia, keteimia pfheii vi iirei pie u pfthe u i ze kemejii kelie pfii mo. Miae phichii-nhicu,
thenu-thepfu pthe chii kekrei mo, derei nko nhicumia vazhiicii pthe nyi, phichiimia bu
chiikecli puo kru rei nyi, siro thenumia bu thepthe huo chii kemo rei nyi, thenumia bu
thepthe huo chii liro u va pevi mokecii rei nyi. Siila nkoe u kelhouzho-u ze di siiko nu

menuo sekecii ngulie.

Thie mhakesimia huo u tsiepfumia {i kemevi mu kemeyie lelie di siiu pekru morosuo nounyii
se kepuya. Siiu kimhie di sedelie vi ga iliro cha u tse nu u thuo u mese nu ca puo chiikeshii
geinu sedelie vi. Vo phichiimia ze kese pekralie, mhatho hanu phichiimia u pie meya se ba.
Pete si ketsei se tuolie lho iirei huoyo ketsokelieko rei si kemecii se tuolie, sidi siiko thepthe
kekrei sa pie reiwa molie ketuo la pthete (Recording) morokesuoko rei chiiwalie, siisie rei
puo dze puo seko pie kethukeru nu zhiiwalie. Mhanyamhara kekrei huo ro keviechalieya
derei u pfhe u die zowe mia ki chalie kenjii, mia u kreta tuo morei u pesetalie vi., Siiu cae u
thuo u si moketa zasi kezha se puote. Siila riina kehoupuo nu rei phichiimia rheikeba ki uko
ki morokesuoko pthii kengupie u dze u se chiiwa mo ba di puoteiu bu vota ro u pthe u i
keziviko pie uko sa Khruwa di u siedze jiita zotuo. Tsierei menuota zo derei menuo ketho

chiita moluo siila u mese nu chii phreshii khe.

6.1 MATHU HAU NU MHASA NGUKELIE CAYIEKO

1. Mhathomhachii pete puo pthe puo ii nyi derei vo u tiewe liekecii ki thepthe chiikeciiu
monyili mecumesu rei kenytiya shie. Siro lie rekecti rei re kerticie kenyii iya shie. Puo rhuo-u
nei chii mu pepupelou cha ketuo siiu la menuo se morosuoya. Kekreilamonyii u teiwe

suoketa morei khunuo u teiwe meshitaya {isiya shie.

2. Miakra pfhe chiikecii nu thepfumia Thenukesopthe piekebau bu thepthe deya. Puoe
thenumia kielie kevi ru-u mu thepfumia kielie kevi ru-u le di thepfheu deshiiya. Puoe
theptheu kekha se baya. Theptheu bu zha tuo rei cii tuo rei puo gei baya, siro theptheu bu

riikrei riiliketuo rei puo gei nu pfii petaya.

3. Tsiepfumia thepfhe ketse nu no ciiu pie a hau pielie tuo tse kecliya mo. Mia pete thepthe
se sicii la phi keduolie mu u thuo pthephra kiu pie morosuo shi siiu pielie di thepthe

chiilietaya.

4. Tsiepfumia pfhe puo mesi nyi sekecii ngulie. Phichiimia pthe krei nhimia pfhe krei tsiu
thenumia bu chiiya kemo pthe nyi mu thepfumia bu chiiya kemo pfhe rei nyi idi thepthe

chiilie keviu chii icti mo di puo zho puo rhei puo medziyakezha ngulie.
5. Riina krotho nu lalhimia mu sathemimia kelhiwa mo di keze thepfiiriina chiikecii.

6. Theshiipeli kepekro kevor geinu thepthetheiliko chii di u pfhe u i pekru pie kevor ngulie.
Thie kelhoumia kedipuo la thepthe si mo kuotazhie shi iliro tsiedo theshiipeli krotho-u pie
kepenou mo di mia tse krotho chii mia puo kenie thuo keze keniepu di kepekro tuoketa lalie

V.

6.2. PFHU SA MOROKESUO CAUKO

Tsierei u Angamimia monyii u Nagamia yieu kirapuo nu kimhiedi vorte shicii si meciilie re
ba zo luo. Mhakesimia puocli u pfthe u i si pesoukelie geinu u tsiepfumia riiveko si
pesoulieya isiya, siila thepfhetheii dze si pekrakelie geinu mhatho stiu khruohi pie puo dze
puo se puo riiveko si kekhie volie vi nhie icii pele ba. Siila kicha pete nu riina pete ptheii dze

pthii pie kethukeru nu siilie vituo.

Kephriimia nyi di mhasa kepfhii meya par iiliro u Angamimia kicha kehoupuo nunu riinapuo
kedatoulie di puo richou-u bu merelie di kecliketse puo panuo pete pthii pie thukewa chii ro
puotoukuo tuo. Kephrii richou meyata ro siiko pete pthiikecii puo kere rei ze kesecii nyi ba.

U pthe u 1 kekreictliko pfhe pesou vo ro u kelhou yieu rei si pesoulie vi.
Angamimia icliu monyii Nagamia iciiu nu zorei thepfhetheii dze mu puo shie puo nyieko pie

kethukeru nu tuocii tsa se baluo. Siila themia hiishii di themia bu kephriica hau phrii pekralie

ketuo cha khriishii ro vituo.

DIEWEKO CA

10.
11.
12.
13.

14.
15.

16.

17.

18.
19.

. Bake — Theba ke nu keba mia.

Cakiemia - Thepfhe keza pie za kenie chiilie di za puo bu thepthe cau kie rie di
thepthe chiishiiyakezhamia. Licie ptheko nu cakiemia bu thepfhe chii rieshiiya.
Chakha nyi — Thenyi teiki u kikru nu kesiakejii nyi di vo mia ze kepekrolie suoketa
mia.

Chiishamia — Mechii chiiwhuo nu kemephrii mesi pie kesimia kropuo pethoshii di
uko bu chii parlie keviko cha kha pfii bayakezhamia.

Ciilieno — Kelo kekra u dziekinuo decii puo khro pie lukihaki pha ketelie di
Licapelicii ki thepfumia bu u vo nunu kelieya.

Dumo — Teiso gei Kejii pie di u kuo-u pie mhachiikecii.

Keduchakrii — Lie phie mu Tsia ciekecii ki chiiyakezha pthe.

Kibazhavii — Theshiipeli puo vo mia puo ki nunu uko theshii ki chii liro thekra kecii
ki ki niepuu siiu rei kractimia muo de phruo pie puo tsiiya kezhau puya.

Kradi — Nhicumia teicie 14-15 mese parta di Khriesariilimia tho chiilie vita ro uko
bu thetshii puo chiitaya mu uko iise ‘kradi krate’ isitaya.

Licapeli — Themia kekra u pienyie se di keze pelikecii.

Liemou — U riibei di tsu u lie mhachiikecii.

Lipieca — Kelipiecii ki chiiyakezha ptheu puya.

Lophriecii - Kelo kekra u dziekinuo decii puo peii puo tie puo phrie chiilie di u vo

nunu kelieya.

Memhienuo — Khunuo kectikiecii yo puo, prou tuoya mu u mekeiya.

Mepfhii — Riimo kemhie poro chii di lhouya kezha nha puo, puo siu tsalie ro se mesii
chii ya.

Metsié — Kehu tuo di puo thela chiilie vita ro Weeh! Weeh! Weeh! iwa di tseitaya
kezhau.

Mewe — Thechii kesuo huo nu vowa di siiu ruo pfii suo di siaketa.

Mhoda — Ki sozako.
Nouzhapfhe — Khunuo Sokru decii yopuo, Vo seibo kezhako gei baya. Methie krii ro

tsu sei stiu va meya shie. Puo pthe kenie chiilieya.

20.

21.

22.
23.

24.

25.
26.
27.
28.

29.
30.

Phetsuo — Riina metsuo nu thechii puo bu meya balie di themia bu siiu nunu
risieriilou chiilie kevi thechii. Zieke ze kembhie.

Shiiriekethe — Themuo phruolie kevi puo khe pie zha di thepfumia kemerhii mia bu
prou sie siiu theyakezha.

Tefii Chii — Mechii chiitwhuo nu themia kekra keduopfii di chii rhe voyakezhako.
Themoupfthimia — Themia ruopfii kekuo keriikrii nyi di themia mu Terhuomia donu
dielie chiishiiyakezhamia.

Thetuomia - Riina riina donu terhii nyita ro thetuomia bu riina lutsahatsa riichiishii
di uko donu vitho chiiya.

Theii — Nhanyii pekoupie zu shii krieyakezhau.

Thuophi — Mia ruopfii kevikesuo mehokeshii.

Yakou — Keriekimia zhii. Sei kezha bie se vor du pie thezhii chiilie di zhiiyakezhau.
Za - Licie pfheko nu zaciimiae Cakiemia pthe riinyii tha di uko sie nu thepfhe chii la
keparko.

Zhosa — Thiedzii se tuo kemo, thezho kesa rhiikelie.

Zutse — Sei kezha bie se vor holie di pie zu thuyakezhau mhabou.

